
TSHIFHINGA TSHA KHAṊO

 Ndi a livhuwa, Mukomana Williams. Matsheloni a vhuḓi,
dzikhonani. Ndi mashudu u vha fhano ano matsheloni. Na

u vha na mvulatswinga i ngaho ino, zwi kha ḓi nnyita uri ndi
ḓipfe ndi muṱuku. Huno ndi…ndo livhuwa zwihulu tshikhala
itshi tsha u ḓa, anomatsheloni, fhano Phoenix.
2 Ndi a elelwa musi ndi tshi thoma u ḓa Phoenix, ndo vha ndi
na miṅwaha ya u yela kha fumisumbe. Yo no engedzeya u bva
zwenezwo. Nnḓa ano matsheloni he ra ḓa kha ḽa Phoenix, zwo
konḓa uri ri ambe musi ri tshi ṱutshela Tucson huno ra swika
Phoenix. Zwi nga zwo vhofhekanywa zwoṱhe, fhethu hunzhi ho
no takuwa. Fhethu he ra vha ri tshi ya nnḓa hafha nahone ra ita
na u gidimisa dzibere ngei sogani, huno zwino hu na dzi hodela
na mavhengele a sente dza fumi, na zwiṅwe-vho. Huno, zwo tou
ralo, hezwo zwi nnyita uri ndi aluwe.
3 Huno zwenezwo nda dzula fhasi nga thungo ha murathu
wanga wa u luga hafha, Mukomana Valdez, huno nda—nda
ri, “Zwo luga, murathu…” Ro vha ri tshi khou amba, huno
nda ri, “Zwo luga, zwo tou ralo, ndi khou aluwa.” Nda ri,
“Ndi a zwi limuwa hezwo, maela dzanga dzi khou engedzeya.”
Nda ri, “Lindelani u swika ni tshi swika kha miṅwaha yanga,”
kana tshiṅwe tshithu tshi nga ho itsho. Ndo ralo—ndo ralo u
mangadzwa nga u ḓivha uri o vha a muhulwane kha nṋe nga
miṅwaha i yelaho kha ya fumimbili. Ngauralo, nṋe, zwenezwo
nda ḓipfa ndi khwiṋe. Nda ri, “Mukomana Valdez, ndi khou
ṱoḓa iwe…Ndi vhukale vhungafhani u tshi rera Mafhungo
maḓifha?”

A ri, “Lwa miṅwaha ya fuṱhanu.”
4 Zwo luga, ndo vha ndi ṅwana muṱuku zwavhukuma musi
a tshi kha ḓi rera. Zwo ralo nda ri, “Ndi tama arali u tshi nga
tou dzhia tshumelo ano matsheloni, Mukomana Valdez.” Nda ri,
“Ndi—ndi muthu muṱuku,” nda ri, “Ndi vhenga u dzula hafha
nahone nda lingedza u amba,” nda ri, “vhahulwane vhanga.”
5 Huno a sokou sea, a ri, “U elekanya uri ndi ngamini ndo reila
nda tsela fhano fhasi?”
6 Ngauralo ndi livhuwa zwihulu ngaMukomana Valdez. O vha
a tshi khou mmbudza nga u vha na haya ha u awela nnḓa hafha.
Hezwo ndi—hezwo ndi zwavhuḓi nga maanḓa. Ndi a livhuwa
izwo. O nthamba uri ndi ḓe nahone ndi dale navho tshiṅwe
tshifhinga. Huno ndi nnḓa hafha tsini na New River. A thi ḓivhi
arali muṅwe wa vhoinwi a tshi ḓivha uri u nga gai, kana hai. Ndi
na vhuṱanzi, arali Valdez amurahu hazwo, zwo luga.
7 Zwo ralo-ha, tshifhinga tshoṱhe ndi tshi ḓa khuvhanganoni,
kanzhi ndi ṱangana na muṅwe muthu o—o fhodzwaho kha hedzi

dzitshumelo kana tshiṅwe tshithu. Huno musi ndo ima hafha
ṱafulani ano matsheloni, khaladzi wa vhuḓi o dzulaho hafha, wa
dzina ḽa Erb, o ḓa fhano u bva ngei Michigan. Murwa wawe ndi
muhashi hafha kha hetshi tshiṱitshi tsha Vhakriste. Huno o vha
a tshi khoummbudza nga u vhamuṱanganoni murahu ngei Flint,
Michigan. U na garaṱa ya thabelo, nahone o vha a khou lingedza
uri a rabeleliwe, huno a sa zwi kone. O vha a tshi khou lwala lu
shushaho. Huno zwino henefha ano matsheloni, ndi a tenda uri
Mudzimu vho fhodza uyo musadzi, o ima henefho nga thungo ya
hafha fhethu.
8 Nda ri, “Tshifhinga tsha hani zwino! Hezwo ndi u yela kha
ya fumimbili, miṅwaha ya fumiiṋa yo fhiraho, huno zwino kha
ḓorobo i vhidzwaho Phoenix, Phoenix ndi tshiṅwe tshithu tsho
fhaṱiwaho—tsho fhaṱiwaho u bva kha mashubi.” Nda ri, “Zwo
luga, hetsho ndi tshithu tshi fanaho tsho iteyaho kha inwi ano
matsheloni. Mudzimu vho ni fhaṱa, ndi a tenda, ano matsheloni,
u bva kha—kha mutakalo wo tshinyadzwaho u ya kha mutakalo
wa vhuḓi.”
9 Ndo vha ndi tshi khou thetshelesa madekwana o fhiraho, u
founelwa ho vha hu khou iteya, hunzhi. Ndi mudzulatsini waṋu
zwino, ndi dzula Tucson nahone u founelwa ho vha hu hunzhi
lune nda kundelwa u dzi swikelela dzoṱhe, ngauralo nda sokou
vha rabelela nga founu. Huno vha ralo, zwenezwo, vho tou teya
u sia ṋomboro dzavho.
10 Huno ho vha hu na mufumakadzi, wa miṅwaha ya fumalo-
sumbe,Mukriste wa kale, o vha o xelamihumbulo lwa tshifhinga
tshilapfu. O vha a tshiṱaraṱani, a tshi khou huwelela, na u
vhidzelela mapholisa, uri muṅwe muthu o dzhiya lushie lwawe.
Ene wa miṅwaha ya fumalo-sumbe, ni a vhona, muhumbulo
wawe wo vha wo mu ṱutshela. Huno o vha a musadzi a funeaho
wa mualuwa. Ndo vha ndi sa mu ḓivhi vhutshiloni hanga. Huno
Billy a amba, huno a ri, “Iya u rabela nga u ṱavhanya,” a ri,
“mufumakadzi u kha zwa shishi, nahone vha elekanya uri u khou
ya u lovha.” A ri, “U tou vha…haho kha enemuṋe.”
11 Zwenezwo nda vheya luṱingo fhasi, huno nda ya lufherani
nahone nda rabela. Hu sa athu fhela tshifhinga tshilapfu, o vha
o eḓela. A vuwa, o fhelela zwa vhuḓi, a ḽa tshiswiṱulo tsha khuhu
yo fhelelaho, na aisikhirimu yoṱhe na khekhe, khayo. Ee.
12 Ni a vhona, Mudzimu ndi muvhusi. U tou vha wa vhukuma,
U ya kona…A ni teyi u tou vha ni henefho; itanu—itanu
humbela hezwi.
13 Ndi a tenda murangaphanḓa washu hafha, ano matsheloni,
kana muṅwe muthu, huno khaṅwe ho vha hu Mukomana Valdez
kha thabelo yawe, o ri, “A ri na ngauri a ri humbeli. A ri humbeli
ngauri a ri tendi.”
14 Ndi livhuwa vhuimbeleli ha havha vhathu vhaswa hafha.
Mukomana Valdez, riṋe vhathu vhaaluwa, he tsumbedziso ya

vhungoho ha hoyo munna muswa a tshi ṋeya uvho vhuṱanzi, ha
uri o ḓivha Yesu.

15 Zwino ri a zwi ḓivha uri ri wana, zwifhinga zwinzhi, hezwi
zwigwada zwa vhathu vhaṋa na vhuimbeleli, ndi…heḽi ndi
ḽiṅwe ipfi ḽa mushumeli, Mukomana Valdez o ri, “Tshiṅwe
tshifhinga vha ḓa vha vhanzhi.” Ngauri, vha vhonala nga u
ralo, ṋamusi, zwi—zwi khou vha vhuṱambo vhudzuloni ha—ha
vhukhethwa na vhungoho he vhapentekostaḽa vha vhuya vha
vhu thuba.

16 Huno vhungoho ha havha vhatukana, ndi—ndi a livhuwa
izwo.Murena vha ni fhaṱutshedze vhoinwi vhatukana. Huno ndo
vha ndi khou ralo…

17 A thi khou ambesa nga theḽevishini. Vhunga ni tshi ḓivha,
ndi a lwa nayo zwavhukuma. Huno ndi khou badela fhethu
fhasi ngei Tucson u swika fhethu hashu hu tshi lugiswa, hune
ra ḓo vha na mveledziso ya haya hashu henefho, Murena vha
tshi funa. Hunomufumakadzi ane a badela nnḓu, ndi khonani ya
vhuḓi ya Mukriste, fhedzi u nayo nḓuni yawe yone—yone—yone
theḽevishini. Zwo luga, ri na vhana vhaṱuku, huno ni a zwi ḓivha
uri vha hani, zwo ralo vha ṱavhanyela u ya khayo. Ngauralo,
matsheloni a na tshivhalo o fhiralo, musi ndi tshi kha ḓi bva
u tou dzhena u bva lwendoni na Mukomana Stromei…A thi
ḓivhi araliMukomana Stromei a fhano anomatsheloni, kana hai,
ndi ene phuresidenthe wa tshigwada ngei Tucson. Ṅwananyana
wanga muṱuku, o dzulaho murahu hafho, a mmbidza uri ndi ḓe
ndi lavhelese, a ri, “Ri khou ya u funga theḽevishini, zwiṅwe
zwigwada zwa vhathu vhaṋa zwa u imbelela,” kana tshini na
tshini tshe tsha vha tshi tshone.

18 Zwo luga, zwino, ndi musalasaladzi wa vhuḓi, huno ndi—
ndi humbela pfarelo kha izwo, fhedzi ndi—ndi—ndi nga si vhe
tshiṅwe tshithu fhedzi zwe nda vhumbiswa zwone. Arali nda ita
tshiṅwe tshithu tsho fhambanaho na zwe nda vhumbiswa zwone,
ndi mudziatshimbevha. Huno a thi ṱoḓi u vha nga u ralo phanḓa
ha vhoinwi vhathu. Ndi—ndi khou ṱoḓa u vha zwine nda vha
zwone, huno zwenezwo ni a ḓivha uri ro imisa hani. Huno ndi—
ndi a kholwa uri ndi a sasaladza ngamaanḓanyana.

19 Fhedzi ndo tou vha nazwombiluni yanga u sasaladza hezwo,
ngauri kha nṋe zwo vhonala sa u vhonadzwa ha Hollywood,
nyavhanyavha nnzhi. A zwo ngo vhonala sa vhukhethwa hune
zwa teya u vha hone. Huno vho imba hedzo nyimbo nga—nga
tshifhinga tsha roko-na-rolo, nahone vho ambara navhula dza
musuku. Huno zwo swika hune Mafhungo maḓifha o no vha
musumbedzo? Nga mini, nṋe, arali hu hezwo, a—a thi ṱoḓi u
vha na vhukwamani nazwo. Ndi khou ṱoḓa tshithu tshi re tsha
vhukuma nahone tsha ngoho, nahone ri khou ṱoḓa u zwi fara nga
yeneyo nḓila.

20 Zwino, ndi—ndi a tenda uri u shandukisa hezwi zwivhili
hafha, vharathu. Hezwo, ni a mpfa khwiṋe zwino?
21 Zwino, matsheloni aMugivhela u tevhelaho,Murena vha tshi
funa, ndi na tshikhala tsha vhuḓi tsha u amba kha tshigwada,
lwa u tou thoma, ngei Flagstaff, Arizona.Murathu hafha, ndo tou
hangwa dzina ḽawe, ndi phuresidente. [Murathu u ri, “Chester
Earl.”—Mudz.] Chester Earl, Mukomana Chester Earl. Ndo tou
vha na tshikhala tsha u ṱangana nae ano matsheloni, musi ndi
tshi khou khaḓana zwanḓa na muevangeli wa u luga hafha u
bva ngei India, murathu wa Muindia. Huno a ri matsheloni
a Mugivhela u tevhelaho ndi ḓo teya u amba henengei. Ni a
rambiwa u vha hone kha hoyu muṱangano. Ri a fulufhela uri
Murena vha ḓo ri fhaṱutshedza.
22 Huno zwenezwo madekwana a Musumbulo u ḓaho, ngei
Tucson, hu na tshimima. Murena vho nṋeya ṱhonifho ya u amba
na…kha tshimima fhasi henefho, nga ḓuvha ḽa vhu fumbili-
nthihi ḽa—ḽa Nyendavhusiku, ngei Tucson. No rambiwa u vha
hone kha madekwana a tshimima.
23 Huno zwenezwo vhunga MukomanaWilliams o ḓivhadza uri
ndi ḓo vhuya murahu hafhu, u tou itela mvulatswinga phanḓa
ha musi khuvhangano i tshi thoma.
24 Huno, ngauralo, naa ndi khou wana iṅwe tshanduko
henefho, Mukomana Williams? Hu na…U ri mini? Izwo zwi
khwiṋe zwino? Hezwo zwi khwiṋe. Zwo luga.
25 Ndi a fulufhela uri vhanzhi vha vhoinwi ni nga wana
tshifhinga tsha u vha hone kha iṅwe, kana vhusiku vhuṅwe na
vhuṅwe na masiari, a muṱangano. Hezwo, hezwo zwi thoma nga
ḽa vhu fumisumbe, nga iri ya vhusumbe, masiari a Swondaha?
[Muṅwe muthu u ri, “Hafu u bva kha iri ya u thoma.”—Mudz.]
Hafu u bva kha iri ya u thoma. Hafu u bva kha iri ya u thoma,
masiari a Swondaha. Ndi khou ṱoḓa u amba-vho, arali Murena
vha tshi funa, ndi ḓo vha ndi tshi khou rabelela vhalwadze kha—
kha—kha heyomiṱangano, na u ita zwoṱhe zwine nda kona u itela
u ni thusa.
26 Huno murathu wa mushumeli hafha, ano matsheloni, wa
thungo ya Phoenix. Mbuno ya uri ndi ḓe fhano kha heyi holo,
ndi…Tshifhinga tshiṅwe na tshiṅwe musi ndi tshi ḓa, kanzhi
ndi lavhelesanyana, na u tshimbila na zwivhidzo, tshivhidzo
tshiṅwe na tshiṅwe. Zwenezwo ndi wana zwi tshi konḓa, ngauri
zwiṅwe zwa zwivhidzo zwi nga ndi zwiṱuku. Huno a ri ṱoḓi u
sia murathu na muthihi nga nṱhani ha uri tshivhidzo tshawe ndi
tshiṱuku, huno zwenezwo zwi ita uri zwi konḓe, vhathu vha a
kundelwa u dzhena ngomu. Ngauralo arali…Ndo elekanya uri
khwiṋe ri tshi ṱangana fhethu huthihi huno ndi ḓo hu londola
nṋe muṋe, huno ri ḓo sokou ṱangana henefha nahone ra vha
na tshumelo, tshumelo ṱhukhu ya vhuevangeli, na u rabelela
vhalwadze na zwiṅwe. Phanḓa…

27 Khaṅwe arali nda fhira hezwi zwiṅwe, izwi zwi khwiṋe afha?
[Muṅwe muthu u ri, “Hai, heyo, heyo ndi theiphi.”—Mudz.] Heyo
ndi theiphi. Zwoṱhe zwo luga.

28 Khaṅwe zwi ḓo vha zwi—zwi khwiṋe arali ndo zwi ita
nga heyo nḓila. Huno ndi khou ṱoḓa vharathu vhanga hafha,
vha zwivhidzo, vhafunzi hafha Phoenix, uri vha zwi ḓivhe
uri heyo ndi mbuno ya uri ri ite hezwi, uri ri ḓe fhano kha
ino holo, uri roṱhe ri kone u fhelela fhethu huthihi. Huno ni
nga si swikelele vharathu vhoṱhe, vho ḓalesa. Ni a vhona zwo
imaho ano matsheloni, nahone hezwo a zwi swiki kha hafu
yavho. Ngauralo ni nga si swikelele khavho vhoṱhe ngamaḓuvha
maṱuku ane ra vha nao hafha, phanḓa, phanḓa ha khuvhangano.

29 Huno ndi na vhuṱanzi uri ri khou ya u vha na tshifhinga
tshihulu khuvhanganoni. Ni ḓo pfa zwiambi zwihulu. Hoyu
Mukomana Cash wa Cash Hamburg, Hamburg. Nṋe-nṋe, ndi
vhangana vho no mu pfaho? O tou vha kokotolo ḽone—ḽone
ḓumbu. Ee. Mpfareleni, ndo vha ndi so ngo teya u zwi amba nga
heyo nḓila. Hoyo ndi murathu, fhedzi—fhedzi, nṋe-nṋe, ndo vha
ndi nae tshiṅwe tshifhinga. Ni a ḓivha, a thi vhoni uri ndi nga
mini ni tshi ḓa u nthetshelesa, musi ni tshi pfamuṅwe o raloho. A
nga rera nahone zwi sa dzhie mufemo wawe. A—a thi ḓivhi uri u
zwi itisa hani, ndi…fhedzi u ya bvisa zwinzhi nga maanḓa. Ndo
ṱuwa nae kha khuvhangano yanga ya ngei New York, a si kale,
huno o vha a khou ṱoḓa u nngisa kha—kha vhuragane murahu
ha muṱangano. Huno nda ya fhethu, nahone ndo vha ndo lugela
u bvela nnḓa musi murathu…Ene, o rera a tshi ya hoṱhe nṱha
na fhasi, na u mona hoṱhe, kha muṅwe na muṅwe we a vha a
henefho. U tou vhawa—wa iṅwemvelo, nga enemuṋe.

30 Huno ndi na vhuṱanzi uri ni ḓo ḓiphina nga murathu u bva
California, nae-vho. Dzina ḽawe ndi nnyi? Dzina ḽawe a thi ḽi
humbuli, ene muṅwewa zwiambi. Ndo—ndo hangwa dzina ḽawe,
nae-vho. Fhedzi u tou vha—vha muambi wa vhuhali, nahone ni
ḓo ḓiphina ngae. Hu ḓo vha na zwiambi zwihulu henefho sa zwi
ngaho, ni a ḓivha, Mukomana Roberts na vhunzhi ha vhathu
vhahulu vha ḽino ḓuvha.

31 Ngauralo, ndi a livhuwa u elekanya nga Luṅwalo lwo
ḓaho muhumbuloni wanga hafha nga tshino tshifhinga. Huno
tshiṅwe tshifhinga Davita o vha a tshi khou lavhelesa nnḓa kha
mbulungelo ya Murena, yo dzula madenndeni. Huno a ri…O
vha o dzula na muporofita, Nathani, wa iḽo ḓuvha. Huno zwo
ralo a ri, “Naa zwo luga uri ndi dzule afha nḓuni, ndi tshile kha
nnḓu ya muṱaululo, huno mbulengelo ya mulanga wa Murena
wanga i fhasi ha dennde?”

32 Hunomuporofita a amba nae a ri, “Ita zwoṱhe zwi re mbiluni
yau, Davita, ngauri Mudzimu u na iwe.” Ndi zwenezwo fhedzi
zwe a ḓivha u amba.

33 Fhedzi hovhuḽa vhusiku, Murena vho ṱangana na
muporofita, huno vha ri, “Iya, u vhudze mulanda wanga, Davita,
uri ndo mu dzhia dangani ḽa nngu, kha u lisa nngu dzi si gathi, ni
a ḓivha, nahone ndamu fha dzina vhunga vhanna vhahulu,” hu si
dzina ḽihulusa, hu si dzina ḽihulusa, fhedzi umu vhala na vhanna
vhahulu vhe vha vha vha kha ḽifhasi nga itsho tshifhinga.
34 Huno nda elekanya, “Tshilidzi tsha Mudzimu, kha Davita
henefho!” Huno nda elekanya, “Ndi nga zwi vhala, nṋe muṋe.
Musi ndi tshi wana tshikhala tsha ḽino ḓuvha ḽine ra khou tshila
khaḽo, maḓuvha a u vala ḓivhazwakale ya shango, na u vhaliwa
vhukati ha vhathu vho raloho vhunga ro dzhenelela kha ino
miṱangano.”HunoMurena vha ni fhaṱutshedze, ngamaanḓa.
35 Zwino, khonani yanga ya vhuḓi, Mukomana Valdez, o ri,
“Mukomana Branham, ndi khou teya u ṱuwa nga tshenetsho,
ndi a tenda, nga miniti ya fumiṱhanu u ya kha iri ya fumi, kana
miniti ya fumiṱhanu yo no fhira iri ya fumi.” A ri, “Ndi khou ya
magumoni, ngauralo a thi nga thithisi—thi nga u thithisi musi u
tshi amba.” O vha o no ḓa khamiṅwemiṱangano.
36 Ndi—ndi a ongolowanyana, nahone ndi khou teya u elekanya,
ni a ḓivha, musi ndi tshi khou amba. Huno ndo ṅwala fhasi
Maṅwalo anga hafha, na notsi, khaṅwe, fhedzi zwenezwo ndi
khou teya u humela murahu nahone nda elekanya zwe Murena a
mmbudza uri ndi ambe, ni a ḓivha, ndi teya u Mu lindela. Huno
ndi a nga ndi a ongolowa, ngauralo ndi fulufhela uri ndi si ni
fareledze lwa tshifhinga tshilapfu, anomatsheloni.
37 Ndo humbela Mukomana Williams, nda ri, “Mukomana
Williams, ndi na tshifhinga tshingafhani?” nda ri, “Zwino, ndi na
Luṅwalo hafha lune ndi nga amba ngalwo lune lu nga ndzhiela
miniti i yelaho kha ya furaru, kana zwiṅwe-vho, huno nda
balanganya muṅwe namuṅwe nahone nda ya hayani.” Huno nda
ri, “Fhedzi ndi takalela u vha na ngudo ṱhukhunyana, arali zwi
tshi konadzea,” huno kha zwine nda elekanya uri zwi ḓo vha
tshiṅwe tshithu kha inwi ṋamusi, tshiṅwe tshithu tshine ni nga
ṱuwa natsho hayani, u elekanya ngatsho.
38 Huno ndo vha ndi sa ḓo vuwa ano matsheloni nga hafu u
bva kha iri ya vhuraru, kana miniti ya fumbili u ya kha iri ya
vhuṋa, huno nda lugela u gonyela ngeno nṱha, u itela uri ndi
tou vhoṅwa. A—a—a thi na ndavha na u vhoniwa. Ndi—ndi ḓa
fhano nahone ndo vhala mulovha kha maṅwe Maṅwalo ndo a
ṅwalaho fhasi, u itela tshiṅwe tshithu tshe nda tshi rabelela nga
vhungoho, huno ndo elekanya uri khaṅwe, nga kha izwo, zwi nga
thusamuṅwemuthu. Ndo…Ari na tshifhinga tshamisumbedzo
na tsumbedzo. Ri—ri teya u ita mushumo. Ndi a tenda Yesu u
khou vhuya hu si kale.
39 Huno izwi zwi khou iswa kha theiphi, huno muṅwe muthu
u ḓo wana yeneyo theiphi. Huno ndi tama u amba hezwi,
uri tshiṅwe tshifhinga ndi…zwifhinga zwinzhi a thi pfeseswi

nga nḓila yone. Huno zwifhinga zwinzhi vhathu vha mbidzela
murahu, vha ri, “Mukomana Branham, naa itshi tsho vha tshone
tshedza tshe wa amba uri tshi hone?” Huno zwiṅwe zwifhinga
ndi riṋe ri ambaho tshiṅwe tshithu, fhedzi ni teya u ḓivha, iyani
khazwo nga themo ye nda zwi amba ngayo.
40 Huno ndi ya amba zwithu tshiṅwe tshifhinga zwine—zwine
zwo fhambananyana khaṅwe kha lutendo lwa muṅwe muthu,
ndi khou ṱoḓa ni tshi zwi pfesesa, muṅwe muthu, zwine muṅwe
muthu a tenda zwone. Fhedzi ndi na wone—wone Mulaedza, a
thi ngo ralo…u bva ha Murena, une nda pfa nga yeneyo nḓila
ngawo. Vhaṅwe vha nga pfa uri U bva ha diabolo. Vhaṅwe vha
nga pfa uri Ndi maloto. Fhedzi, kha nṋe, ndi Vhutshilo. Huno a
thi khou lingedza u vha o fhambanahomusi ndi tshi amba zwithu
zwo fhambanaho, kana khaṅwe u vhaisanyana na u tumula, kha
vhathu. A thi lingedzi u zwi sumbedza nga heyo nḓila. Ndi—ndi,
arali nda ralo, zwenezwo ndi mudziatshimbevha. Ndi—ndi zwi
amba tshedzani tshamvelaphanḓa, khaMudzimu. Ndi zwi amba
kha tshedza tsha—tsha—tsha u ita uri vhathu vha ḓivheMudzimu
khwiṋe. A thi zwi ambi ngauri ndi tshiṅwe tshithu tshe nda tou
ḓivhumbela, nṋe muṋe. Ndi tshiṅwe tshithu tshe nda tshi wana
ha Mudzimu.
41 Huno zwino arali zwa iteya nda amba nga tshiṅwe tshithu
kha dziṅwe dza hedzi khuvhangano, tshine tsha vhaisa vhathu,
kana…Nda ri, “A thi Zwi tendi nga heyo nḓila.”

Zwo luga, kanzhi ndi na vhuhali ho raliho. Huno
mufumakadzi wanga o dzula henefho a tshi nthetshelesa, u
ya zwi ḓivha uri a hu na mbekanyo ya khwiṋe kha nṋe. Ndi—
ndi…Sa vhunga ni tshi khou ḽa khuhu, huno na shenga rambo.
Zwino, a hu na mufuni wa vhuḓi wa khuhu ane a posa khuhu
kule ngauri a shenga rambo. U tou posa rambo kule, zwenezwo
a isa phanḓa na u ḽa khuhu. Zwithihi kha u ḽa phai ya tsheri.
Arali nda shenga mbeu, a—a—a thi vhuyi nda posa phai kule,
ndi tou posa mbeu kule. Ngauralo…
42 Huno zwine nda amba fhano zwine zwi nga vhonala
ngauralo, kha muṅwe wa miṱangano yanga, zwi vhonalaho sa
mbeu kha inwi, zwo luga, itanu vhetshela zwenezwo thungo
huno, ni ri, ntendeleni hezwo ndi sa zwi ḓivhi nga maanḓa sa
zwine ni nga ralo. Ngauralo, zwenezwo, ni sokou isa phanḓa na
u ḽa zwine na elekanya uri ndi zwone. Huno ndi ḓo ralo…
43 Ndi fulufhela zwino uri Murena vha ḓo fhaṱutshedza Ipfi
Ḽavho. Ndi mutendi o khwaṱhaho kha Ipfi, nahone Ipfi fhedzi.
Ḽone Ipfi fhedzi, huno hoyo ndiMulaedzaweMurena vha nṋeya.
44 Ri a fhambana, nga tshashu. Ndo zwi vhona ano matsheloni,
vharathu vhanga, vhafunziruṅwa, vhaevangeli, na vhafunzi,
vho ima hafha, khaṅwe—khaṅwe vha ḓana kana vha fhiraho
henefho, vho ima hafha. Muṅwe na muṅwe wavho o fanelwa
nga maanḓa u ima hafha nahone a amba, u fhira zwine nda vha

zwone.Ndi na vhuṱanzi na zwenezwo. Fhedzi, ni a vhona,muṅwe
na muṅwe washu, muṅwe a nga si dzhie vhuimo ha muṅwe.
Muṅwe a nga si dzhie mulaedza wa muṅwe. Ni a vhona, ri na
nḓila dzo fhambanaho.
45 Mudzimu ndi muvhusa hoṱhe. Musi A…Ndi nnyi, ndi nnyi
ane a nga vhudza Mudzimu uri u teya u itisa hani zwithu,
ngei u rangani, musi hu tshe na Ene a eṱhe? Ni a vhona?
Huno arali ri na Vhutshilo Vhu Sa Fheli, hu na tshivhumbeo
tshithihi tsha Vhutshilo Vhu Sa Fheli, nahone tshenetsho ndi
Mudzimu. Ngauralo arali ri na Vhutshilo Vhu Sa Fheli, ro vha
ri na Mudzimu zwenezwiḽa, tshipiḓa tsha Mudzimu. Ro vha ri
tshibveledzwa Tshawe. Ri tshibveledzwa Tshawe zwino. Huno,
ngauri, “U rangani Ipfi o vha a hone.” Huno ipfi ndi muhumbulo
wo bviselwaho khagala. Ngauralo ro vha ri ngelekanyo Dzawe,
zwenezwo ro vhonadzwa kha ipfi nahone ra vha zwine ra vha
zwino. Ndi ngazwo madzina ashu, khaṅwe hu si ane ra vha nao
zwino, fhedzi madzina ashu o vhewa kha Bugu ya Ngwana ya
Vhutshilo u bva tshe shango ḽa sikiwa. Ni a vhona? Huno arali ḽo
vha ḽi siho henefho zwiḽa, a ḽi nga dovhi ḽa vha hone. Ni a vhona?
Huno Yesu o ḓa u rengulula havho vhoṱhe, vhane, vhanemadzina
avho o vha a kha iyo Bugu. Ni a vhona, O zwi ḓivha.
46 “Muvhumbi,” vhunga Vharoma 8 i tshi ri vhudza, “ndi nnyi
ane a nga vhudza muvhumbi? Naa vumba ḽi nga ri, ‘Nnyite
hezwi, hezwi’?” Ni a vhona? Hai. Mudzimu o teya u vhonadza
zwibveledzwa Zwawe zwoṱhe. Huno zwo ralo O teya uri a ite
muṅwe mudzio uri u vhe wa tshinyalo, huno muṅwe u vhe wa
khuliso, u sumbedzisa hezwo, zwo tou ralo. Zwino, fhedzi Ndi
muvhusa hoṱhe, ni a vhona, a hu na muthu ane a nga Mu vhudza
zwine a teya u ita.
47 Huno U ri ita ra vha vho fhambanaho. Na yone…hu na zwo
raloho, ro vhudziwa, kha Bivhili, uri ṋaledzi dzo fhambana nga
tshadzo, iṅwe ṋaledzi yo fhambana na iṅwe. Ni a ḓivha, hu na
phambano Ṱaḓulu, kha Vharuṅwa, zwivhumbeo zwa Vharuṅwa;
hu na Vharuṅwa, hu na Vhakerube, hu na Vhaserafe, na
dzavho—phambano dzavho Henefho. Huno roṱhe ro fhambana.
Huno Mudzimu u na thavha khulwane, U na dzi re fhasi,
zwikwara, mahatsi, soga, maḓi. Ni a vhona, U tou vha—U
tou vha o fhambanaho, U tou vha—U tou vha—Mudzimu wa
zwo fhambanaho. Huno lavhelesani kha vhathu Vhawe hafha
ano matsheloni, vhaṅwe ndi vhatshena, vhaṅwe ndi vhatswu,
vhaṅwe ndi buraweni, vhaṅwe ndi vhatshitopana, vhaṅwe ndi
vhatswuku; ni a vhona, ndi—ndi vhathu Vhawe. U tou vha…
U tou vha—U tou vha Mudzimu wa zwo fhambanaho, huno
zwo ralo ndi elekanya uri U na tshithu tshi fanaho vhukati ha
vhashumeli Vhawe.
48 Zwino kha ri kotamise ṱhoho dzashu lwa tshifhinganyana, u
itela thabelo. Huno ndi nga kha ḓi amba hezwi zwino phanḓa ha
musi ri tshi vhala Ipfi. Ndi a zwi ḓivha uri arali nda lapfisanyana,

huno ni ḓo teya u takuwa na bvela nnḓa, ndi ḓo pfesesa, ni a
vhona, ndi ḓo pfesesa nga maanḓa. Zwino kha ri rabele. Huno
musi ri tshi khou rabela, ṱhoho dzashu dzo kotamiselwa buseni
he Mudzimu vha ri bvisa hone, naa u hone muṅwe afha ane a
tama u elelwa thabeloni, itanu imisa tshanḓa tshaṋu. U, U ya
ḓivha zwi rembiluni yaṋu, murahu ha itsho tshanḓa.
49 Khotsi a funeyaho wa Ṱaḓulu, ri ḓa kha Iwe, na ṱhoho
dzashu dzo sedziswa buseni heWa ri bvisa hone. Huno zwenezwo
mihumbuloni yashu ri khou elekanya uri Wo vhudza Abrahamu,
vhuṅwe vhusiku, naa a nga ralo “u vhala muṱavha we wa
vha u khunzikhunzini?” Huno zwenezwo Wa mu vhudza uri a
“lavhelese kha ṋaledzi,” huno naa a nga ralo “u dzi vhala?” Zwo
tou ralo, zwo vha zwi sa konadzei. HunoWomu vhudza uri yawe
“mbeu a i nga vhaleyi, huno sa muṱavha wa khunzikhunzini, na
kha ṋaledzi dzi fungaho maṱaḓulu.” Zwino mihumbulo yashu,
ngelekanyo dzashu, ngelekanyo dzashu kha mihumbulo yashu,
khaṅwe-ha, musi ri tshi kotamisela ṱhoho dzashu kha muṱavha
hune ra bva hone; zwenezwo mbilu dzashu dzi lavhelesa Ṱaḓulu,
hune ra ya. U bva muṱavhani u ya kha ṋaledzi, nga u vha Mbeu
ya Abrahamu! Ro fa kha Kristo, ri Mbeu ya Abrahamu, nahone
ri vhaḽaifa Nae u ya nga pfulufhedziso.
50 Huno ro ḓa fhano ano matsheloni u ḽedzana kha zwiḽiwa zwa
mvelo zwa vhutshilo, zwine ro ḽa, u itela u bvisa izwo nḓilani.
Huno zwino ri tama Iwe u tshi ri ṋeya Mana ya Ṱaḓulu, izwo
Zwiḽiwa zwine zwa ḓo ri ṋeya nungo kha Vhutshilo vhu re kha
riṋe. Vhunga malofha a tshi tshimbidza izwi zwiḽiwa zwino, u
zwi maanḓafhadza, u ita tsinga nnzhi, u ri fhaṱa uri ri vhe vho
khwaṱhelaho kha ḓuvha; ngavhe ri tshi ṱanganedza Kristo, uri A
dzhene mimuyani yashu, ano matsheloni, nga kha Ipfi, huno—
huno ri ṋeye nungo u itela awara ine ra khou tshila khayo.
Ngauri, ḓuvha ḽo no ṱuwesa nahone mirunzi ya madekwana i
khou vhonala, Tshedza tsha madekwana tshi fhano, huno zwi
tsini ri tshi ḓo thetshelesa mbidzo ya “u ḓa ngeyo Nṱha,” huno ri
ṱoḓa u lugela nga iyo awara. Ngauralo, ri thuse, Khotsi.
51 Huno a hu na muthu na muthihi o fanelwaho nga u vula
Bugu, kana u pfuṋulula Mapfundo nga u ralo; fhedzi yone
Ngwana, ye ya vhulawa u bva mutheoni wa shango, yo ḓa ya
dzhiya Bugu nahone ya pfuṋulula Mapfundo. O Ngwana ya
Mudzimu, iḓa anomatsheloni, ri vulele Bugu, nahone u ri tendele
ri dzhene ngomu na Iwe, Murena, huno ri vhone zwine ra teya
u ita uri ri vhe vho lugiselwaho kha ino awara. Fhaṱutshedza
tshivhidzo tshiṅwe na tshiṅwe, fhaṱutshedza miṱangano i ḓaho,
muṅwe na muṅwe wayo, na muṱangano washu muṱuku, u vha
muraḓo navho vha ḓaho. Huno musi ri tshi ṱutshela hafha
ṋamusi, ngavhe ri tshi kona u amba sa vhaḽa vha bvaho Emausi,
“Naa mbilu dzashu a dzi ngo swa ngomu hashu, musi A tshi
amba na riṋe nḓilani?” Zwi tendele, Khotsi. Ri humbela nga
Dzina ḽa Yesu. Amen.

52 Zwino kha vhoinwi vhane na ḓo takalela u vula, kanzhi ni
takalela u vhala murahu ha musi mushumeli a tshi khou ya u
vhala, u wana hune a khou amba o lavhelesa hone, arali ni na
Bivhili yaṋu, huno ni ḓo vula khaMateoMukhethwa ndima ya 4.
53 Huno zwino ndi khou ya u ṋea ḽiṅwalwa ḽanga phanḓa ha
musi ndi tshi amba; zwinzhi kana zwiṱuku, ndi khou ṱoḓa u funza
sa u ralo, na u zwi amba ri tshi ya phanḓa. Huno hezwi ndo zwi
vhidza u rali, nga iṅwe nḓila-vho, a thi ḓivhi uri ngani, ndi khou
zwi vhidza uri: Tshifhinga Tsha Khaṋo.
54 Huno ri khou ya u vhala Luṅwalo, u itela u gogoḓedza ino
ngelekanyo, u bvisa zwa ngomu zwa ḽiṅwalwa henefha. Ri khou
ya u vhalaMateoMukhethwa ndima ya 4, tshipiḓa tshayo. Hezwi
ndi kha milingo ya Yesu. Murahu ha musi O ḓadzwa nga Muya
Mukhethwa, O rangelwa phanḓa u ya ngei sogani.

ZwinomusiYesu o rangwa phanḓa ngaMuya u ya ngei
sogani uri a lingwe nga diabolo.

Huno musi o ḓidzima lwa maḓuvha a fuiṋa na masiku
ao, a mbo pfa nḓala.

Huno musi mulingi a tshi ḓa khae, a ri, Arali iwe
u Murwa wa Mudzimu, laya uri haya matombo a vhe
vhurotho.

Fhedzi a fhindula nahone a ri, Zwo ṅwaliwa, Muthu
ha nga tshili nga vhurotho fhedzi, fhedzi nga ipfi ḽiṅwe
na ḽiṅwe ḽi bvaho mulomoni wa Mudzimu.

Huno diabolo a mu dzhiya a mu isa ḓoroboni khethwa,
huno a mu imisa kha tshiuludza tsha thembele,

Huno a ri khae, Arali iwe u Murwa wa Mudzimu,
ḓipose fhasi: ngauri zwo ṅwaliwa, U ḓo laedza
vharuṅwa vhawe kha iwe: huno vha ḓo u takula nga
zwanḓa zwavho, arali wa nga khukhulwamulenzhewau
nga tombo.

Yesu a amba nae a ri, Zwo ṅwaliwa hafhu, Iwe u so ngo
linga Murena Mudzimu wau.

Huno hafhu-ha, diabolo a mu hwala a mu isa kha…
thavha ndapfu, huno a mu sumbedza mivhuso yawe
yoṱhe ya shango, na vhugala hayo;

Huno a ri khae, Hezwi zwithu zwoṱhe Ndi ḓo u ṋeya,
arali wa nga wela fhasi nahone wa nndosha.

…Yesu a amba nae a ri, Nṱutshele, Saṱhane: ngauri
zwo ṅwaliwa, Iwe u ḓo losha Murena Mudzimu wau,
huno ene fhedzi u ḓo mu shumela.

55 Ndi khou ṱoḓa u tikedza zwiṱukunyana, kha ndimana ya
4 hafhu.

Fhedzi a fhindula nahone a ri khae, Zwo ṅwaliwa,
Muthu ha nga tshili nga vhurotho fhedzi, fhedzi nga ipfi
ḽiṅwe na ḽiṅwe ḽi bvaho mulomoni wa Mudzimu.

56 Zwino u itela thero, ndi ḓo takalela u dzhiya izwo, “Ipfi ḽiṅwe
na ḽiṅwe ḽi bvaho mulomoni wa Mudzimu.” Zwino farani izwo
kha ngelekanyo musi ri tshi amba.
57 Yesu o vhuya a ralo, kha YohaneMukhethwa 6:48, ndi a tenda
uri izwo ndi zwone, vhunga ndo zwi ṅwala fhasi ano matsheloni,
“Ndi Vhurotho ha Vhutshilo.” Hezwi zwo iteya kha vhuṱambo
ha Paseka, musi Vhayuda vha tshi khou ralo—vha tshi khou ḽa
tshihumbudzo tshavho tsha kosha ya mana ye ya wa ngei sogani,
huno—huno vho vha vha tshi khou ṅwa kha tshisima henefho
tshi fanyisaho Tombo ḽe ḽa vha ḽi sogani, huno vho vha vha
kha tshifhinga tsha vhuḓi. Huno Yesu a mbo huwelela, vhukati
hazwo, huno A ri, “Ndi Vhurotho ha Vhutshilo. Vhokhotsi
aṋu vho ḽa mana sogani, lwa miṅwaha ya fuiṋa, huno muṅwe
na muṅwe wavho, o fa. Fhedzi Ndi Vhurotho vhu bvaho ha
Mudzimu u bva ngei Ṱaḓulu. Arali muthu a nga vhu ḽa, ha nga
lovhi.” Huno kha iḽo tombo, O ri, “Ndi Tombo ḽe ḽa vha ḽi sogani.
Ndi nṋe Tombo ḽe vhokhotsi aṋu vha ṅwa khaḽo.”
58 “Hani?” Vha ri, “U tou vha muthu a si na miṅwaha i fhiraho
fuṱhanu, huno u ri Wo vhona Abrahamu? Zwino ri a zwi ḓivha
uri Iwe u na diabolo nahone u ya penga.”
59 Huno Yesu a ri, “Phanḓa ha musi Abrahamu a tshi vha hone,
NDI HONE.” Ni a vhona, “NDI HONE” ndo vha ndi Khavhu ya
Mulilo ye ya vha i tshiṱakani, ye ya amba na Mushe. Huno arali
na dzudzanya hezwo nga madzina na masala, a si “Ndo vha ndi
hone, Ndi ḓo vha hone.” “NDI HONE” ndi tshifhinga tsha zwino,
tshifhinga tshoṱhe.
60 Ri khou elekanya nga hezwi, hoyo ndi Ene a tshi khou amba,
Ene muṋe zwino, uri, “Ndi Vhurotho ha Vhutshilo.” Zwino uyu
muthu a nga vha hani Vhurotho ha Vhutshilo? Hezwo ndi zwine
ra mangala. “Muvhili Wanga ndi Vhurotho,” O ralo. Huno zwino
uyumuthu a nga vha hani Vhurotho? Hezwo a zwo ngo ḓoweleya,
fhedzi ni so ngo kanganyiswa ngazwo. Vhathu vha tshifhinga
Tshawe vho kanganyiswa ngazwo. A vho ngo ḓivha uri uyu
muthu a nga vha hani Vhurotho, Ene muṋe. Na kha Yohane
Mukhethwa 1, ro zwi ṋeiwa nga yeneyi nḓila, uri, “U rangani
Ipfi o vha a hone, Ipfi o vha a na Mudzimu, nahone Ipfi o vha a
Mudzimu. Huno Ipfi a itwa ṋama huno a dzula vhukati hashu.”
Ngauralo, Ipfi ḽo vha Vhurotho. Ipfi na Vhurotho hafha zwi teya
u vha tshithu tshithihi, ngauri Yesu ndi Ipfi nahoneUVhurotho.
61 Zwino A nga vha hani Vhurotho na Ipfi? Zwoṱhe zwa…
Zwi vha zwi kanganyisaho, kha muhumbulo wa ṋama. Fhedzi
ri khou fulufhela, ano matsheloni, uri a hu na mihumbulo ya
ṋama vhukati hashu, uri hu namuhumbulo wa tshimuya vhukati
hashu, lune ri a kona u pfesesa zwine Khotsi vha khou lingedza

u swikisa kha riṋe. Ri tshi vhona uri haya maipfi a a kanganyisa,
fhedzi, nga tshifhinga tshithihi, a tou vha Ngoho ya i re kha
Luṅwalo, ni a vhona.
62 “Zwino uyu muthu a nga vha hani Vhurotho?” Hezwo ndi
zwe vha amba. Hezwo ndi zwo raloho, ndi a tenda, Josephus,
vhoinwi vhaḓivhi vha zwakale vhanzhi…vhunga ndo vha ndi
tshi khou zwi guda.
63 Zwino ndi khou ṅwala bugu, tsumbedziso dzanga kha ndima
nṋa dza u thoma dza Nzumbululo, ndi a fulufhela u i anḓadza hu
si kale. I ḓo vha i bugu khulu. Zwenezwo ndi ḓo vha na tshiteṅwa
tsha tshikhathi tshiṅwe na tshiṅwe tsha tshivhidzo.
64 Huno ndo vha ndi tshi khou guda nga ḓivhazwakale ya
tshivhidzo. Ndo…zwo vha zwi muhumbuloni wanga, ndi a
tenda ho vha hu Josephus, we, muṅwewa vha ṅwali vha u thoma,
zwo ḓiralo, we a amba hezwi, “Hoyu Yesu wa Nazareta, We a
tshimbila a tshi fhodza vhalwadze,” a ri, “Vhafunziwa Vhawe
vho Mu gwelula nahone vha ḽa muvhili Wawe.” Ni a vhona,
vho vha vha tshi khou ḽa tshilalelo. Huno vha elekanya uri vho
gwelula muvhili Wawe nahone vha ḽa muvhili Wawe. Zwine, ri
a ḽa tshilalelo, kana u dzhia tshilalelo, tsha tshivhumbeo tsha
tshiga, tsha muvhili Wawe, ngauri O vha a Ipfi.
65 Zwino, ni a vhona, hezwi zwi a kanganyisa. Huno, tshifhinga
tshithihi, kheyo Maṅwalo. Huno Yesu o ri, “Luṅwalo lwoṱhe lu
ḓo vuledziwa.” Ni a vhona? Zwino, ri ṱoḓa u dzulela u tumula
mihumbulo yashu kha tshiṅwe na tshiṅwe tsho fhambanaho na
ulwo Luṅwalo. Ni so ngo vhuya na ralo, na luthihi, na tshiṅwe
tshifhinga-vho, na ṱutshela ulwo Luṅwalo u itela tshiṅwe
tshithu, na Ipfi na ḽithihi Ḽalwo.Dzulani kokotolo naLuṅwalo.
66 Zwino, Mudzimu u teya u haṱula vhathu ḽiṅwe ḓuvha.
Huno arali A tshi khou ya u haṱula vhathu nga tshivhidzo,
tshi ḓo vha tshivhidzo tshifhio? Vha ri, “Tshivhidzo tsha
Katoḽika.” Zwo luga, zwenezwo, tshi ḓo vha tshivhidzo tshifhio
tsha Katoḽika? Ni a vhona? Ngauri vha kha phambano nga
tshavho, zwi fhira zwine vha vha khazwo na riṋe. Ni a vhona,
vha a fhambana, muṅwe…Hu na zwivhumbeo zwoṱhe zwo
fhambanaho, Vharoma na Orthodox, na vha Jewphanite na,
oo, tshaka nnzhi dzo fhambanaho dzavho. Huno vha lwa
nga tshavho, ngauralo ndi tshifhio kha izwo zwivhidzo zwa
Katoḽika? Arali A zwi ita nga tshivhidzo tsha Phurositente, ndi
tshifhio tshivhidzo tsha Phurositente? Tshiṅwe na tshiṅwe tsho
fhambana na tshiṅwe.
67 Fhedzi U khou ya u haṱula shango, huno U teya u vha na
tshiṅwe tshikalo tsha u haṱula shango ngatsho, kana U ḓo vha
a si muvhuya nga uri tendela ri tshi ṱuwa zwino huno—huno ra
tshila vhuno vhutshilo hu si na tshikalo tsha u haṱulwa ngatsho.
Ndi nnyi ane a ḓo vha a kha ngoho? Ndi gai he na vha ni tshi ḓo
amba zwe zwa vha zwi zwone? Hu teya u vha na tshikalo.

68 HunoO ri, kha Bivhili Yawe, uri U ḓo haṱula shango nga Yesu
Kristo. Huno ri vhala hafha uri Yesu ndi Ipfi. Kha Vhahevheru
13:8, i ri, “Ha shanduki mulovha, ṋamusi, na lini na lini.”
Ngauralo, zwo ralo, U ḓo haṱula tshivhidzo nga nyito yavho kha
Kristo, Ane a vha Ipfi. “Muthu ha nga tshili nga vhurotho fhedzi,
fhedzi nga Ipfi ḽiṅwe na ḽiṅwe ḽi bvaho mulomoni wa Mudzimu.”
Hu si ipfi ḽithihi ḽa mulomo wa muthu, hu si kha seminari, hu si
kha—kha tshivhidzo, fhedzi, “khamulomowaMudzimu.”Muthu
u teya u tshila nga Zwenezwo, nahone Zwenezwo fhedzi; hu si
ṱhalutshedzo yamuthu, fhedzi Ipfi ḽaMudzimuEnemuṋe!
69 “Zwo luga,” ni ri, “hu na vhukhakhi Hafha.” Arali zwo ralo,
Mudzimu vha na vhuḓifhinduleli khazwo. O zwi ḓisa kha nṋe,
ni a vhona. Hezwi ndi zwine nda teya u dzhiya, hafha ndi zwe
A amba.
70 Zwino, arali hezwi zwi tshi nga zwi a kanganyisa, huno nga
ha “muthu sa Vhurotho na u vha Ipfi,” kha ri ye zwino nahone ri
zwi ṱole. Kha ri wanuluse. Ngauri, Maṅwalo oṱhe ndi a ngoho,
huno a—a nga si kwashiwe. Luṅwalo luṅwe na luṅwe lu ḓo
vuledzeya. Hu si na ndavha uri zwi vhonala zwi so ngo ḓoweleya
hani, Hezwo, zwi ḓo dzulela u vuledziwa.
71 Mini-ha arali—arali Mukomana Williams kana—kana
muṅwe wa murathu hafha, mukhulu-kuku washu wa mukalaha,
vhoṱhe vha nga tou vuwa, anomatsheloni, huno, vha ri, zwo luga,
vha sumbedzeni theḽevishini? Huno khaṅwe muthu o porofita
murahu kha ḓuvha ḽavho, huno a ri, “Hu ḓo vha na tshifhinga
tshine ni ḓo kona u pfa ipfi u mona na shango.”
72 Vha ḓo ri, “Zwo luga, litsha muthu uyu a ṱungufhadzaho a
eṱhe, o xedza muhumbulo wawe.”
73 “Huno hu ḓo vha na tshifhinga tshine muvhala wa ḓo ela
muyani.” Tshi fhano zwino. “Huno vha ḓo puṱedza batheni
ṱhukhu, huno u mona na shango ni ḓo vhona vhathu vha tshi
tshimbila, na zwithu, kha tshivhoni.”
74 “Zwo luga,” vha ḓo ri, “ene a ṱungufhadzaho wa kale!” Ni a
vhona? Fhedzi ri nazwo zwino, kha luno lufhera anomatsheloni.
75 Huno ndi khou ṱoḓa u ni ḓisa kha ndimuwo ya izwo, phanḓa
ha musi ri tshi isa phanḓa, uri Mudzimu u kha luno lufhera.
Muṅwali wa ḽino Ipfi u fhano. Ngauralo, a zwi na ndavha uri no
ambarisa hani, kana ni dzula na digirii ifhio vhutshiloni, kana
ni dzula kha haya ho itisaho hani, kana ni reila goloi ya lushaka-
ḓe, kana ni na pfunzo nngafhani, Mudzimu u lavhelesa mbiluni
yaṋu. Huno U lavhelesa kha mbilu yanga. Huno ri haṱulwa u bva
mbiluni dzashu, a zwi vhuyi zwa vha na nga maipfi ashu. Mbilu
dzashu dzi a ri haṱula. “Mulomo u amba zwi bvaho mbiluni.”
Arali zwi so ngo ralo, ndi vhudziatshimbevha.
76 Zwino, kha luno lufhera zwino hu khou fhira vhathu,
zwivhumbeo zwa vhathu, vha khou fhira nga henefha, u mona
na shango ḽoṱhe, maipfi a khou imba, zwi kha luno lufhera



14 IPFI ḼO AMBIWAHO

zwino. Fhedzi, ni a vhona, hu na hune na swika hone, nga
zwipfi zwaṋu, kha iṅwe phesente ya u vhona. Fhedzi zwino
ni nga dzhiya zwipiḓa, kana lupaipi kana tshini na tshini tshi
re kha theḽevishini, huno na i funga, huno nga tshikalo tshine
tshi nga fhandekanya izwo kha iyo khalo—khalo ya mitsindo,
huno ya fhandekanya izwo, u zwi sokotedza kha tshanele, huno
zwa dzhiya avho vhathu; muṅwe muthu a re Australia, Afurika
Tshipembe, kana henefho, India, kana hu nga vha hu gai. Ni nga
ima hafha, kha tshivhoni, na vhona na muvhala wa zwiambaro
zwine vho ambara, muvhala wa miri, na mutshimbilo muṅwe na
muṅwe une vha ita. Itanu funga theḽevishini, ni vhone arali zwi
so ngo ralo.
77 Zwenezwo, zwi teya u vha huṅwe fhethu, hune zwo
dzumbamamaṱoni ashu, itsho tshithu tshi fanaho tshi khou fhira
nga henefha zwino. Tsho fhira nga henefha musi Abrahamu a
tshi pfa Mudzimu a tshi ri, “Lavhelesa nṱha kha ṋaledzi.” Tsho
vha tshi fhano musi Eḽiya a tshi dzula kha Thavha ya Karameḽe.
Tsho vha tshi fhano musi Adamu a fhano, fhedzi vho tou tshi
wanulusa zwino.
78 Huno zwo ralo na Mudzimu vha fhano, na Vharuṅwa. Huno
ḽiṅwe ḓuvha zwi ḓo vha zwavhukuma sa theḽevishini kana
tshiṅwe tshithu-vho, ngauri Muya u ḓo ri isa kha Vhutshilo
vhu sa lovhi. Zwenezwo ri ḓo pfesesa. Ngauralo, zwenezwo, ri
khou amba u bva kha Ipfi Ḽawe. Zwino, hezwo, ri khou ya u
lingedza…
79 Mudzimu, Mudzimu ndi Musiki muhulu, kha ri lingedze u
amba nga tshivhumbeo tsha mupo, kha ri thome u Mu dzhiye
kha mupo, uri ri zwi vhuise murahu kha Ipfi. Zwino, mupo u
tshimbila na Ipfi, ngauri Mudzimu ndi Musiki wa mupo. Musi ni
tshi vhona nḓila inemupowa shuma ngayo, wone…niwanulusa
uri ndi yeneyo nḓila. Heyo, heyo ndi Bivhili yanga ya u thoma, ho
vha u wanulusa uri hani mupo…u wana Mudzimu kha mupo.
Huno gorou ndi tshibveledzwa tsha mupo, vhurotho, hu itwa
vhurotho ngayo, zwine zwi fusha muvhili wa mvelo. Mupo wo
fara zwiphiri zwinzhi. Riṋe…huno hetsho ndi tshifhinga tsha
u tou thoma ndi tshi wana Mudzimu, ho vha u lavhelesa kha
mupo.Ndo zwi vhona uri hu teya u vha na tshiṅwe tshithu.Huno,
zwino, a thi na pfunzo, ngauralo ndi amba zwinzhi nga mupo.
Huno zwo ralo…A thi khou lingedza u tikedza u sa londa.
Fhedzi ndi khou lingedza uri a ni teyi u thoma na vha na pfunzo,
uri ni ḓivhe Mudzimu.
80 Yohane Mulovhedzi, murangeli wa Kristo, musi a tshi bva
sogani…Ro vhudziwa uri o ya sogani, a na miṅwaha ya ṱahe,
huno a dzula henefho ngauri mushumo wawe wo vha u wa
ndeme. Khotsi awe vho vha vha tshifhe. Huno kha iṅwe nḓila
ya u vha tshifhe, kana dinomineisheni, oo, khotsi awe vha ri,
‘Zwino, Yohane, u ya zwi ḓivha uri u khou teya u ḓivhadzaMesia.
U ya zwi ḓivha, uri Mukomana Mukene na hafha u tou fanelwa

nga u vha eneMesia!” Ngauralo Yohane o teya uri a ṱutshele kule
kha hezwo, u ḓo ya sogani uri a ḓiwane, ngauri zwi teya u vha u
nanga haMudzimu, nahone hu si u nanga hamuthu, kha zwoṱhe,
ndi nnyi ane a ḓo vha Mesia. Ngauralo, a dzhena henefho e na
miṅwaha ya ṱahe.

81 Huno, ni dzhiele nzhele, musi a tshi bvela nnḓa, a na
miṅwaha ya furaru, pfunzo dzawe dzo vha dzi sa fani na dza
rathioḽodzhi. Ho ngo shumisa maipfi mahulu, fhedzi zwoṱhe zwo
vha zwi kha mupo. O amba na avho vhanna vha tshivhidzo
vha ḽiya ḓuvha, o ri, “Vhoinwi murafho wa dziṋowa.” Hezwo
ndi zwe a vhona sogani, dziṋowa. O vha a tshi vhenga ṋowa.
Dzo vha dzi na mulimo. Dzo vha dzi re na mulimo u vhulayaho
kha maṋo adzo, huno a ḓivhadza hezwi kha tshivhidzo tsha
ḽiya ḓuvha, “Vhoinwi tshigwada tsha ṋowa dzi fhiwaho mulimo,
ndi nnyi o ni tsivhudzaho u shavha mbiti dzi ḓaho? Ni so
ngo ri, ‘Ri wela kha hezwi,’ huno, ‘Ri tou vha—ri tou vha vho
Jesunyana,’ kana, ‘Ri vho mukene na mukene,’ kana ‘Ri wela
kha Methodisi, Baphuthisi, Phuresibatherieni,’ kana tshifhio na
tshifhio tshenetsho. Ni so ngo thoma uri ni na hezwo, ngauri, ndi
a ni vhudza, Mudzimu u ya kona u vusa vhana u itela Abrahamu
nga haya matombo.” Ni a vhona?

82 Huno zwo ralo, “Mbaḓo,” hezwo ndi zwe a shumisa sogani,
“i ḓo dzula kha mudzi wa muri. Huno muri muṅwe na muṅwe u
sa aṋwi mutshelo wa vhuḓi—mutshelo, u a tumulwa nahone wa
poswa muliloni.” Ni a vhona, o vha a sa tumuli muri u anwaho
mutshelo, ngauri o tshila nga mutshelo wa muri. Fhedzi, muri u
sa aṋwi! Oo, ni nga tou dzhia Luṅwalo lwoṱhe, lwo ṱuṱuwedzwa
nga maanḓa, u swika hune tshiṅwe na tshiṅwe henefho tshi
tendelana u mona na Yesu Kristo. Ni a vhona, “Muri muṅwe
na muṅwe u sa aṋwi mutshelo wa vhuḓi u tumulelwa fhasi
nahone wa poswa muliloni,” na zwiṅwe zwinzhi. Ni a vhona, o—
o shumisa mulaedza nga sia ḽa mupo.

83 Huno ri khou ṱoḓa u sedzana na zwenezwo zwino, ngauri
ri wanulusa uri O ri, “Ndi Vhurotho. Huno muthu u ḓo tshila
nga Ipfi ḽiṅwe na ḽiṅwe, nahone Ndi Ipfi.” Ni a vhona? Ngauralo
ri khou ṱoḓa u humela murahu kha mupo. Ndo zwi vhona uri
tshifhinga tshinzhi ndi teya u ralo.

84 Huno mupo u tshimbila lu fanaho. Ni dzhiye tshifhinga ni
lavhelesa zwiṋoni zwoṱhe zwi tshi kuvhangana, zwi ṱuwa nahone
zwa yamasimuni u tshela. Ni lavhelese kholomo dzoṱhemusi dzo
bva, dzo balangana mudavhini, dzi tshi ḽa. Posani lusia lwaṋu
ngomu, khovhe i ḓo shenga. Fhedzi musi hedzo kholomo…Izwo
zwiṋoni zwi dzula mirini, huno idzo kholomo dza kuvhangana
khuḓani, zwenezwo khwiṋe ni tshi dzhia lusia lwaṋu. A dzi nga
ḽi, ngauri mupo u tshimbila nga tshikalo tshi fanaho tshifhinga
tshoṱhe.



16 IPFI ḼO AMBIWAHO

85 Huno zwo ralo na kha Ipfi ḽa Mudzimu ḽi tshimbila nga
ḽi sa gumi. Mudzimu u dzulela u ita zwine A ita nga tshikalo
tshi fanaho. O dzhiya tsheo u rangani, musi muthu o xedza
vhuḽedzani hawe Nae, uri U ḓo mu tshidza nga u shuluwa
malofha a a si na mulandu. Huno Ha athu u shandukisa maitele
Awe. Ro lingedza u vha funzela khazwo, vha vha ita uri vha vhe
denomineisheni, huno—huno ra vha kwengweledzela khazwo, ra
vha sogela khazwo, kana ra vha huwelelela khazwo. Zwi kha ḓi
vha zwithihi, kha Malofha o shuluwaho ndi hone fhedzi hune
Mudzimu a ṱangana na mutendi.
86 Hu si u ralo, ri nga si vhumbe Khoro nthihi ya zwivhidzo ya
Shango huno muṅwe na muṅwe a ṱangana. A zwi nga shumi; a
zwi athu vhuya zwa ralo, a zwi nga vhuyi zwa ralo. Heyo ndi yone
nḓila ine nda lwa na maitele. Mudzimu u na maitele. No zwi pfa
zwi tshi ambiwa ṋamusi, “Zwivhidzo zwoṱhe zwi kuvhangana
nga tshazwo, zwi khou ya u vha zwivhidzo zwaKhoro ya Shango.
Huno Yesu izwo o zwi rabelela, uri riṋe ‘roṱhe ri vhe vhathihi.’”
Zwo luga, zwino, ni a vhona, hezwo ndi kuhumbulele kwa ṋama,
ni sa ḓivhi muya.
87 Yesu o ri, “Uri vha vhe vhathihi, Khotsi, vhunga Iwe na Nṋe
ri vhathihi.” Hu si muṅwe muthu a vhe nṱha ha tshiṅwe tshithu,
a zwi nga shumi; iṅwe dinomineisheni i khou ṱoḓa u vhusa iṅwe,
nahone muṅwe muthu u ṱoḓa u vha nṱha ha muṅwe. Fhedzi uri
ni vhe vhathihi na Mudzimu, vhunga Kristo na Mudzimu vha
vhathihi, hezwo ndi zwine thabelo ya vha zwone. Hezwo, O vha
a Ipfi, huno Yesu o rabela uri ri vhe Ipfi, ḽi Mu sumbedzaho. Heyo
ndi thabelo Yawe ine ya ḓo fhinduliwa.
88 Ni a vhona uri Saṱhane u zwi ṱanganyisa hani kha
muhumbulo wa ṋama? Fhedzi heyo yo vha i si thabelo ya Yesu,
na luthihi, uri roṱhe ri kuvhangane nahone ri vhe na mikhuvha
ya u ralo na zwiṅwe. Tshifhinga tshoṱhe musi vha tshi zwi ita,
vha ya kule-kule na Mudzimu.
89 U khou ri ṱoḓa ri tshi vha vhathihi na Mudzimu, huno
Mudzimu ndi Ipfi. Muthu muṅwe na muṅwe, mbiluni yawe, u
teya u vha muthihi na Mudzimu.
90 Mudzimu nga u ḓivha hezwo, hezwi, hezwi zwithu zwoṱhe
zwo shuma nga yeneyi nḓila. Zwino tshiṅwe tshifhinga ri wana
Mudzimu nga u ralo, nga u lavhelesa kha mupo. Khalaṅwaha,
dzi tshi mona, dzi sumbedza Mudzimu. Hafho ndi hone he
nda thoma u zwi wana, uri hu na vhutshilo hu takuwaho nga
tshifhefho, tshi tshila vhutshilo hatsho, tsha bveledza mbeu, ya
fa nahone ya ya mavuni, ya takuwa kha mvuwo, zwi tou mona
henefho. Ri nga fhedza dziawara khazwo.
91 Fhedzi zwino izwo zwo fhambana hani kha u nga zwenezwo,
murathuwashu ane a vhamufunziruṅwa hafha, hafha India. Ndi
wana vhanzhi nṱha henengei, na u mona na shango, vha ya tenda
kha u ḓidzudza, uri, vho—vho, uri ni fa fhano sa muthu huno na

humela murahu sa tshiṋoni kana phukha. Ni a vhona, hezwo a
zwi tendelani na mupo.
92 Mupo u amba uri heyi mbeu nthihi ye ya wela mavuni, mbeu
yeneyo nthihi i a vuwa hafhu. Ni a vhona? Yesu muthihi we
a tsa fhasi, ndi Yesu muthihi o vhuyaho. Haḽeḽuya! Huno uno
muvhili, musi u tshi wela mavuni, a u nga vhuyi sa maluvha
kana tshiṅwe tshithu-vho, u ḓo vhuya sa munna kana musadzi.
Ri zwi vhona kha mupo, nga nḓila ine wa ita, i teya u fhira kha
vhuria vhu rotholaho, huno ya sina na zwiṅwe, fhedzi vhutshilo
ho tsireledzwa arali hu na vhutshilo khayo.
93 Fhedzi arali, henefho, arali heyo mbeu i so ngo tombodzwa,
a i nga vhuyi ya vuwa; i nga si vuwe, a hu na tshithu khayo
tsha u i vusa. Huno arali ra sokou vha Mukriste zwawe…
Hu na zwivhidzo zwivhili shangoni, tshivhidzo tsha mvelo,
tshivhidzo tsha tshimuya, vhoṱhe vha vhidzwa “Vhakriste.”
Fhedzi tshivhidzo tsha mvelo tshi nga si vuwe. Tshi khou vuwa
zwino khaKhoro ya Shango, khoro ya zwivhidzo.
94 Fhedzi Mukriste u vuwa u ya u ṱangana na Kristo ngauri Ndi
Muselwa, u ya u ṱangana Nae. Hu na phambano khavho. Mupo u
fara hezwi zwiphiri, kha riṋe, huno ri a kona u zwi vhona musi
ri tshi zwi lavhelesa. Huno ri vhona Tshikriste tshi tshi amba
Ngoho, ya lufu, u swiṱwa, na mvuwo.
95 Arali zwenezwo hu na vhurotho ha gorou vhune ra zwi ḓivha
roṱhe uri ri tshila ngaho, nahone ri a zwi ḓivha uri hu tou vha na
nḓila nthihi fhedzi ine ra kona u tshila, ndi nga u ḽa zwithu zwo
fahomuvhilini washu. Ni nga si tshile nga iṅwe nḓila.
96 Muliwamiroho o ṱangana na nṋe, a si kale, a ri, “Mukomana
Branham, ndo vha ndi na fulufhelo ḽihulu kha iwe u swika musi
ndi tshi u pfa u tshi ri u ya ḽa bikono namakumba sa vhuragane.”
Ni a vhona? Huno a ri, “Munna mukhethwa a nga ḽa hani zwithu
zwo raloho?”

Ni a vhona, nda ri, “Zwo luga, ho khakheyamini khazwo?”
97 Zwithu zwoṱhe zwo tshikafhala, fhedzi zwo itwa
zwikhethwa nga Ipfi ḽa Mudzimu na thabelo. Bivhili yo ri,
“Arali iwe u mushumeli wa vhuḓi wa Yesu Kristo, u humbudze
murathu wau hezwi zwithu. Ni a vhona, zwithu zwoṱhe zwo
itwa zwikhethwa, a hu na tshithu tshine tsha teya u landuliwa,
arali tsha ṱanganedzwa nga ndivhuwo,” Timoteo ya u Thoma:
3. Zwino ri wana uri izwo ndi ngoho. Ngauralo nda ri, fhedzi-
ha…

Nda ri, “Zwo luga, naa a u teyi u ḽa tshiṅwe tshithu tsho faho,
nazwo-vho?”

“Oo, hai, muṋe wanga!”
98 Nda ri, “Arali u tshi tshila, u teya u tshila nga zwithu zwo
faho. Arali wa ḽa vhurotho, gorou yo fa. Arali wa ḽa zwidala, zwo

fa. Tshini na tshini tshine wa ita, na kha mafhi, u ṅwa zwitzhili.
U teya u ralo.”U kona u tshila fhedzi nga zwithu zwo faho.
99 Huno zwenezwo arali hu tshi teya u fa tshiṅwe tshithu uri
ri kone u tshila ṋamani, tshiṅwe tshithu tshi teya u fa lwa hani-
ha uri ri tshile u ya nga Hu Sa Fheli! Zwi dzhiya lufu, u zwi
ita. Vhurotho! Ri tshi vhona uri Yesu o ri, “Ndi Vhurotho,” huno
hu na vhurotho ha gorou nahone O vha a si vhurotho ho raloho,
ngauralo hu teya u vha na tshaka mbili dza matshilo a fushwaho
nga vhurotho. Zwi ri isa kha zwenezwo. Hu nga si vhe na…Ho
ngo ralo, O vha a si gorou; nahone O vha a si Ipfi, O vha a ṋama,
ngauralo hu teya u vha na tshaka mbili dza vhutshilo. Ri a ḓivha
uri gorou i fa uri ri tshile ṋamani, vhunga ndo amba. Yesu, Ipfi
Vhurotho, o fa, uri ri tshile u ya nga Hu Sa Fheli. O vha a Ipfi
Vhurotho. Zwino dzhielani nzhele, vheyani izwo muhumbuloni.
Zwino u sumbedza uri Maipfi a Yesu ndi ngoho, ri vhona kha
hezwi, kha mupo, nga nḓila ine wa tshimbila.
100 Zwino kha ri ye kha Luṅwalo, u wanulusa hafhu, murahu
kha Luṅwalo u swika ri tshi dzhena kha ḽiṅwalwa ḽa ndeme.
Ngei tsimuni, Mudzimu vho ṋeya muṱa Wavho wa u thoma Ipfi
ḽa Mudzimu uri vha tshile ngaḽo, Ipfi ḽiṅwe na ḽiṅwe ḽazwo.
Muṱa wa u thoma we wa vha wo vheiwa fhano kha ḽifhasi, wo
fhiwa Vhutshilo Vhu Sa Fheli tenda fhedzi vha dzula na Ipfi ḽa
Mudzimu.
101 Heyo yo vha i ndivho Yawe. “Ndi Mudzimu,” U ri, “A thi
shanduki.” Heyo i kha ḓi vha ndivho Yawe. A zwo ngo vhuya
zwa vha ndivho Yawe uri hu vhe na mikhuvha, kana tshiimiswa,
kana milayo yo itwaho nga muthu, ine muthu a ḓo tshila ngayo,
fhedzi nga Ipfi ḽiṅwe na ḽiṅwe ḽi bvahoMulomoniwaMudzimu.
102 Zwino u humela murahu kha Genesi, ine ya vha u rangani.
Genesi zwi amba “u rangani.” Ri wana uri Mudzimu vho ṋeya
muṱa Wavho Vhutshilo Vhu Sa Fheli tenda fhedzi vha dzula na
Ipfi nahone vha tshila nga Ipfi. Fhedzi musi vha tshi ḽi kwasha,
ṱhumanyo nthihi fhedzi kha tshaini ya pfulufhedziso, lufu lwa
vha rwa, lwe nalwo lwo vha lu pfulufhedziso.
103 Nda tshaini. No ṋembelela nṱha ha hele ngayo, nahone
ndi tshone tshithu tshi tshoṱhe tshine tsha ḓo ni fhirisa. Musi
mutendi a tshi vha mutendi wa muhoyo nahone a tshila kha
ipfi ḽithihi ḽi hanedzanaho na heḽi Ipfi, u tumula vhuḽedzani
hawe na Mudzimu. Ṱhumekanyo nthihi yo kwasheya! Huno,
elelwani, lutendo lwaṋu kha heḽi Ipfi zwi nga tshaini. Tshaini
yo khwaṱhesa kha ṱhumanyo yayo i leluwaho. Hezwo ndi zwone.
Yo khwaṱhesa, hezwo, ngauri ndi zwenezwo fhedzi zwine ya ḓo
fara. Huno arali hu na tshiṅwe tshithu kha Ipfi tshine tsha ni
kanganyisa, tshithu tshe na tshi pfa nga nḓila yo fhambanaho,
fhedzi vha ri, “Iwe? Oo, hezwo zwo vha zwi zwa vhaapostola,
huno zwenezwo zwithu zwo vha zwa maḓuvha o fhiraho,” ngeno
Luṅwalo lwo ri Yesu Kristo ha shanduki mulovha, ṋamusi na

lini na lini, ni so ngo tendela hezwo zwa vha u kundelwa! Zwi
khwaṱhiseni nahone ni Zwi farelele, huno ni putele vhutshilo
haṋu Khazwo, ngauri ndi tshone tshithu tshi tshoṱhe tshine tsha
ḓo fhirisa vhutshilo haṋu kha ṋanḓo ya hele. Ndi zwone.
104 Musi heyi tshaini yo ṱhukhuwa, kha Adamu na Efa, muṱa wa
u thoma, zwino elelwani, a vho ngo tumula mutaladzi, a vho ngo
tumula Maipfi mararu; Ipfi ḽithihi! Muthu u ḓo ṋembelela nṱha
ha hele nga Ipfi ḽiṅwe na ḽiṅwe, Ipfi ḽiṅwe na ḽiṅwe ḽi bvaho
mulomoni wa Mudzimu. Ndi henefho hune vhuyo ha muthu
ha tshoṱhe ha vhonadzwa. Nga mini, u ḓo ṋembelela nga heyo
tshaini, kana u ḓo ṋembelela nga mikhuvha; kana arali hu na
mikhuvha yo ṱanganaho kha tshaini, henefho ndi hone hune
ṱhumanyo a yo ngo khwaṱha hone, nahone no lozwea. Henefho
ndi hone he ṱhumanya i so ngo khwaṱhaho ha yalo kha Adamu
na Efa. Heyo ṱhumanyo i so ngo khwaṱhaho, “ngoho,” o ri,
“Mudzimu…” Fhedzi ngoho Mudzimu o zwi amba! Huno arali
Mudzimu o zwi amba, Mudzimu ha khou khakha. Huno U dovha
u tevhedza Ipfi Ḽawe nga u ri, “Ḓuvha ḽine wa ḽa, ḽeneḽo ḓuvha u
ḓo fa.” Ḓuvha ḽine wa panga tshiṅwe tshithu-vho nnḓani ha Ipfi
ḽa Mudzimu ḽi so ngo tshikafhalaho, kha muya wau, ndi ḽeneḽo
ḓuvha ḽine wa fhandekanywa naMudzimu.
105 Zwino hezwi zwo oma nga maanḓa, fhedzi itanu thetshelesa
zwavhukuma. Zwino dzhielani nzhele. Ipfi ḽithihi, Ipfi ḽithihi
ḽa u thoma ḽa Bivhili, Mudzimu o amba hezwi, “Ipfi ḽithihi,
o fhandekanya muthu kha Tshaini yawe ya Vhutshilo Vhu
Sa Fheli.”
106 Hezwo zwi nga u dzhia muthu na mu ṋembeledza, nga
milenzhe yawe…o imisela zwanḓa zwawe Ṱaḓulu, huno na mu
tumula nga vhukati a bva zwipiḓa zwivhili, na tumula zwikuṅwe
zwawe, tshini na tshini tshine na khou nembelela khatsho. No
nembelela kha tshipiḓa tsha fhasi-fhasi, huno, na tumula heyo
tshaini, huṅwe na huṅwe, no lozweya. Zwino vheyani hezwo
muhumbuloni.
107 Elelwani, Bivhili yo ri, “Nga mulomo wa ṱhanzi tharu, ipfi
ḽiṅwe na ḽiṅwe nga ḽi bveledzwe.” Ri ḓo dzhena kha hezwo, nga
miniti i si gathi, kha milingo miraru ya Yesu; milingo miraru
ya vhashumeli, ṋamusi, hune vha wa hone; milingo miraru ya
tshivhidzo, na hune tsha wa hone; milingo miraru ya tshiimiswa,
hune tsha wa hone; na milingo miraru kha muthu muṅwe na
muṅwe, na hune vha wa hone. Zwino, zwoṱhe zwi tshimbila nga
zwiraru; vhunga u itwa o lugaho, u itwa mukhethwa, ndovhedzo
yaMuyaMukhethwa;Khotsi,Murwa,MuyaMukhethwa. Zwithu
zwoṱhe zwi khunyeledzwa kha zwiraru.
108 Zwino dzhielani nzhele kha Mudzimu, ngei u rangani,
tshithu tsha u tou thoma tshe A ṋeya vhana Vhawe uri vha tshile
ngatsho, ho vha Ipfi Ḽawe. Zwino ri wana uri izwo ndi ngoho.
Zwenezwo vhukati ha Bivhili, ri pfa Yesu a tshi ḓa nahone a ri,

“Muthu u ḓo tshila nga Ipfi ḽiṅwe na ḽiṅwe ḽi bvaho mulomoni
waMudzimu.” Huno zwenezwo khaNzumbululo 22:18, Yesu Ene
muṋe u dovha hafhu u amba, u ri, “Ndi a ṱanziela hezwi zwithu.
Arali muṅwe muthu a nga engedza ipfi ḽithihi kha Hezwi, kana
a ṱusa Ipfi ḽithihi ḽa heyi Bugu, tshipiḓa tshawe tshi ḓo bviswa
kha Bugu ya Vhutshilo.”
109 Zwino, ni a vhona, a si kutshilele kwashu kwa vhuḓi; hezwo
zwi tou vha zwiṅwe zwi tshimbilaho nazwo. A si tshashu—u
fulufhedzeya ha tshivhidzo tshashu; hezwo zwi tshimbila nazwo.
Fhedzi tshithu tsha ndeme ndi tshenetsho, u dzula na Ipfi. Ni so
ngo ḽa tshiṅwe tshithu-vho fhedzi Ipfi. Dzulani Naḽo. Ndi Ene
Ipfi. Zwino ri khou ṱoḓa u lavhelesela tsini zwino.
110 Phambano ndi mini kha uvhu vhurotho, ha tsiko, kha u
tshila? Zwino, gorou ndi vhurotho ha vhutshilo, arali hu thoro i
so ngo vangiwaho, i ḓo…dzi swiṱeni huno dzi ḓo simuwa hafhu.
I teya u vha thoro ya vhuḓi yo vhibvaho. Thoro dzo khakheyaho a
dzi nga simuwi. Roṱhe izwo ri a zwi ḓivha.MukomanaSothmann,
o dzula hafha, mualusi wa gorou ngei Canada, u ya zwi ḓivha
uri a ni ṱavhi mbeu dzo tshinyalaho mavuni, na lavhelela khaṋo
khadzo. Ngauri, tshifheṱi kana tshone—kana tshone tshitzhili,
tshenetsho tshi re kha thoro, tshi a i ḽa, tshi ḽa vhutshilo khayo
u thoma.
111 Naa ni a zwi ḓivha zwa uri mbungu nthihi dzine dza ḓo
ni tshinyadza, dzine dza ḓo ḽa muvhili waṋu, dzi khayo zwino?
Yobo o ri, “Naho mbungu dza lukanda lwanga dza tshinyadza
uno muvhili!” Ra ni vheya kha bogisi nahone ra ḽi fukedza, nga
maanḓa; fhedzi mbungu dzi ḓo ḓi vha hone, dzi re kha inwi, dzi
ḓo ni ḽa.
112 Ni wana zwiḽiwa na fuḽauru, na zwithu, huno na zwi vheya
lwa tshifhinganyana, zwa vha na tshivhungu khazwo, na zwi
pfuṋela. Ndi mini? Hetsho tshivhungu tshi ngomu henefho, na u
rangani hazwo. Tshi henefho, namathomi azwo.
113 Zwino, heyi thoro i teya u vha thoro ya vhuḓi. A i teyi u vha
na tshilavhi, vhukhakhi, na zwiṅwe, khayo. I teya u vha thoro i si
na thaidzo. I nga si vhe thoro ya vangiwaho—thoro, ngauri, musi
i tshi aluwa, ni i ṱavhe hafhu, huno yaṋu—gorou yaṋu yo fhela,
ngauri thoro yo vangiwaho i nga si aluwe hafhu. I nga si aluwe.
No bvisa vhutshilo khayomusi ni tshi i vanga.
114 Huno hezwo ndi zwo iteyaho kha zwivhidzo. Zwo vangiwa na
shango, huno heyo ndi yone mbuno ya uri musi mvuseledzo iṅwe
na iṅwe i tshi bvelela, huno ni sa koni u vha na iṅwe mvuseledzo
murahu hayo. Tshiimiswa tshiṅwe na tshiṅwe tshe tsha vhuya
tsha ḓiimisa, tsho fa henefho nahone tshi sa tsha vuwa hafhu,
ngauri tshi kuvhanganya shango kha maitele, ngauralo a zwi
athu u vhuya zwa ralo. A hu na ḓivhazwakale ye ya vhuya ya
sumbedza uri tshiṅwe tshivhidzo, tshe tsha vhuya tsha ḓiimisa,

tsho dovha tsha vuwa hafhu. Tsho fa henefho. Nga mini? No
tshi vanga.
115 Ni so ngo vheya mubishopho khatsho. Tendelani Muya
Mukhethwa u dzule khatsho. Ni a vhona? Muya Mukhethwa wo
rumelwa u bvisela kule tsheṋe na zwiṅwe zwithu; hu si zwine
mubishopho a elekanya, kana mulavhelesi, kana zwiṅwe-vho.
Zwi dzhiya Muya Mukhethwa u vheya tshivhidzo kha ngona. O
vha a Ipfi ḽo khunyelelaho, vhunga ri tshi ḓo zwi vhona.
116 Adamu o vha na u ḓinangela, Ipfi huno a tshila, kana u sa
tenda Ipfi ḽithihi nahone a fa.
117 Ri na u nanga hu fanaho, ngauri ri khou teya u ralo.
Arali Mudzimu o vheya Adamu kha Ipfi, nahone Ipfi fhedzi,
zwenezwo A ri vheya kha maitele kana luṅwe lushaka lwa
maitele, zwenezwo Mudzimu ho ngo luga kha khaṱhulo Yawe,
a zwi ngi vhukhethwa Hawe na vhuvhusi Hawe. Fhedzi zwi vha
vhuvhusi Hawe u vhona uri U vheya muthu muṅwe na muṅwe
fhethu hu fanaho. Huno UMudzimu nahone ha shanduki. Zwine
Mudzimu a ranga u ita, U dzulela u ita tshenetsho tshithu
lwa tshoṱhe. Ha shandukisi Yawe—mbekanya mushumo Yawe.
Tshithu tshi tshoṱhe, U ya tshi alusa, fhedzi Ha tshi shandukisi.
Tshithu tshenetsho tshi isa phanḓa.
118 Zwino, Adamu o vha na u ḓinangela. Huno arali o farelela
kha Ifi, u a tshila. Arali a so ngo farelela kha Ipfi, u ya fa.
119 Huno ri na tshithu tshi famaho. Ri dzula na Ipfi, ra tshila.
“Muthu u ḓo tshila nga Ipfi ḽiṅwe na ḽiṅwe.” Fhedzi arali ra sa
ralo, ri a fa, ri fa tshimuyani. Oo, ri nga isa phanḓa na u ita
phosho, zwo ralo, ra raha-raha, ha tzhemelela na u ita nga u ralo,
fhedzi, hezwo, hezwo a zwo ngo ralo—hezwo a si u tshila. Hezwo
a si u tshila. Ndi mufunziruṅwa. Ndo no pfa vha sa tendi vha
tshi raha-raha na u tzhemelela u fhira zwine ra ita, nahone vha
bula sa vha ḓivhaho midzimu, na zwithu zwi ngaho izwo. A vha
khou tshila. “Vho fa vha tshi khou tshila.” Bivhili yo ralo. Zwino
ri wana uri hohu u khetha ho ṋewa riṋe.
120 Fhedzi a ṱungunudza kha ipfi ḽa Saṱhane, zwenezwo a fa.
121 Huno arali, u rangani, zwine Mudzimu nga tshilidzi Tshawe
na khathutshelo o vha a tshi nga fhira u tambula hoṱhe he ra
ita, u fa hoṱhe hohu ha vhushie vhuṱuku, na zwithu zwoṱhe, na
dzinndwa, zwa nga ngomu, na u vhambiwa, na zwithu zwe ra
vha nazwo; arali O vha o zwi fhira, u vhusa Hawe ha Ipfi Ḽawe
ho vha hu tshi ḓo Mu tendela u zwi fhira, O vha a tshi ḓo vha
a so ngo luga arali A so ngo zwi fhira murahu zwiḽa. Naa ni ya
zwi wana? A nga si zwi fhire. Ho ngo zwi fhira kha Adamu, na
u rangani hazwo. Huno Ha nga zwi fhiri kha inwi kana nṋe, na
zwiṱukuṱuku zwazwo. Ri teya u ḓa kha itsho tshithu, Ipfi fhedzi.
“Litsha ipfi ḽa muthu muṅwe na muṅwe ḽi vhe mazwifhi, huno
ḽanga ḽi vhe ngoho,” O ralo.

122 Zwino ri khou tou lavhelesa kha uri ndi ḓuvha ḽifhio ḽine ra
khou tshila khaḽo, tshifhinga tsha khaṋo.
123 Zwenezwo Mudzimu, murahu ha musi Adamu a tshi wa (o
lingiwa nga Ipfi, huno a wa), Mudzimu a isa phanḓa, kha tsiko
Yawe, u lingedza u wana muthu ane a nga tshila Ipfi ḽiṅwe
na ḽiṅwe. Zwino lavhelesani. O lingedza u wana muthu, hezwo
zwo ralo, ane a nga tshila Ipfi ḽa tshikhathi tshawe. Zwino, ni
a vhona, Mudzimu o phaḓaladzela Ipfi Ḽawe nnḓa, ngauri A
nga ralo.
124 O ralo, Ha na magumo, huno Ndi—Ndi muwanala-hoṱhe.
Muḓivha-zwoṱhe, ngauralo U ḓivha zwithu zwoṱhe. Ha wanali
hoṱhe-hoṱhe. Nga u vha muḓivha-zwoṱhe, a tshi ḓivha zwithu
zwoṱhe, zwenezwo A nga wanala hoṱhe-hoṱhe. Ngauri, heyo ndi
yone nḓila ye A ri ta, nga u ḓivhela phanḓa, hu si ngauri O tama
uri hoyu muthu a tshidziwe huno hoyu muṅwe a xele. Fhedzi
O ḓivha uri ndi nnyi ane a ḓo xela na uri ndi nnyi ane a ḓo
tshidziwa. Ni a vhona? Ngauralo, nga u ḓivhela phanḓa Hawe,
U ya kona u ta. Huno U ita uri zwoṱhe zwi shume u itela vhugala
Hawe. Hezwo ndi zwine zwibveledzwa Zwawe zwa khou ita, u
sumbedza vhugala Hawe.Muṅwemudzio wa ṱhonifho namuṅwe
wa tshinyalo, fhedzi ndi Mudzimu ane a zwi ita. “A si uyo ane a
funa kana uyo ane a gidima, fhedzi Mudzimu ane a sumbedza
khathutshelo.” Ni a vhona?
125 “A hu namuthu ane a nga ḓa haNṋe,” Yesu o ralo, “nnḓani ha
musi Khotsi Anga vho mu kokodza. Huno vhoṱhe vhe Khotsi vha
ralo,” tshifhinga tsho fhiraho, “u Nṋeya, vha ḓo ḓa ha Nṋe, kha
Ipfi.” Vha nga ḓa hani nga nnḓa ha musi vho ralo, vhoṱhe vho
ralo, vho telwa uri vha ḓe? “Vhanzhi vhe vha Mu ṱanganedza,
vhenevho O vha ṋeya maanḓa a u vha vharwa vha Mudzimu.” Ni
a vhona, ngaurimadzina avho o vha a khaBugu, O ḓa u rengulula
zwe zwa vha zwi kha Bugu.
126 KhaNzumbululo, ri wanulusa,musiMapfundo a tshi vuliwa,
ho vha hu na Bugu. Huno Uyo o dzulaho kha Khuluṋoni,
Mudzimu, o vha a Nayo kha tshanḓa Tshawe tshauḽa. Huno ho
vha hu si na tshithu, muthu na muthihi, ngei Ṱaḓulu kana kha
ḽifhasi, kana huṅwe fhethu-vho, we a vha o fanelwa nga u ḓa a
dzhiya Bugu, kana na u tou lavhelesa Khayo. Yohane a lila hetshi
tshihulu…ngauri Bugu yoṱhe ya thengululo yo vha i henefho.
127 Ho vha hu muṱanganoni vhuṅwe vhusiku, he murathu
muṱuku wa Khuvhangano ya Mudzimu na khaladzi vha imba
luimbo, “Ndi a ḓivhudzisa arali Yohane o mmbona musi a tshi
vhona tshaka dzoṱhe dzi tshi kuvhanganywa. Naa o mmbona?”
Zwo tou ralo, o ralo, arali dzina ḽaṋu ḽo vha ḽi kha iyo Bugu.
Huno musi…
128 Dzina ḽa Yohane ḽo vha ḽi khayo, naḽo-vho, huno o lila ngauri
ho vha hu si na muthu we a vha a tshi nga I khwama. Huno

zwenezwo muṅwe wa vhahulwane a ḓa nahone a ri, “U so ngo
lila, Yohane, ngauri Ndau ya Lushaka lwaYuda yo kunda.”
129 Huno Yohane a lavhelesa u mona uri a vhone yone—yone
ndau, huno murahu ha maxaraḓeni ha bvelela Ngwana, Ngwana
yo vhulawa u bva mutheoni wa shango. Zwenezwo a vhona
Ngwana i phophaho malofha i tshi bvelela, huno A ḓa a dzhiya
Bugu kha tshanḓa tshauḽa tsha Uyo, nahone a vhidzelela zwoṱhe
zwe zwa vha zwi kha iyo Bugu. Ndi Bugu yo fhelelaho ya
thengululo. Huno Ndi yeneyi. Bugu ya thengululo, O rengulula
vhoṱhe vhe vha vha vha kha iyo Bugu, hu si nnḓa ha Bugu.
Tshini na tshini tshi na mathomo tshi na magumo. Fhedzi
arali ni na Vhutshilo Vhu Sa Fheli, a no ngo vhuya na thoma
nahone ni nga si gume, ngauri ni vharwa na vhananyana vha
Mudzimu, zwibveledzwa zwa ngelekanyo Yawe na Ipfi Ḽawe. A
ni na magumo a Vhutshilo, arali dzina ḽaṋu ḽi kha iyo Bugu.
Ngwana yo ḓa u I rengulula. Hu si vhoṱhe vhane vha ḓivhidza
“Vhakriste,” hu si vhoṱhe vhane vha lingedza u tshila zwivhuya
na zwikhethwa; fhedzi havho vhane madzina avho o ṅwaliwa
henefho, O rengulula vhenevho, nahone vhenevho fhedzi, vhane
madzina avho a kha Bugu.
130 Zwino ri wana uri Saṱhane o vhanga uri Adamu a we, nga
iḽo ipfi ḽithihi. Huno Mudzimu a isa phanḓa, kha tsiko Yawe, u
lingedza u wana muthu muthihi ane a nga tshila nga Ipfi ḽiṋwe
na ḽiṅwe. Muthu Wawe wa u thoma o kundelwa. Huno hoyu
muthu u ḓo tshila tshifhinga tshawe, tshikhathi tshawe tshe a
tshila khatsho.
131 Zwino, ni a vhona, hu na zwikhathi zwo fhambanaho zwe
Mudzimu a zwi porofita u bva u rangani, zwine zwa ḓo bvelela
nḓilani. Ndi ngazwo A tshi kona u amba magumo a tshe
mathomoni, ndi ngauri U ḓivha zwithu zwoṱhe. O ita zwithu
zwoṱhe nga Yesu Kristo, nahone u itela Ene, na u itela u takadza
EneMuṋe. Dzhielani nzhele zwino. Hezwi zwi so ngo ni fhira.
132 Mini-ha arali Mushe o ḓa a tshi ḓisa mulaedza wa Noaxe?
Ndi musi zwi so ngo shuma. Zwi nga si ralo. Hai.
133 Mini-ha arali Yesu o ḓa a tshi ḓisa mulaedza wa Mushe? Ndi
musi zwi so ngo shuma.
134 Mini-ha arali ra ḓa, ri tshi lingedza u ḓisa mulaedza
wa Methodisi, mulaedza wa Baphuthisi, kana mulaedza wa
Pentekostaḽa? Zwi nga si shume. Yo vha i ya vhuḓi; ndi ḓo
sumbedza izwo nga miniti, nga Ipfi. Yo vha yo luga nga
tshikhathi tshayo. Hetsho tshikhathi tsho fhira. Ri teya u wana
zwine Luṅwalo lwa khou amba ṋamusi. Ḽino ḓuvha, hezwo ndi
zwinemuthu a teya u tshila ngazwo kha tshikhathi tshawe.

O lingedza uwanamuthu ane a ḓo tshila Ipfi ḽoṱhe.
135 Tshithu tsha u thoma tshe A ita, O lingedza Noaxe. Noaxe a
Mu khakhela; a kambiwa, a kundelwa.

136 Mushe, tshipiḓa tshihulu tsha maanḓa tsha Mudzimu, A mu
linga nahone a kundelwa. A ḓikukumusa, huno a sa tendelwe uri
a ye kha shango ḽo fulufhedziswaho.
137 Zwenezwo ha ḓaDavita, uri O vha a tshi khou ya u sumbedza
Wawe—Wawe…Ṅwahagidi muhulu, kha Davita, huno O vha
a tshi khou ya u sumbedza mvumbo ya Khosi Yawe. Huno
Mudzimu a ana nga Davita, uri u ḓo vusa…u ḓo vusa Murwa
Wawe uri a dzule kha khuluṋoni yawe. Huno Davita o vha a
munna wa u luga, u swika hune, “o vha a muthu phanḓa ha
mbilu ya Mudzimu Ene muṋe.” Huno Davita o vha a tshi khou
tshila zwone. O rwa Vhafiḽista vhoṱhe nahone a kwashekanyela
aḽeṱare fhasi, huno a dzula na Ipfi. Huno, mafheleloni, musadzi
wa u naka a mu thithisa, huno a kwasha mulayo, a xedza Ipfi, a
ita vhupombwe. Ni a vhona? Muthu phanḓa ha mbilu Yawe Ene
muṋe, ni a vhona, fhedziDavita aMukhakhela naho zwo ralo.
138 Mushe o Mu khakhela, vhaṅwe vhoṱhe vho Mu khakhela,
fhedzi matshilo avho oṱhe o vha a tshi khou sumbedza Uyo we a
vha a tshi teya u ḓa.
139 Kha Bugu ya Nzumbululo, vhunga ndi tshi khou ṅwala,
muṅwe muthu ane a khou ṱalutshedza kana u vhekanya
phenḓaluambo nga ngona…Phenḓaluambo yanga a i ngo
dzudzanyea, ndi na—na mutshudeni wa vhuḓi a konaho u
vhekanya phenḓaluambo yayo, u vheya madzina a vhuḓi na
masala zwa vhuḓi. Zwine, a thi ḓivhi uri phambano ndi i fhio
vhukati ha dzina na ḽisala. Fhedzi, u ya zwi ḓivha, nahone u khou
zwi vhekanya zwoṱhe…Ndi a ḓivha, tshithu tshi tshoṱhe tshine
nda tshi ḓivha, Mudzimu u nṋeya Zwone huno nda sokou Zwi
ṅwala fhasi, ni a vhona. Huno, vhone, vha teya u zwi vheya uri
arali zwa swika zwikoloni na huṅwe, vha—vha ḓivhe uri vha nga
zwi vhala nga maanḓa nga nḓila ine vha pfesesa ngayo. Huno
zwino muṅwali o ri kha nṋe, phenḓaluambo, muthu ane a khou
dzudzanya phenḓaluambo khayo, o ri kha nṋe, o ri, “Fhedzi,
Mukomana Branham, ri wana kha tshikhathi tsha tshivhidzo
tsha Peregamo…Hezwo, Yesu o amba hafha, ‘uyo ane a kunda,
Ndi ḓo mu fha Ṋaledzi Masase.’ U mu fha Ṋaledzi Masase?” O ri,
“Zwino a nga wana hani Ṋaledzi Masase, ngeno Yesu o ri, Ene
muṋe, uri Ndi ene Ṋaledzi Masase?”
140 Ni a vhona, hedzo mbeu dzoṱhe dza Abrahamu dzi
sumbedzwa nga ṋaledzi. Dzo fhambana nga tshadzo, huno ri ḓo
fhambana nga tshashu. Huno Yesu ndi Ṋaledzi Masase, yone i
penyesaho kha dzoṱhe. Huno ri Mu wana, kha Nzumbululo 1, na
ṋaledzi dza sumbe tshanḓani Tshawe. Izwo O zwi ṱalutshedza,
huno a ri, “Hedzi ṋaledzi dza sumbe ndi vharuṅwa vha sumbe
vha zwivhidzo zwa sumbe, kana zwikhathi zwa sumbe zwa
tshivhidzo zwi ḓaho.”
141 Zwenezwo a ri, “Zwi nga vha hani zwenezwo, arali vha na
Ṋaledzi Masase?”

142 Nda ri, “Ṋaledzi dze dza vha dzi tshanḓani Tshawe dzo
vha dzi tshi khou sumbedza ṋaledzi dzi bvaho kha Ṋaledzi
Masase, ni a vhona, ngauri murumiwa wa ḽiya ḓuvha o vha
a na Ipfi.” Huno ndi Ene Ipfi; u tou vha na tshipiḓa tsha
ḽeneḽo ḓuvha. Huno vhathu vha lugelaho u bva kha maitele a
shango na zwithu zwa shango, nahone vha tshimbila Nae, vha a
vhona u vhonadzwa ha Ṋaledzi Masase kha murumiwa wa itsho
tshikhathi. Vhunga O ita kha Noaxe na kha Mushe, na vhaṅwe,
vhunga O vhonadza Testamente ya Kale, mafheleloni vhoṱhe
vha bvelela kha Muthihi. Huno zwi ḓo ralo-vho magumoni a
zwikhathi zwa tshivhidzo, zwoṱhe zwi ḓo vhuya murahu kha
Yesu, uri ndi Ene Ipfi.
143 Riṋe sa Vhakriste ri khou touMu vhonadza fhedzi. Ṅwedzi u
vhonadza ḓuvha fhedzi, musi ḽi siho. Huno mutendi u vhonadza
Murwa wa Mudzimu fhedzi, musi Murwa wa Mudzimu a siho.
Ndi Tshedza tsha Bivhili, Maṅwalo, a tshi vhonadzwamatshiloni
ashu, Ipfi ḽi itaho Tshedza swiswini. Ni makhanḓela o vheiwaho
tshikwarani. Hezwo a si ḓuvha; ndi khanḓela. Khanḓela ḽi tou
dzhia vhuimo ha ḓuvha, ḽi tou sumbedza tshikalonyana tsha
tshedza. Ri vhana vha Mudzimu, ri vharwa na vhananyana vha
Mudzimu, nga Muya fhedzi u na tshipiḓa. O vha Nayo hu si
na tshipiḓa. Ri ṋaledzi i penyaho, riṋe roṱhe ri ita Tshedza kha
shango, fhedzi U Murwa o fhelelaho a vhonadzaho Tshedza kha
ṋaledzi iṅwe na iṅwe. Haḽeḽuya! Ndi aMu tenda. Mudzimu thusa
u sa tenda hanga!
144 Mafheleloni, Uno o khunyelelaho a bvelela. Zwino, O bvelela
uri a lingwe vhuimoni hoṱhe vhunga ro itwa nga u ralo. Bivhili
yo ri O ralo. O lingiwa sa Noaxe. O lingiwa saMushe. O lingwa sa
vhaṅwe vhoṱhe. Arali ro vha ri na tshifhinga tsha u ṅwatekanya
izwo huno nda ni sumbedza, fhedzi a ri na, ngauri a thi ṱoḓi
u dzhia tshifhinga tshaṋu tshinzhi. Fhedzi, u zwi ṅwatekanya
nahone nda ni sumbedza, O lingwa nga nḓila i fanaho.
145 Saṱhane ha shandukisi maitele awe, na Mudzimu-vho, hu
tou shandukiswa zwikhathi. Fhedzi zwine…Saṱhane o dzhena
murahu ngei, kha muṱa wa u thoma wa Mudzimu, kha ḽifhasi.
Khezwi afhamurathu, khaladzi. Ni so ngo kundelwa u zwiwana.
Saṱhane owanisa hanimuṱawa u thoma? O vha a nga si u kwashe
nga iṅwe nḓila fhedzi nga u ita uri iḽo Ipfi ḽi pfukiwe, ngauri vho
vha vho fhaṱelwa murahu ha iḽo Ipfi. Arali a nga tou wana gake
ḽithihi fhedzi!
146 Heyo ndi yone nḓila ye a wana ngayo tshivhidzo tshiṅwe
na tshiṅwe kha tshikhathi tshiṅwe na tshiṅwe, a wana mutendi
muṅwe na muṅwe, u tou bveledza iḽo gake. “Zwo luga, ndi—ndi
a tenda uri Bivhili i khou amba zwone, fhedzi a thi tendi izwo.”
Oo, henefho u ḓo ya. Zwo vhifha zwavhukuma, fhedzi henefho
u ya ya.

“Ipfi ḽiṅwe na ḽiṅwe ḽi bvahomulomoniwaMudzimu!”

147 Zwino farani hezwi. Zwino A fhedza o ralo, Uno ane a ḓo
ralo, a bvelela nahone a teya u lingwa vhunga vhaṅwe vhoṱhe
vho lingwa. Zwino dzhielani nzhele uri Saṱhane u rwa hani
musi a tshi ita muṱhaselo muṅwe na muṅwe, zwithihi tshifhinga
tshoṱhe. Zwino o lingedza uMu fha vhurotho hamvelo, vhunga o
ita kha Efa. “Arali wa ḽa hezwi, wa dzhiya hezwi,” kana tshiṅwe
tshithu-vho, u nazwo.
148 Huno hezwo ndi zwine a ita kha tshiimiswa tshiṅwe na
tshiṅwe, hezwo ndi zwine a ita kha muthu muṅwe na muṅwe,
u lingedza u ni ṋeya zwithu zwa mvelo zwine ni nga lavhelesa
khazwo. Huno zwi khou ni sendedzela kule! “Zwo luga,
lavhelesani kha hetshi tshivhidzo tshihulu! Nga mini, vha na
dzimiḽioni nnzhi khatsho! Tshivhidzo tshashu ndi tshivhidzo
tshihulusa ḓoroboni. Zwo luga, tshashu, mulanga-ḓorobo u ya
ḓa kha tshivhidzo tshashu. Ni a vhona izwo zwoṱhe! Mufunzi
washu u na—na digirii ya D.D., L.D., Ph.D! Hezwo, zwo luga,
hezwo, zwo luga, o tewa nga u vha muthu wa vhuṱali.” Tshifhe
wa Mukatoḽika a nga bvelela nahone a mu thivhedza, tshifhinga
tshiṅwe na tshiṅwe, nga digirii yawe. U na bugu dza u yela kha
furathi dzine a teya u dzi ḓivha vhunga inwi ni tshi ḓivha Bivhili,
u itela uri a wane digirii yawe ya u vha tshifhe, ngauralo ni so
ngo lingedza u vhambedza pfunzo.
149 Hezwo zwi fana shango, ḽi dzulela u lingedza u vhambedza.
Ni so ngo vhambedza na zwithu zwa shango. Ni so ngo
vhambedza na zwivhidzo. Vhambedzani na Bivhili! Hezwo ndi
zwine ra khou ita ṋamusi. Heyo ndi yone thaidzo kha zwivhidzo
zwa Pentekostaḽa. Heyo ndi yone thaidzo kha tshigwada tsha
vhaimbi vhashu vhaṋa na vhuimbeleli, na zwiṅwe zwinzhi,
vhunga ri nazwo, ri khou lingedza u tshila sa Hollywood. U
penyelela ha Hollywood; Mafhungo maḓifha a ya penya. Hu
na phambano nnzhi vhukati ha u penyelela na u penya. Ni a
vhona? Hollywood i penyelela nga zwiambaro, na Vhoricky na
Vhoricketta, na vhoricochet. Fhedzi Mudzimu u penya nga u
ḓiṱukufhadza kha khuthalo ya mutendi, hu si na ndavha uri ho
ngo funzeya u swika gai. U penya kha khuthalo, hu si u penyelela
kha Hollywood.
150 Dzhielani nzhele, o lingedza maitele awe a kale kha Yesu,
tshithu tshi fanaho tshe a ita kha Mushe, tshithu tshi fanaho
tshe a ita kha vhaṅwe vhoṱhe. O tshi lingedza. U ḓo tshi lingedza
kha inwi, u itela uri ni ṱanganedze tshiṅwe tshithu tshihulu tshi
vhonalaho tshi tshi penyelelaho.
151 Zwi nkhumbudza zwiḽa musi ndi tshi kha ḓi zwima mbila,
dzimbila. Ndo vha ndi tshi ḓiwanela yone…Baba, khotsi anga,
vho shumisa fola. A thi ḓivhi arali no vhuya na ḓivha iṅwe ya idzo
thikiti dza kale dze dza vha dzi tshi wanala kha zwifhande zwa
fola. Ndo vha ndi tshi dzi dzhiya, nda ḓi wanela ndapfu nahone
nda gwa mulindi khayo, henefho u mona na mulila he mbila
ya vha i tshi khou gidima-gidima hone. Huno zwenezwo ndi

gwa mulonga henefho, huno nda vheya hetshi tshifhande tsha
fola henefho. Huno nda ombela zwiṅwe zwipikiri, zwa dzhena
vhunga hezwi. Huno mbila i dzulela u ṱoḓa u swikelela tshithu
tshi penyelelaho. Huno zwenezwo musi ṅwedzi u tshi bva, huno
i gidimela henefho, ya lavhelesa murahu henefho, ya dzhenisa
tshanḓa tshayo henefho uri i tshi dzhiye. Huno a i nga koni u
tshi bvisa.

152 I nga miṅwe miraḓo ya tshivhidzo. Naho a tshi ḓivha uri
o fariwa, ha nga tshi litshedzi. “Arali nda ralo, vha ḓo mbvisa
kha tshiimiswa.” Hezwo zwi tou vha lufu lwawe, ndi zwenezwo
fhedzi. Zwo luga. Dzhielani nzhele. Henefho i farelela khatsho,
a i nga tshi litshedzi.

153 Zwino Saṱhane o lingedza maitele awe mathihi kha Yesu,
o a lingedzaho kha vhaṅwe vhoṱhe. O lingedza u Mu ita uri a
ḽe tshiṅwe tshithu nnḓani ha Vhurotho Ipfi ḽo fulufhedziswaho.
Ngauri, Yesu o ri, “Zwo ṅwaliwa, ‘Muthu ha nga tshili nga
vhurotho fhedzi.’” Ni a vhona? O lingedza uMu ita uri a ṱhonifhe
ene. Naho zwi tshi vhonala zwi zwa vhuḓi, zwo vhonala vhunga
u ya kona u ḓipfa Ene muṋe, nahone O vha a tshi nga zwi ita.
Ni na…

154 Ni nga tshila nga nḓila iṅwe na iṅwe ine na ṱoḓa, na inwi-
vho. Ni nga Zwi dzhiya kana na Zwi litsha, tshithihi tshine na
ṱoḓa. Zwino arali iyo mbila yo vha i na tshipfi tsho eḓanaho u
ralo, oo, ya puta tshanḓa tshayo, yo vha i tshi nga tshi bvisa
hafhu; fhedzi i nga si ralo, i sokou ḓifara henefho. Huno heyo ndi
yone nḓila ine Vhakriste zwavho vhanzhi vha ita, navho-vho. A
vha ṱoḓi u pfa tshithu Ngazwo, a vha ṱoḓi u ḓa u Zwi pfa. A vha
ṱoḓi tshithu Ngazwo. Isani phanḓa na u farelela khazwo-ha, ni a
vhona, ni ḓo wana zwine zwa iteya.

155 Zwino dzhielani nzhele, vho lingedza u Mu ita uri a ḽe
tshiṅwe tshithu nnḓani ha Vhurotho ha Vhutshilo vhune muthu
muṅwe na muṅwe a teya u tshila ngaho. Fhedzi Yesu o ima na
Ipfi ḽa Khotsi. Oo, izwo o vha a so ngo ṱangana na Efa, ho ngo
ṱangana naMushe hafho, izwo o vha a so ngo ṱangana na vhaṅwe
vhoṱhe. O ṱanagana na Uyo we a vha a tshi ya u vhonadza Ipfi
ḽiṅwe na ḽiṅwe. Ni a vhona, Ene, heyo ndi yone mbuno, O vha
a Ipfi. Fhedzi Yesu o ima na Ipfi, a landula pfunzo dzawe dza
thioḽodzhi ya seminari, ee, muṋe wanga, tshedza tshawe tshiswa,
tshenzhemo tshawe tshinzhi. O vha a nga si zwi kombetshedzele
kha Yesu vhunga o zwi kombetshedzela kha Efa, umu sumbedza,
“Oo, ngoho, Mudzimu…”

156 “Oo, ngoho, Mudzimu u ḓo vha a kha hezwi arali ra nga
kuvhangana roṱhe nahone ra ita Khoro yoṱhe ya tshivhidzo
tsha Shango. Ngoho, Mudzimu u ḓo vha khazwo. U khou ṱoḓa
vhuthihi nahone U khou ṱoḓa vhurathu.” Na Ene muṋe, hu si na
shango; vhurathu na Ene muṋe, u losha kha Ene muṋe. Hezwo

ndi zwe A fela zwone, uri ni Mu loshe. Vhunga zwo dzulela u
ralo, arali a nga si wane…

Zwino ri wana uri o kundelwa. Yesu a humela murahu khae,
na ARALOMAAMBAMURENA.
157 Zwino musi a tshi vhona uri mutendi…Lavhelesani
mutendi a tshi ḓa kha masia a fanaho zwino, muṅwe na muṅwe
waṋu. Musi a tshi vhona (ene) uri ni khou ya u dzula na Bivhili,
“Ee, ndi tenda Bivhili. A thi khou vha muraḓo wa maitele na
zwithu nnḓa hafho. Ndi khou ya u dzula na Bivhili.” Huno,
vhunga zwo dzulela u ralo, arali a sa kona u ni ita uri ni tende,
u—u tshila Ngoho ya vhukuma na u tenda Ipfi, ndi khou ṱoḓa ni
tshi dzhiela nzhele zwe a ita kha Yesu, lwa vhuvhili, arali a sa
ni wana. Ni ri, “A thi khou ya u vha muraḓo wa maitele. A thi
khou ya u ralo. Ndi, ndo bebwa ndo vhofholowa, ndi khou ya u
dzula Nazwo. Ndi khou ya u ita hezwi, hezwo, kana zwiṅwe.”
Ni a vhona, “ivhani muraḓo wa tshivhidzo,” huno “iḓani ni vhe
muraḓo,” na tshiṅwe tshithu-vho; a sa ni ita uri ni ite hezwo,
zwenezwo u ḓo ita tshiṅwe tshithu-vho kha inwi. Oo, murathu,
lavhelesani hezwi.
158 Arali a sa ralo, zwenezwo u ḓo ni rumela kha seminari yawe
ene muṋe, uri ni funzwe nga vhorathioḽodzhi vhawe, ni a vhona,
hune Saṱhane a vha muṱalutshedzi. “Oo, maḓuvha a maḓembe
o fhira. Havho vhathu fhasi henefho, ndo wana…zwo luga,
hezwo ndi tshigwada tsha vharereli. Vha ralo, a vho ngo ralo, ni
a vhona.” U ḓo ni rumela henefho.
159 Oo, ni nga ri, “Imanyana, Mukomana Branham! Lwa miniti
fhedzi zwino!” Ee, kha ri ime lwa miniti, ni a vhona. Zwino ni ri,
“Naa a u tsha teya u ralo? Naa a ro ngo teya u ralo?” Hai, muṋe
wanga. Hai, muṋe wanga.
160 Fhedzi Yesu o ri, “Musi Ene Muya wa Ngoho a tshi ḓa, ni
a vhona, U ḓo ḓisa hezwi zwithu zwe Nda ni funza, nyelelwoni
yaṋu, Ipfi. Huno U ḓo dovha a ni sumbedza zwithu zwi ḓaho.”
Khetsho Tshivhidzo tsha vhukuma tsho ḓadzwaho nga Muya
zwino, tshi dzula na Ipfi, tshi vhonadza Ipfi, Mudzimu kha
ḽifhasi. Ni a vhona? Ha ṱoḓi rathioḽodzhi na muthihi, ngauri
Ipfi Ḽawe a si ḽa ṱhalutshedzo yo dzumbamaho. U ṱalutshedza
Ipfi Ḽawe Ene muṋe, nga u Ḽi vhonadza na u Ḽi sumbedza,
Ndi Ngoho.
161 Musi tshivhidzo tsha Methodisi tshi tshi ni vhudza uri ni nga
si ṱanganedze Muya Mukhethwa vhunga vho ralo nga Ḓuvha ḽa
Pentekoste, naa no zwi thetshelesa? Na luthihi. No ya phanḓa
nahone na wana Muya Mukhethwa, zwo ḓiralo. Ni a vhona?
Ngauri yone…
162 Ndo vha ndi tshi khou amba nga ha—ha vhurarau na—
na mushumeli wa Baphuthisi, vhuṅwe vhusiku, huno nda mu
vhudza uri ḽo vha ḽi tshi tou vha ipfi fhedzi. Huno ra ḓa kha u
wanulusa, o ri, muṅwe mushumeli muṱuku henefho u bva kha

seminari, o ri, “Fhedzi, Vho Branham, vha khou lingedza u ita
uri vhathu vha tende kha vhurereli ha vhuapostola.”

Nda ri, “Zwo tou ralo, hone hu hoṱhe vhu re hone.”
Huno a ri, “Muṋewanga, wo dzhena tshikolo gai?”

163 Nda ri, “Magonani anga, murathu wanga. Hu si u…Ni a
vhona, hafho ndi hone he nda wana, hu si thioḽodzhi, fhedzi
ngudo ya magona.” Nda ri, “Ndi hone henefho he nda Mu
wana hone.”
164 Huno a ri, “Vho Branham, ndovhedzo ya Muya Mukhethwa,
vhunga ye vha wana nga Ḓuvha ḽa Pentekoste, u khou lingedza
uri iyo ndi ya ṋamusi?”
165 Nda ri, “Bivhili yo ralo, muṋe wanga, uri yone…uri Yesu
Kristo ha shanduki mulovha, ṋamusi, na lini na lini.” Nda ri,
“Hoyo o vha a Yesu Kristo we a tsa nga Ḓuvha ḽa Pentekoste.”
Oo, ee.
166 Hai, Ene muthihi! “Fhedzi hu si kale, Ndi ḓo rabela
Khotsi, U ḓo ni rumela muṅwe mufhumudzi, ane a vha Muya
Mukhethwa.Hu si kale huno shango a ḽi tsha ḓoMmbona,Nṋe na
luthihi; fhedzi ni ḓo Mmbona, ngauri Ndi ḓo vha ndi na vhoinwi,
na kha vhoinwi, u swika vhufheloni, vhufhelo ha shango.”
167 Nda ri, “Ee, ndi Ene we a bvelela nga Ḓuvha ḽa Pentekoste.
Ee, muṋe wanga. O ḓa, a tshila khavho, dzhielani nzhele, kha
tshivhumbeo tsha muthu wa Muya Mukhethwa, Yesu Kristo
kha muthu wa Muya Mukhethwa, vhunga ri tshi pfesesa
Vhumudzimu.”
168 Zwino dzhielani nzhele, Saṱhane ho ngo ṱoḓa thioḽodzhi
yawe, thioḽodzhi. Huno hoyu munna a ri kha nṋe, a ri, “Vho
Branham,” a ri, “Ndi ḓo u ṋeya uri u pfesese, ndi bva kha tshiṅwe
tshikolo, nahone ro pfumbudzwa.”

Nda ri, “Ndi a pfa mbekanyamushumo yau, tshifhinga
tshoṱhe.” Ni a vhona?

A ri, “Ro pfumbudzwa henefho.” A ri, “Ndovhedzo yavho ya
MuyaMukhethwa yo vha i ya vhafunziwa fhedzi.”
169 Nda ri, “Bivhili yo ri ho vha hu na vha ‘ḓana na fumbili’
lufherani lwa nṱha.” Huno nda ri, “Zwino ndi nnyi a ambaho
zwone, iwe kana Ipfi?”
170 Huno nda ri, “Huno zwenezwo, nazwo-vho, musi Fiḽipi a tshi
tsela fhasi huno a funza Vhasamaria, huno a vha lovhedza nga
Dzina ḽa Yesu Kristo, fhedzi Muya Mukhethwa wo vha u sa athu
u ḓa khavho, ngauri Petro o vha a na khiyi. Ngauralo a gonya
nṱha Yerusaḽema huno a dzhia Petro, we a tsela fhasi nahone a
vheya zwanḓa khavho, huno Muya Mukhethwa wa ḓa khavho.
Bivhili yo ri, ‘Muya Mukhethwa!’”
171 Nda ri, “Zwenezwo Petro, na bono, na khiyi, a gonyela nḓuni
ya Koronelio, Mishumo 10, fuiṋa-ṱahe… ‘Huno musi a tshi

kha ḓi amba haya maipfi, Muya Mukhethwa wa wela khavho.
Ngauri vho vha pfa vha tshi amba nga dzindimi, na—na—na u
porofita, vha tshi hulisa Mudzimu. Zwenezwo Petro a ri, naa
ri nga thivhela maḓi, uri avha vha si lovhedzwe, ri tshi zwi
vhona uri vho ṱanganedza MuyaMukhethwa vhunga ro ralo ngei
u rangani? Huno a vha laya uri vha lovhedzwe nga Dzina ḽa
Yesu Kristo.’

172 “Ri wana, ho no fhela miṅwaha ya furaru, Paulo a tshi khou
fhira nga khunzikhunzini dza Efesa, a wana vhaṅwe vhathu
vha Baphuthisi vhe vha vha vha na mvuseledzo khulu. Zwithu
zwihulu zwo vha zwi tshi khou iteya. Vho vha vha tshi khou
huwelela, vha tshi rendaMurena. Huno Paulo a dalela tshivhidzo
he u yela kha vhathu vha fumbili vha vha vho dzhenelele, he
Akwiḽa na Prisiḽa vha vha vho dzhenelela kha uyo muṱangano;
he Apoḽo, ramilayo o shandukiswaho, a tshi sumbedza nga
Bivhili uri Yesu ndi Kristo. Huno vho vha na dakalo ḽihulu, na
muṱangano muhulu. Paulo a tshi khou fhira, a dzhena murahu
ha musi a…Murena vho mu phulusa khothoni; nge a pandela
muya, diabolo kha mungome. Huno a fhira nga henefho nṱha, a
kha mushumo wa Murena, huno a ya uri a pfe muṱangano. Huno
a ri, ‘Hoyu munna ndi munna muhulu, zwo luga, fhedzi,’ a ri,
‘naa wo ṱanganedza Muya Mukhethwa u bva tshe wa tenda?’ O
tenda uri ni U ṱanganedza musi ni tshi tenda. Fhedzi a ri, ‘Naa
wo ṱanganedza Muya Mukhethwa u bva tshe wa tenda?’ A ri, ‘A
ri vhuyi ra zwi ḓivha na uri hu naMuyaMukhethwa.’

173 “A ri, ‘Zwenezwo no lovhedziswa hani?’ Heyo yo vha i
mbudziso. A ri, ‘Ro lovhedzwa, ngamunnamuthihi o lovhedzaho
Yesu: Yohane. Ro lovhedzwa nga ndovhedzo ya Yohane.’ Ni a
vhona? A ri, ‘Yohane o lovhedza u itela thembuluwo fhedzi, hu
si u itela u hangwelwa ha zwivhi.’ Yohane…ngauri Ngwana
yo vha i sa athu u vhulawa. A ri, ‘Yohane o lovhedzela kha
thembuluwo, u vhona uri ni tendaKhae a ḓaho, kha YesuKristo.’
‘Huno musi vha tshi pfa hezwi, vha lovhedzwa nga Dzina ḽa Yesu
Kristo. Huno Paulo a vheya zwanḓa zwawe khavho, huno Muya
Mukhethwa wa ḓa khavho, nahone vha porofita na u amba nga
dzindimi,’ ho no fhela miṅwaha ya furaru.”

Huno nda ri, “Nnḓani hazwo, naa u ya tenda Bivhili?”

A ri, “Zwo ralo.”

174 Nda ri, “Petro, nga Ḓuvha ḽa Pentekoste, musi hezwi zwo
phaḓaladzwa hoṱhe, huno vhoṱhe vha tshi khou huwelela na u
renda Mudzimu, vha ri, ‘Vhanna na vharathu, ri nga ita mini
uri ri tshidzwe?’ Petro a ri, ‘Rembuluwani, muṅwe na muṅwe
wa vhoinwi, huno ni lovhedzwe nga Dzina ḽa Yesu Kristo u itela
u hangwelwa zwivhi, nahone ni ḓo ṱanganedza tshifhiwa tsha
Muya Mukhethwa, ngauri pfulufhedziso i kha vhoinwi na vhana
vha vhoinwi, na vhane vha tsha ḓi ḓa, na vhanzhi vhane Murena

Mudzimu a ḓo vha vhidza.’ Maṱaḓulu na ḽifhasi zwi ḓo lovha,
fhedzi heḽo Ipfi a ḽi nga kundelwi!”
175 Vhoinwi vhapentekostaḽa a no ngo thetshelesa Methodisi,
Baphuthisi, kana Phuresibatherieni. No zwi ḓivha uri Hezwo
zwo vha zwi zwa murafho muṅwe na muṅwe, nahone na dzhena
Khazwo. Zwo ralo. Zwino, ni so ngo ima u dzhena henefho, isani
phanḓa na u kombetshedza, ni a vhona.
176 Hafho ndi hone he Vhamethodisi vha ita hone phoswo yavho,
vho dzhena kha u itwa mukhethwa fhedzi vha ima. Vhaḽuṱere
vho dzhena kha u itwa vho lugaho huno vha ima. Ni a vhona,
zwenezwo zwa vha tshiimiswa, henefho zwa fa. Zwa fhela nga
zwenezwo. Ndi zwenezwo fhedzi.
177 Lavhelesani zwino musi ri tshi tou ṱavhanya. “Musi Muya
wa Ngoho u tshi ḓa, U ḓo ni funza zwithu zwoṱhe, zwoṱhe
zwe Nda ni funza,” oo, nṋe-nṋe, “a tshi ḓisa nyelelwo yoṱhe
kha inwi, zwe Nda ni vhudza, a tshi zwi ḓisa, nyelelwo yoṱhe.
Huno U ḓo ni sumbedza zwithu zwine zwa kha ḓi ḓo ḓa. U ḓo
vhonadza Ipfi ḽiṅwe na ḽiṅwe, a tshi khwaṱhisedza Ipfi nga zwiga
zwi tevhelaho.” Zwoṱhe zwe A fulufhedzisa, zwe Mudzimu vha
fulufhedzisa kha Bivhili, arali na nga litshedza maitele oṱhe na
zwiṅwe zwoṱhe, huno na farelela kha Ipfi, Mudzimu o vhofheya u
londola Ipfi Ḽawe. Huno musi vho ita hezwi, Ipfi ḽi a ḓivhonadza
Ḽone ḽiṋe.
178 Ha ṱoḓi muṅwe muthu a tshi ri, “Zwo luga, maḓuvha a
maḓembe o fhira.”
179 Ndi nnyi uyomuthu ane ammbudza urimaḓuvha amaḓembe
o fhira, ngeno ndo vhuya nda vha muthu wa bofu? Haḽeḽuya.
Ndo vhuya nda eḓela he madokotela a nṋeya miniti miraru
ya u tshila, huno ndi khou tshila ṋamusi. Vha nga mmbudza
hani phambano? Ndo vhuya nda vha muraḓo wa tshivhidzo a
dudelaho, zwino ndo ḓadzwa nga Muya Mukhethwa. Mudzimu
ha ṱoḓi muṱalutshedzi na muthihi. Muya Wone uṋe, une wa vha
Ipfi, u ḽi ṱalutshedza sa ḽa Ngoho. Arali muthu a nga ima nahone
a Ḽi dzhia. Ndi Ene muṱalutshedzi wa Ene muṋe. Mu lingeni
luthihi, huno ni wanuluse arali izwo zwi si zwone. Ni so ngo
thetshelesa zwe muṅwe muthu a amba. Itani zwe Mudzimu a
ri itani.
180 “Zwo luga,” ni ri, “Ndi ita hezwi.” Zwo luga, mini-ha nga
zwiṅwe, Ipfi ḽiṅwe na ḽiṅwe? Ipfi ḽithihi ḽi kwasha tshaini.
181 Ndi henefho hune tshivhidzo tsha dzulela u kundelwa,
kha yeneyo tshaini. Vha mbo ḓi i ita tshiimiswa nahone vha
baḓekanya zwithu zwoṱhe, huno vha ita dinomineisheni khulu.
Havha vhanna vho kuvhangana, Khotsi MukhethwaMukene na
mukene na Dokotela wa MubishophoMukene namukene. Huno
tshithu tsha u thoma tshine na vha natsho ndi mini? Khezwo
henefho. Ni fa henefho. Ri ḓo zwi sumbedza nga mupo na nga
Ipfi, araliMurena vha tshi funa, ngaminiti i si gathi. Zwo luga.



32 IPFI ḼO AMBIWAHO

182 “U ḓisa nyelelwo.” U khwaṱhisedza Ipfi ḽiṅwe na ḽiṅwe,
nahone ri tshila Ngaḽo. Haḽeḽuya! Tshilani Ngaḽo! “Muthu u
ḓo tshila nga Ipfi ḽiṅwe na ḽiṅwe, Ipfi ḽiṅwe na ḽiṅwe ḽo
khwaṱhisedzwaho.” Yesu o ri, “Hezwi zwiga zwi ḓo tevhela
havho vhane vha tenda. Zwi ḓo tevhela havho vhane vha
tenda!” Zwi fareleleni; Mudzimu vha a Zwi khwaṱhisedza, uri
Ndi Ngoho.
183 Hune, dziseminari na vhorathioḽodzhi, vho ṱuṱuwedzwaho
nga Saṱhane, vha ri, “Ni nga si Zwi fulufhele. Hezwo ndi
zwa vhaapostola. Maḓuvha o fhiriwa. A hu na zwithu zwo
raloho. Hezwo zwo vha zwi tshi khou ambeliwa vhaapostola,
u sumbedza Mafhungo maḓifha zwenezwiḽa. Ro gudisa vhathu
ṋamusi.”
184 Vho vha vha na ngudo ya khwiṋe zwiḽa u fhira ine ra
vha nayo zwino. Mmbudzeni tshivhidzo tshiṅwe na tshiṅwe
tsho ḓaho na izwo, yone Sanhedrin, musi vho makhulu-kuku-
kuku-kuku-kuku vha tshi teya u vha vhotshifhe, murahu havho.
Ipfi ḽithihi ḽo shandeyaho kha hezwo, kha iyo bugu, kana,
ngani, vho—vho vha vha tshi nga vha kanḓa nga matombo nga
nṱhani ha zwenezwo. Vho vha vha tshi teya u dzula nga ngona
zwavhukuma. Fhedzi vho kundelwa u vhonaKeneḽe ya vhukuma
ya Ipfi musi I tshi bvelela, hone Vhutshilo. Ndi ngazwo vho
haṱulwa na u vhidzwa “vhashumi vha Saṱhane.”
185 Ni a vhona, hezwo a zwi vhonadzi Ipfi ḽa Mudzimu,
musi mutshudeni wa seminari a tshi ni vhudza u ri, “Muya
Mukhethwa a si wa ṋamusi. Huno hezwi zwithu, hezwo zwoṱhe
zwa phodzo Khethwa, ndi zwa ḽiṅwe ḓuvha.” Ni a vhona, a si
mbonadzo i bvaho ha Mudzimu, ndi mbonadzo i bvaho kha—kha
maitele. Ndimbonadzo i bvaho kha pfunzo i re nnḓa haBivhili.
186 Vhahevheru 13:8, “Ha shanduki mulovha, ṋamusi, na lini na
lini.” Yohane Mukhethwa 14:12, i ri, “Uyo ane a tenda kha Nṋe,
mishumo ine Nda ita u ḓo ita-vho.” Zwino iḽo Ipfi ni khou ya
u ḽi bvisa hani afho, ni khou ya u engedza tshiṅwe tshithu hani
vhuimoni Haḽo? Ni kwasha tshaini ya Vhutshilo. Muthu u tshila
nga Vhurotho fhedzi, Vhurotho, u ya ngaHuSa Fheli u tshila nga
Vhurotho. Ṋamani, u tshila nga hovhu vhurotho. Kheyomarotho
mavhili. Muya Mukhethwa, Muya Mukhethwa u kha inwi, u ri
“amen” kha Ipfi ḽiṅwe na ḽiṅwe ḽa Mudzimu, arali hoyo u Muya
Mukhethwa. Zwino ndi khou ṱoḓa u ni vhudzisa tshiṅwe tshithu.
Zwino hetshi ndi tshipiḓa tshi vhavhaho.
187 Mma vho vha vha tshi mpha mapfura a pfure musi ndi tshe
ṅwana. Huno a—a thi koni u konḓelela munukho wa hezwo
zwithu, na zwino. Ni a vhona? Ro aluswa ri zwishai, huno mma
vha vhilisa lukanda lwa ṋama nahone vha lu kovha. Ro vha
ri tshi lu wana fhasi ngei…kha khaladzi ya kale i vhidzwaho
Goodwin, we a vha a na ḽimaga ḽa vhurotho fhasi henefho,
huno o vha a tshi baga hamu na zwiṅwe, huno a zwi kovha.

Ro vha ri tsi wana zwiḽiwa, huno ra dzhia girisi na zwiṅwe
huno ra ḓiitela vhurotho hashu ha mavhele. Huno ro vha ri
tshi ḽa lu ṱungufhadzaho, ngazwo ro vha ri tshi shaya pfushi na
zwiṅwe-vho, vhulwadze vhu vhulayo. Fhedzi mma zwenezwo,
vhusiku vhuṅwe na vhuṅwe ha Mugivhela…Ro—ro vha ri sa
wani zwiḽiwa zwo fanelaho, ngauralo vho vha vha tshi ri ita uri
ri ṅwe mapfura mazhi a pfure roṱhe. Huno ndo—ndo vha ndi
tshi sokou thivha ningo yanga huno nda huwelela, nda ri, “Mma,
hezwo zwi nnyita uri ndi lwale nga maanḓa.” Vha ri, “Arali zwa
sa u ita uri u lwale, a zwi u thusi nga tshithu.”Ngauralo, ngauralo
khaṅwe hezwi zwi ḓo shuma nga heyi nḓila. Hani-ha zwino…
188 Ndi khou ya u ni vhudzisa tshiṅwe tshithu. Hani-ha
munna kana musadzi ane a ḓivhudza uri o ḓadzwa nga Muya
Mukhethwa, une wa vha Ipfi (ndi zwone?), huno ni nga vha hani
ṋama ya uyo Muya Mukhethwa, wo ni ita tshipiḓa Tshawe, uri
ni vhonadze Mafhungo maḓifha a tshikhathi tshaṋu, huno na
landula Ipfi ḽe A ṅwala?
189 A thi na ndavha uri no luga hani. Nga mini, ndi nga ni isa
Afurika, kha—kha Zwihotentosi henefho, huno nda ni sumbedza
vhutshilo vhune Mukriste a kundelwa u vhu kwama. Naho
vha waniwa vha kha vhupombwe; arali muṅwe wa vhasadzi,
phanḓa ha musi o no maliwa, musadzi muṱuku, u teya u thoma
nga u ṱolwa vhupofu hawe. Arali a wanala a na mulandu, u
teya u amba munna we a zwi ita, huno vha vhulawa vhoṱhe.
Mini-ha arali izwo zwa iteya United States, ndi nnyi ane a ḓo
vhulunga zwitumbu zwoṱhe, ni a vhona? Ngauralo, ngauralo
khezwo henefho, ni a vhona. Huno ndi vha sa tendi, ni a vhona
vhusweleli. Ni a vhona, ngauralo ni nga si zwi linge nga hezwo.
Murathu washu wa Muindia hafha a nga ni vhudza zwino,
Vhahamede vha tshila vhutshilo ha khwiṋesa u fhira vhune ra
elekanya.
190 Fhedzi ndi mini? Ndi Ipfi ḽi ṋeyaho mulingo. Havho
Vhafarisei vho vha vha vha u ḓiṱukufhadza kavhili u fhira Yesu.
O tshimbila hoṱhe a tshi kwashekanya zwivhidzo zwavho, na
u vha bvisela nnḓa, na u vha kaidza, na zwiṅwe zwoṱhe zwi
ngaho izwo.
191 Huno hoyu tshifhe a ofhaho Mudzimu wa kale, ni a ḓivha,
nga mini, o vha a…Arali ndo vha ndo fara muṱangano u lwaho
Nae, ano matsheloni; ndo vha ndi tshi ḓo ralo, ndi nnyi o ḓaho
kha inwi musi ni tshi khou lwala, a ni rabelela? “Hoyo tshifhe
a ofhaho Mudzimu wa kale.” Ndi nnyi o kolodaho baba iyo
tshelede musi zwimela zwawe zwi tshi khou fa? “Hoyo tshifhe
a ofhaho Mudzimu wa kale.” Ndi nnyi o ni kumedzaho kha
Mudzimu, u itela vhutshilo ha tshumelo? “Hoyo tshifhe a ofhaho
Mudzimu wa kale.” O vha nnyi, musi ni ngei khothoni, we a
ḓa u ni dalela? “Hoyo tshifhe a ofhaho Mudzimu wa kale.”
Huno hoyu mutsinda muṱuku a vhidzwaho Yesu, U ita mini? U

vhidza mufunzi waṋu “ṋowa”! Ni a vhona? Ni a vhona, a si nga
mitshelo.
192 Ndi nga Ipfi. “Muthu ha nga tshili nga mutshelo fhedzi,
fhedzi nga Ipfi ḽiṅwe na ḽiṅwe ḽi bvahomulomoniwaMudzimu.”
193 HunoO vha a heḽo Ipfi. Vho tou kundelwa u Ḽi vhona. Hezwo
ndi zwone zwe A vha a tshi fanela u ita. Vho vha vha sa koni
u zwi vhona, ngauri vho vha vha so ngo telwa u zwi vhona. A
ri, “Ni nga si ḓe ha Nṋe.” Lavhelesani kha avho Vhayuda vha
ṱungufhadzaho, maṱo avho o vha o pofudzwa. Ngoho, O zwi ita.
O vha pofudza, Ene muṋe.
194 Elekanyani uri zwi nga vha hani u pofudzwa. Ndi khwiṋe
ni tshi livhuwa Mudzimu kha u vhona hune na vha naho kha
Luṅwalo. Zwino dzhielani nzhele.
195 Zwino, Ene, O vha a Ipfi. Zwino, murahu ha hezwi, O
lingiwa. Ndingo ya Yesu. Zwino ri khou fhira kha zwenezwi.
196 Ni a vhona, a zwi vhonadzi Ipfi musi muṅwe muthu a tshi
ri, “Zwo luga, Hezwo zwo vha zwa tshiṅwe tshikhathi,” ngauri
Bivhili yo ri Ha shanduki mulovha, ṋamusi, na lini na lini. Uri
Muya Mukhethwa u re kha inwi u amba hani uri no ḓadzwa nga
Muya Mukhethwa?
197 Zwino ndi nga ni vhaisanyana? [Tshivhidzo tshi ri,
“Amen.”—Mudz.] Naa zwo luga zwoṱhe? Imisani zwanḓa zwaṋu.
A ni nga nkwateli? [“Hai.”] Arali na ralo, ni teya u ralo.
198 Ni ralo hani vhoinwi vhasadzi, na mavhudzi o lukiwaho, na
mmbudza uri no ḓadzwa nga Muya Mukhethwa? Ipfi ḽithihi!
“Oo, ndo amba nga dzindimi.” Hezwo a zwi iti phambano. Ndo
no vhona ṅanga dzi tshi amba nga dzindimi, dza ṱalutshedza, dza
huwelela muyani, dza tshina muyani.
199 Inwi munna ni ḓivhidza hani ṱhoho ya nnḓu, huno na tendela
mufumakadzi waṋu a tshi ambara zwipfufhi na u isa phanḓa nga
nḓila ine a vha ngayo, na ḓivhidza Vhakriste?
200 Vhoinwi vhafunzi ni ḓo kona hani u livhana na Mudzimu na
tshithu tsho raloho, ni so ngo ima na lwa natsho? Ni nga si vha ite
uri vha zwi ite. Fhedzi ni thome u funza nga u ralo, a ni nga vhi
muraḓowa seminari lwa tshifhinga tshilapfu kana na tshigwada.
Ni ḓo teya u wana matshilisano huṅwe fhethu-vho. Ri ḓo dzhena
khazwo, hu sa athu u fhela tshifhinga, Murena vha tshi funa. Ni
a vhona?
201 Fhedzi khezwo henefho. Ni so ngo ralo, a thi ṱoḓi u ni vhaisa.
Ndi a ni funa. Heyo ndi yone mbuno. Arali—arali no vha ni tshi
khou ela fhasi mulamboni, huno nda vhona uri ni khou ya u
ṋuvhela, ndi ḓo vha a ṱungufhadzaho, ni ri, “Zwo luga, ivha
muthu wa vhuḓi, mufuṅwa.” Ndi khwiṋe u tshi vha tsivhudza.
Ndi zwone. Vha vhudze!
202 Vhunga ndo amba vhuṅwe vhusiku, arali ndi Mukriste, ndi
teya u ṱaluswa na mvumbo iṅwe na iṅwe ya Bivhili. Ndi teya

u ima na Noaxe nahone nda rera nae, maḓuvhani, huno nda
tsivhudza vhathu. Ndi zwone. Ndi teya u ima Thavhani ya
Karameḽe, ndi ndoṱhe, na Eḽiya. Ndi teya u ima kha Khaḽivari,
huno nda vhambiwa kha nṋe muṋe na ngelekanyo dzanga nṋe
muṋe, Nae. Fhedzi zwo ralo hafhu, ndo vuwa Nae nga Paseka,
nda kunda nṱha ha zwithu zwoṱhe. Zwoṱhe zwa mihumbulo ya
ṋama ya shango, ri nṱha hazwo, Khae.
203 Dzhielani nzhele, a zwi vhonadzi Ipfi zwenezwo, hai, a zwi
Ḽi khwaṱhisedzi. Zwino, fhedzi arali ni tshi tenda Ipfi, Mudzimu
vha ḓo Ḽi khwaṱhisedza, Vhone vhaṋe, sa Vhunga vho ralo hafha
kha Yesu.
204 Ipfi Vhurotho ḽo dzulela u vha ḽine ḽa teya u ḽiwa. “Huno
muthu ha nga tshili nga vhurotho, vhunga hovhu vhurotho,
fhedzi, fhedzi nga Ipfi ḽiṅwe na ḽiṅwe.” Ngauralo heḽo ndi Ipfi
Vhurotho, vheyani hezwo muhumbuloni, hovhu ndi Vhurotho
he tshivhidzo kha tshikhathi tshiṅwe na tshiṅwe tsho ḽa hone,
yo vha Mana yo dzumbamaho u tou itela vhakundi fhedzi.
Nzumbululo yo ralo. Zwino a thi na tshifhinga tshau ṅwatekanya
hezwi, ngauri ndi tou vha na miṅwe miniti ya furaru. Fhedzi,
lavhelesani, musi khethwa—musi mana khethwa i tshi wa u bva
Ṱaḓulu, ye ya vha i tshifanyiso tsha Muya Mukhethwa. Ni ḓo
tendelana kha hezwo.
205 Mudzimu vho vhudza Mushe uri a be nahone a dzhiye
mithatha yo ḓalaho ngayo, huno a i vheye Hukhethwa khethwa.
Ngauri, arali vha so ngo i vheya Hukhethwa khethwa, i ya
sina. Naa izwo ndi zwone? Mbungu dzi dzhena khayo. Zwino
O ri, “Fhedzi i vheye Hukhethwa khethwa, kha heyo mithatha,
uri murafho muṅwe na muṅwe;” u ḓaho, u tshi tevhela uvho
vhutshifhe, musi munna a tshi swika kha u vha tshifhe, u rera
Ipfi, tshithu tsha u thoma u ita, murahu ha musi a tshi rwelwa
ṱari, ndi u dzhena ngomu huno a ḓadza tshanḓa nga heyo mana
ya vhukuma nahone a i ḽa.
206 Hezwo ho vha u itela u sumbedza hetsho Tshedza tshanḓani
Tshawe, kha tshikhathi tshiswa tsha tshivhidzo, u vhonadza
Tshedza Tshawe, Mana; huno muthu fhedzi ane a kunda lwo
khunyelelaho, muthu ane a dzula fhasi zwavhukuma nahone
a laṱela thungo zwithu zwoṱhe nnḓani ha Ipfi. Huno Ipfi ndi
heyo Mana. Oo, nṋe-nṋe, ndi Yesu! “Muthu u ḓo tshila nga Ipfi
ḽiṅwe na ḽiṅwe ḽi bvaho mulomoni wa Mudzimu.” Heyo ndi yone
Mana yo dzumbamaho ya u itela vhakundi, oo, heyo yo vheiwa
tshiṅwe—tshiṅwe na tshiṅwe, u itela vhutshifhe vhu i tevhelaho.
207 Zwikolo zwa thioḽodzhi, kale-kale, zwo shandukisa hetshi
Tshithu tsha vhuḓi nga tshika ya tshidzimba. Ndi zwone
kokotolo. Ee, muṋe wanga.
208 Vhunga zwe Isau a ita. Zwino, Isau, kha mukhwa, o vha a
khwiṋe u fhira Yakobo, fhedzi o vha a si na ṱhonifho ya pfanelo
dza mabebo awe dze dza vha dzi Ipfi. Ndi vhangana vho no

ḓivha izwo, pfanelo dza mabebo ho vha hu Ipfi, pfulufhedziso,
murwa wa tanzhe? Fhedzi o vha a muthu wa vhuḓi, muthu wa
mikhwa, vhunga, oo, vhungaMukriste zwawe ṋamusi, muthuwa
vhuḓi. Ho ngo zwifha. Ho ngo tswa. O vha a sa dini baba wawe.
O ita hezwi zwithu zwoṱhe. Fhedzi, ni a vhona, pfanelo dzawe
dza mabebo, o ri ho ngo vha na ndavha na zwenezwo. “Zwi ita
phambano-ḓe? Ndi Muisiraele, zwo ḓiralo. Ni a vhona, ndi—ndi
wela khazwo, zwo ḓiralo.” Fhedzi ho amba pfanelo dzawe dza
mabebo, ni a vhona. Zwamvelo zwawe zwo vha zwo luga zwoṱhe,
fhedzi zwa tshimuya zwawe zwo vha zwo khakheya zwoṱhe.
209 Zwo ralo na ṋamusi, tshidzimba, u ṱanganyisa tshivhidzo na
shango, vhaṅwe vha muṅwe na muṅwe; zwimima zwa bingo,
mitshino, maitele oṱhe a u ṱanganana, tshivhidzoni; vhasadzi vha
mavhudzi mapfufhi, vha ambaraho zwipfufhi.

Zwo luga, ni ri, “Mukomana Branham, itsho tshithu tshiṱuku
ndi mini?”
210 Heḽo ndi ḽiṅwe ḽa Maipfi, ngauri Bivhili yo ri zwo khakheya
musadzi a tshi ṱunya mavhudzi awe. Ndi zwone. Arali a ralo,
u khou ya u dzhena hani? Ni a vhona? Itanu vhudzisa, mureri
muṅwe na muṅwe a nga ni vhudza uri Ipfi ḽo ralo. Ni a vhona,
“u nyadza ṱhoho yawe,” u nyadza munna wawe. U teya u ṱaliwa.
Ndi zwone kokotolo. “Ngauri uyo ane a ḓo ṱunya mavhudzi awe,
nae-vho nga a ṱunywe, u tumulwa.” Ni a vhona, zwi sumbedza
kha izwo. A si u luka fhedzi, Mudzimu a vha zwi ṱoḓi nga heyo
nḓila. Hezwo ndi zwone zwine zwa vha Vhokhotsi Vhukati. Ni so
ngo tamba nazwo. A ṱunyeni oṱhe kana ni a litshe a aluwe, hezwo
ndi zwe Mudzimu vha amba. Mushumeli muṅwe na muṅwe wa
Mafhungo maḓifha u ya zwi ḓivha uri ndi Ngoho, kana ni ḓo
zwi amba kana hai. Fhedzi hezwo ndi Ngoho. Ni a vhona? Zwo
luga, zwa vhuḓi hani, arali ni tshi khou ya u ita zwoṱhe, huno na
litsha hezwo?
211 Mini? Hu na kuitele kwa zwa shangonyana kha inwi, u
lingedza u ita zwiṱuku sa zwiṅwe zwivhidzo. Ndi henefho
he Isiraele ya dzhena khakhathini. Ndi henefho he vha fa
hone. Ndi henefho he Adamu a dzhena khakhathini. Ndi
henefho he vhaṅwe vhoṱhe vha dzhena khakhathini. Ipfi ḽithihi
fhedzi, zwi dzhia zwenezwo fhedzi, tshithu tshithihi fhedzi.
Tshidzimba, tsho ṱanganyiswa na shango! Zwiṅwe zwa shango,
zwiṅwe zwa Hollywood, zwiṅwe zwa tshivhidzo, vhaṅwe vha
vhorathioḽodzhi, huno no wana mini?
212 Dzhielani nzhele, arali Saṱhane a kundelwa hafha,
zwenezwo u ḓo lingedza vhufhura hawe ha vhuvhili kha u ni
ita uri ni—ni sa tende Ipfi, u ḓo ralo…na—na ya kha seminari.
U ḓo lingedza zwi no tevhela, vhufhura. Zwino hafha ndi hone
hune na teya u ṱhogomela zwavhukuma, huno itanu dzula lwa
miṅwe miniti miṱanu kha hetshi tshipiḓa, arali ni tshi ḓo ralo.
Zwenezwo u ni itela ṋetshedzo ya zwa nṱha ha mupo. Ndi khou

ya u vhuya murahu kha hezwi zwoṱhe, phanḓa ha musi ndi tshi
vala. U ita…Ni a vhona, arali a kundelwa u ni lingela kule na
Ipfi, “Hai, ndi khou ya u dzula na Ipfi,” zwenezwo u ḓo ni fha
ṋetshedzo ya zwa nṱha ha mupo.
213 O ri, “Ndi ḓo u vhudza mini. Gonya nṱha hafha huno u
ḓiwise u bva kha thembele, huno u vhuise murahu. Ni a vhona,
sumbedza vhathu uri U ya kona u ita tshiṅwe tshithu tshi re nṱha
ha mupo.”
214 Mutukana, o vha wana henefho. Zwino lavhelesani hezwi,
ndi zwenezwi. Lavhelesani musi ni tshi swika magumoni, hune
hoyu mulingo wa ḓa. Khaṅwe a nga ita uri vhaṅwe vha vhoinwi
ni ambe nga dzindimi, na elekanya uri no U wana. Ni a vhona?
Kana a nga ni tendela na porofita, naho zwi sa tshimbilelani
na Ipfi. Ndo no vhona vhathu vha tshi takuwa huno vha
porofita, ngeno vho fhambana na Ipfi vhunga Vhubvaḓuvha na
Vhukovhela. Ni a vhona? Ndi Ipfi ḽine na tshila ngaḽo. Mpho dzi
re nṱha ha mupo, Saṱhane a nga dzi ṋekedza nga tshanḓa tsho
ḓalaho. Zwo tou ralo. Hezwo a zwi ambi tshithu.
215 Naa Yesu ho ngo ri, “Vhanzhi vha ḓo ḓa kha Nṋe nga iḽo
ḓuvha, huno vha ri, ‘Murena, naa a tho ngo porofita Dzinani
Ḽau? Dzinani Ḽau ndo pandela vhodiabolo. Ndo ita mishumo
ya maanḓa. Ndo vha muthu muhulwane kha tshiimiswa. Ndo
ita hezwi zwithu zwoṱhe, hezwi zwithu’”? U ḓo ri, “Nṱutsheleni,
vhoinwi vha itaho vhutshinyi.”
216 Vhutshinyi ndi mini? Ndi tshithu tshine na ḓivha uri ndi
tshone, huno na tshi dzumba nahone ni si tshi ite, mbiluni yaṋu.
Musi ni tshi ḓivha uri Bivhili i funza tshiṅwe tshithu, huno ni
si tshi ite, hezwo ndi vhutshinyi. Huno Davita o ri, “Arali nda
dzumba vhutshinyi mbiluni yanga, Mudzimu ha nga pfi thabelo
yanga.” Naa izwo ndi Ngoho? Naa iyo ndi Bivhili? [Tshivhidzo
tshi ri, “Amen.”—Mudz.] Zwino, ngoho ni nga si kwate nga
Hezwo, ni a vhona. Yesu o ri, “Vhanzhi vha ḓo ḓa kha Nṋe nga
heḽo ḓuvha, huno vha ri, ‘Ndo ita hezwi zwithu zwoṱhe,’ hunoNdi
ḓo ri, ‘Nṱutsheleni, vhoinwi vhashumi vha vhutshinyi.’”
217 Zwithihi zwe Adamu a ita. Adamu o ri, “Murena, ndo ita
hezwi, ndo ita hezwo.” Fhedzi Ipfi ḽithihi, ni a vhona, Ipfi ḽithihi
ḽo zwi ita. Zwo dzhia zwenezwo fhedzi, u tou nyadza Ipfi ḽithihi.
218 Ee, khaṅwe tshiporofito tsho fhambana na Ipfi. Fhedzi
zwino, ndi tshifhinga tshine a vha na heyi mpho i re nṱha ha
mupo, o hwaleya zwavhukuma nga phosho, nga u penya hazwo
zwi. “Vhugala kha Mudzimu, ndo rabelela Mukene na mukene,
vho takuwa nahone vha tshimbila! Haḽeḽuya, ndi a kona u
amba nga dzindimi! Huno muṅwe muthu a dzi ṱalutshedza, ndi
zwavhukuma, ndi ngoho.”
219 Paulo o ri, “Ndi nga amba nga ndimi sa vhanna na
Vharuṅwa, fhedzi nda vha ndi si tshithu. Ndi nga vha na lutendo

lwa u sudzulusa dzithavha, huno nda ḓi vha vha ndi si tshithu.”
Naa izwo ndi zwone? [Tshivhidzo tshi ri, “Ndi zwone.”—Mudz.]
220 Fhedzi, vhonani, u ḓo ni ṋetshedza zwenezwo. Oo, vhathu
vha Pentekostaḽa, ndi a ni funa, kana ndo vha ndi tshi ḓo vha
ndi si na vhoinwi. Ndi henefho hune na kundelwa, ni a vhona.
Lavhelesani Ipfi, hu simpho. Lavhelesanimuṋei, vhonani hune—
vhonani hune zwa bva hone, ni a vhona. O hwaleya, u khou tshina
muyani, mutukana…[A hu na tshithu kha theiphi—Mudz.]…
tshithu tshi tshoṱhe. U na vhathu vhanzhi u mona nae, nahone
muṅwe na muṅwe u khou mu vhidzelela, hafha na hafho, huno
a hangwa Ipfi.
221 Oo, ni ḓivhaleya nga maanḓa tenda fhedzi na ṱutshela kule
na Ipfi. Fhedzi na dzhena kha heḽo Ipfi, tshifhinga tshithihi,
lavhelesani uri ndi nnyi ane a khou ya u shumisana na inwi
zwenezwo-ha. Ni a vhona? Lavhelesani zwine zwa bvelela
zwenezwo. Ri khou ya u dzhena kha hezwi, kha ḽiṅwe ḽiga ḽa
mvelo, hu sa athu u fhela tshifhinga. Ni a vhona, lavhelesani
ane—ane a ni ṱoḓa zwenezwo, a hu na na muthihi ane a
ralo. “Oo, ibvani kha Hezwo!” Vhunga vhaṅwe vhashumisani
vho kuvhangana vhoṱhe vhegeni dzi si gathi hafha huno vha
nkhanela, mushumeli muṅwe na muṅwe ane a ḓa ḓoroboni,
wa Mafhungo maḓifha o fhelelaho, ane a nthamba uri ndi ḓe
u rabelele vhalwadze, u ḓo bviswa kha tshiimiswa. Zwo luga,
ngauri ndi a rabelela vhalwadze. Zwo luga. “Ni so ngo Zwi pfa,”
ni ralo. Huno kheḽo Ipfi ḽo khwaṱhisedzwa.
222 Zwithihi zwe vha ita khaMurenawashu. Zwenezwo zwithihi
vha zwi ita khamuthumuṅwe namuṅwe, kha tshikhathi tshiṅwe
na tshiṅwe. Ndi zwenezwo zwe vha ita kha Luther, Wesley, na
vhoṱhe. Ndi zwenezwo zwe vha ita kha iwni, u rangani, zwino ni
rembulutshela murahu kha maṱanza mathihi ane na bva khao.
Dzhielani nzhele nḓila, yo dzulela u vha nḓila i fanaho. A zwi
kundelwi, Saṱhane u ita zwithu zwithihi.
223 Zwino o hwaleya-hwaleya nga phosho ya u penya, na
zwiṅwe-vho, u swika, nṋe-nṋe, hune a sa tsha thetshelesa na Ipfi.
“Oo, murathu, Mukomana Mukene na mukene o ri tshikene na
tshikene, huno nda teya uri ndi ḓe hafha. Ndi…” Ni a vhona, o
hwaleya nga maanḓa, ha vhuyi a Zwi limuwa. Arali hu Ipfi kana
hu si Ipfi, a zwi iti phambano. “Vhaṅwe vhoṱhe vho ri zwo vha
zwo luga, ngauralo Hezwo a zwi iti phambano.” Dinomineisheni
i ri, “Mutukana,wo zwiwana, u so ngo tendelamuthu namuthihi
a tshi u vhudza!”Nowanamini? Ni a vhona?Dzhielani nzhele.
224 Saṱhane o no vhuya a vha nazwo, na zwenezwiḽa, lavhelesani
hafha fhethu, o ḓodzela Ipfi. Na kha hezwi zwa nṱha ha mupo
zwe a lingedza u wana Yesu uri a zwi ite, zwa nṱha ha mupo, ni
a vhona, ene a na zwi re nṱha ha mupo, mini-ha arali Yesu o vha
o mu thetshelesa? Ni a vhona? A ri, “Zwino ima. U khou ṱoḓa u
dzula na Ipfi, naa U ya ralo? U khou ṱoḓa u dzula na Ipfi?” A ri,

“Zwo ṅwaliwa, U ḓo ṋeya Vharuṅwa Vhawe vhuḓifhinduleli ha
hezwi. Tshifhinga tshiṅwe na tshiṅwe hune Wa rwisa mulenzhe
Wau na tombo, Vha ḓo U takula.” Fhedzi O vha a sa khou rwisa
mulenzhe Wawe na tombo. Ni a vhona? Lavhelesani. Mini-ha
arali o vha o dzula nazwo? Ene…Naa no dzhiela nzhele, a tho
ngo vhuya nda ri o amba zwi bvaho kha Ipfi; o Ḽi ḓodza, u Ḽi
ḓodza, vhunga u vheya aisi kha khekhe, u Ḽi ḓodzela, u Ḽi nakisa,
ni a vhona, Ḽo vha ḽi siho vhuimoni Haḽo ho teyaho.
225 Hezwo ndi zwine vha lingedza u amba ṋamusi, u lingedza u
Ḽi nakisa, fhedzi ni nga si kone u ḽi ita uri ḽi tshimbidzane na
Luṅwalo lwoṱhe. Zwi teya u vha hoṱhe-hoṱhe, “Yesu Kristo a sa
shanduki mulovha, ṋamusi, na lini na lini.” Ni a vhona, hu si na
ndavha uri ni lingedza u ḓodza Ipfi ḽa hani, hezwo a zwi iti…
226 Ḽi teya u topolwa nga nḓila ye A Ḽi amba. Zwenezwo, arali
Ḽa topolwa zwone, U ḓo Ḽi khwaṱhisedza uri ḽi ralo vhutshiloni
haṋu. “Ndi nga zwenezwo hune vhanna vhoṱhe vha zwi ḓivha
uri ni luṅwalo lwo ṅwalwaho lu vhalwaho nga Mudzimu.”
Luṅwalo lwo ṅwalwaho ndi holwu “Bivhili.” Naa izwo ndi
zwone? Luṅwalo ndi Bivhili. Huno ni Bivhili yo ṅwaliwaho
i vhonadzaho Ipfi Ḽawe, muthu o khunyelelaho hafhu, kha
Mudzimu.

Fhedzi Yesu o ri, “Zwo ṅwaliwa, hafhu.”Ni a vhona?
227 Fhedzi dzhielani nzhele Efa kha hovhu vhuimo, o hwaleya
nga u pfesesa hawe hu re nṱha ha mupo, o vha na tshenzhemo
tsha thioḽodzhi. Pfunzo yawe yo vha i khulu kha rathioḽodzhi
muṅwe na muṅwe shangoni nga itsho tshifhinga. Ni a vhona, o
vha o hwaleya nga maanḓa, ho ngo zwi ḓivha. O zwi ḓivha uri u
na tshiṅwe tshithu tshe Adamu o vha a si na. Khaṅwe u ḓo kona
u mu vhusa zwino, ngauri o vha a tshi ḓivha khwiṋe ngazwo,
Adamu wawe. Lavhelesani zwine Vhoadamu vhavho vha khou
ita ṋamusi. O ḓivha vhuḓi kha vhuvhi, pfunzo ya vhuḓi yaNgoho.
Ndi zwone. O vha na pfunzo ya vhuḓi ya Ngoho, ye o vha a sa i
ḓivhi, nahone yo vha i Ngoho yaMudzimu. Fhedzi o vha o fa, nga
u vunḓa Ipfi. Ee, o wana pfunzo yawe, zwo luga.
228 Na seminari i ralo u ni fha tshenzhemo tsha thioḽodzhi, ine ni
nga kona u bula mvumbo iṅwe na iṅwe ya Testamente ya Kale na
Ntswa. Fhedzi ṱhogomelani zwine na khou ita, arali zwi sa vunḓi
heḽo Ipfi henefho, arali na sokou ri, “Zwo luga, ndi zwavho.” Hai,
ndi zwaṋu, nnyi na nnyi ane a funa! Ni a vhona? Ni a vhona?
Ṱhogomelani. “Oo, hezwo zwo vha zwa tshivhidzo kale-kale.” Ha
shanduki mulovha, ṋamusi, na lini na lini! O vha na pfunzo ya
vhuḓi, fhedzi o vha o fa tshivhini na kha u pfuka.
229 Zwino vhufhura ha vhuraru ha Saṱhane. Ri ḓo dzhena khaho
nga tshihaḓu ngauri a ri ṱoḓi u dzhiya tshifhinga tshinzhi na u
fhirisa, khaṅwe miṅwe ya fumiṱhanu, miniti ya fumbili, arali ni
tshi ṱoḓa u ya phanḓa. Dzhielani nzhele kha vhufhura hawe ha
vhuraru, hawe, kana mulingo wawe wa vhuraru. Arali miṅwe yo

kundelwa, hoyu a u nga ralo, ni a vhona. Zwino u ni ṋetshedza
vhuimo tshivhidzoni, vhunga o ita Yesu. “Ndi ḓo U ṋeya shango.
Iwe ivhai khosi, ndi ḓo u ita. Yoṱhe ndi yanga, ngauralo ndi a U
ṋeya yone.”
230 Ndi nnyi ane a nga ita muthu uri a vhe mushumeli? Ndi
nnyi ane a nga fha muthu mpho nga u vheya zwanḓa khae?
“Mudzimu o vheya tshivhidzoni!” Ni a vhona? Ni a vhona uri
vha shandukisa hani Ipfi. Vhunga Efa zwino, na u ḓivha hawe
huswa, nḓivho, a dzhiya Adamu kha u pambuluwa hawe. O vha
a tshi nga ita zwe a vha a tshi khou ṱoḓa u ralo, ni a vhona, musi
a tshi tou ita uri Adamu a zwi ṱanganedze.
231 Huno, fhedzi musi a tshi ḓa kha Yesu, Ho ngo zwi
ṱanganedza. O ri, “Huma murahu hanga, Saṱhane.” Nga maṅwe
maipfi, i ra ni ndi si zwi ambe nga nḓila i si yone, fhedzi ndi
tou engedza hezwi khazwo. “Zwo ṅwaliwa, muthu muṅwe na
muṅwe u ḓo tshila nga Ipfi ḽiṅwe na ḽiṅwe ḽa Mudzimu; hu si
nga zwine wa amba, ‘Ndi ḓo u itamulavhelesi, muḓilangi, kana—
kana mudikoni, kana ndi ḓo u tendela wa lidza piano, khaladzi.’
Ni a vhona, haya maambiwa oṱhe, ‘U muthu a ḓivhaleyaho nga
maanḓa, nahone ri ṱoḓa vhukoni hau tshivhidzoni.’” Ni a vhona,
iḓani kha Ipfi!
232 O vha a tshi mu vhusa, kana u mu gudisa, zwithihi kha vha
takuwaho ṋamusi. Heyo ndi yone nḓila ine vha ita ngayo ṋamusi,
u vhaD.D., muḓilangi wamuvhusoni, mulavhelesi, mulanguli wa
dzingu, kana tshiṅwe tshithu tshi ngaho itsho.
233 Zwo fhambana hani kha Yesu! O dzula na Ipfi. Zwino, miniti
miṱuku i tevhelaho, ndi khou ṱoḓa u sumbedza hezwi zwithu
zwoṱhe sa zwi re ngoho, ni a vhona, nga zwoṱhe mupo na Ipfi,
ndi baḓekanye hezwi zwoṱhe. Hezwi zwi sumbedza uri O vha a
Ipfi ḽo itwa ṋama, u itela Vhurotho. O vha a Ipfi ḽo itwa ṋama.
Ngauri O vhonadza mini? Ipfi fhedzi.
234 Arali ni luṅwalo, ni vhonadza Ipfi fhedzi; hu si zwine
seminari ya amba, zwine muṅwe muthu a amba, zwine Vhomme
Jones vha elekanya Ngazwo, zwine DokotelaMukene na mukene
a elekanya Ngazwo, fhedzi zwe Mudzimu a amba Ngazwo.
“Litshani ipfi ḽa muthu muṅwe na muṅwe ḽi vhe mazwifhi, huno
Ḽanga ḽi vhe Ngoho! Nnyi na nnyi ane a ḓo vunḓa zwiṱuku zwa
heyi milayo, nahone a funza vhanna ngauralo! Nnyi na nnyi ane
a ḓo ṱusa Ipfi ḽithihi kha ino Bugu, kana u engedza ipfi ḽithihi
Khayo! Muthu ha nga tshili nga vhurotho fhedzi, fhedzi nga Ipfi
ḽiṅwe na ḽiṅwe ḽi bvaho mulomoni wa Mudzimu.” Tshilani u ya
nga Hu Sa Fheli nga heḽo Ipfi!
235 Vhunga zwo ralo ni tshi teya u wana zwithu zwo faho uri ni
tshile ngazwo, ni teya u vha na Kristo uri ni tshile ngaye fhano
kana ni fe. Huno Kristo ndi mini? “U rangani Ipfi o vha a hone,
huno Ipfi o vha a na Mudzimu, nahone Ipfi o vha a Mudzimu.
Huno Ipfi a itwa ṋama a dzula vhukati hashu.”

236 Huno na inwi ni luṅwalo lu fanaho, luṅwe lwa tshiṅwe
tshikhathi na luṅwe lwa tshiṅwe, u itela Tshedza tsha yeneyo
awara; fhedzi vho kundelwa u zwi vhona. Ndi inwi ane na Tshi
vhonadza fhedzi.
237 Vhaṅwe vho dzudzanywa, naho kha tshithihi, vho kundelwa
fhethu huthihi fhedzi; fhedzi Ho ngo ralo. Huno nda ri, kha
Nzumbululo 22:18, O ri, “Nnyi na nnyi ane a ḓo engedza kha
Hezwi!”
238 Zwino lavhelesani nga maanḓa. Mateo 24:24 ndi ya u
khwaṱhisa, hani uri vha… “Tsini nga maanḓa, kha ano
maḓuvha,” Yesu o ri, “vhanangiwa vho vha vha tshi ḓo fhurwa
nga hezwi zwithu.” Lavhelesani mimuya. “Maḓuvhani a u
fhedza,” zwino holwoLuṅwalo lu teya u vuledzeya. Naa ni ya zwi
tenda? [Tshivhidzo tshi ri, “Amen.”—Mudz.] Zwino, hezwo ho
vha hu u ralo, “Maḓuvhani a u fhedza, vhanangiwa, vho tiwaho,
vho nangelwaho ḽone, vha ḓo fhurwa…” Zwo khunyelela
zwavhukuma, zwi Luṅwaloni, nahone zwi vhonala zwi khagala,
uri ni si vhone phoswo khazwo, zwo ḓiralo, vhanangiwa fhedzi
vha ḓo ponya. Zwino hezwo ndi zwe Yesu a amba. Naa ni ya zwi
tenda? [“Amen.”] “Zwi ḓo fhura na vhanangiwa arali zwo vha
zwi tshi konadzeya.”
239 “Nga mini, zwi Maṅwaloni zwavhukuma, ni a kona u zwi
vhona nga maṱo aṋu a mvelo.” Fhedzi, ni a vhona, a si zwone.
Yesu…Havho Vhafarisei vho vha vha na Luṅwalo lwo fhelelaho
sa zwine Zwa ralo, fhedzi nga ṱhalutshedzo yavho vhone vhaṋe.
240 Vho zwi ḓivha hani uri O vha a sa khou khakha? Ngauri
Mudzimu o khwaṱhisedza Ipfi ḽiṅwe na ḽiṅwe ḽe A fulufhedzisa
Khae kha tshenetsho tshikhathi. Heyo ndi yone mbuno vho zwi
ḓivha uri O vha a Mesia. Ni a vhona?
241 Zwino dzhielani nzhele, “arali zwo vha zwi tshi konadzea,”
kha ano maḓuvha. Ipfi ḽithihi fhedzi, Ipfi ḽithihi ḽi khou
ṱoḓea. Ndi zwenezwo fhedzi zwe Saṱhane a vha nazwo kha
Adamu, o tou Mu wana kha Ipfi ḽithihi. Ndi zwenezwo fhedzi
zwine a teya u vha nazwo ṋamusi, u tou shandukisa tshithu
tshithihi. Ndi zwenezwo fhedzi, ndi zwenezwo fhedzi zwine
a ṱoḓa. Zwino, ni ya ḓivha uri hezwo ndi Ngoho. U engedza
ḽithihi, kana u fhungudza ḽithihi, ndi u kundelwa ho fhelelaho.
Tshipiḓa tshiṅwe na tshiṅwe, “Ipfi ḽiṅwe na ḽiṅwe ḽa Mudzimu!”
Elekanyani zwino nga ṱhalutshedzo ya dziseminari, muṅwe na
muṅwe o fhambana na muṅwe.
242 Hu teya u vha naNgoho huṅwe fhethu, nahone heyi ndi Yone,
Bivhili. Zwino Yesu o ri…
243 Ni ri, “Zwo luga, Mukomana Branhamu, vho vha na u losha
ha vhuḓisa.”
244 Yesu o ri, “Vha Nndosha kha ḽifhedzi, vha tshi funza pfunzo
ine ya vha thioḽodzhi ya muthu, hu si Ipfi,” muthu, kupfesesele
khawe kwa Ipfi ku tshi ṱalutshedzwa.

245 Vhunga ndo amba, Mudzimu a vha ṱoḓi muṱalutshedzi na
muthihi. Vha ṱalutshedza Ipfi Vhone vhaṋe. Ni a vhona, a ni
ṱoḓi uri muṅwe muthu a ni ṱalutshedzele Ḽone, Mudzimu vha
ni ṱalutshedza ḽone musi ni tshi khou funa u Ḽi ṱanganedza. Ni a
vhona, hovho ndi Vhutshilo, hovho ndi VhutshiloHone huṋe.
246 Yesu o ri, “Vha Nndosha kha ḽifhedzi.” Vha ya ralo u losha
Mudzimu. Kaini o ralo u losha Mudzimu, u rangani. “Fhedzi vha
Nndosha kha ḽifhedzi.”Ḽifhedzi ndimini? “A zwi thusi tshithu.”
247 Vha nga ri, “Zwo luga, ndi ya ita hezwi. Ndi a tshina muyani.
Ndi, ndi ya amba nga dzindimi. Ndi, ndi a porofita. Ndi a rera
Mafhungo maḓifha.” Fhedzi na kundelwa u litsha mavhudzi aṋu
a tshi aluwa, u kundelwa kha tshithu tshithihi, huno ni a vhona
zwine zwa iteya, Muya u ḓo ni ṱutshela henefho. Hezwo ndi zwe
zwa iteya kha zwivhidzo zwashu, zwo kundelwa.
248 “Kha ḽifhedzi, vha ya Nndosha. Oo, ndi u losha havhuḓi.
Fhedzi vha Nndosha kha ḽifhedzi, vha tshi funza pfunzo i re
milayo ya muthu.”
249 Havho Vhafarisei vho vha vha vhorathioḽodzhi vho gudaho.
Ni so ngo vhuya na linga na ri ri na tshiṅwe tshithu ṋamusi
tsha u vhambedza navho. Hai, ngoho. Vho ḓivha ipfi ḽithihi, ipfi
ḽiṅwe na ḽiṅwe, nga nḓila ye ḽa vha ḽo ṅwalwa ngayo, fhedzi
vho vha vha tshi khou losha ḽifhedzini. Elekanyani ngazwo,
“kha ḽifhedzi,” zwikolo zwihulu zwa vhuḓi, na dziseminari, na
vhafunzi, na vhathu vhaṱuku, na zwiṅwe zwoṱhe zwi ngaho izwo,
fhedzi vho xela!
250 Vhunga ngei sogani, O ri, “Vho ḽamana i bvaho kha Tombo ḽa
tshimuya ngei sogani, vhoṱhe vho ṅwa u bva kha iḽo Tombo, ndi
amba zwenezwo, nahone vhoṱhe vho ḽa mana khaḽo.” Huno Yesu
o ri, “Huno vho ralo, muṅwe na muṅwe, o fa.” Lufu zwi amba “U
fhandekanywa lwa u ya nga hu sa fheli.” Nga mini? Ngauri vho
kundelwa u tenda pfulufhedziso yaMudzimu.
251 Oo, ndi a vhenga u ni fareledza sa hezwi, fhedzi ndi khou tou
teya u zwi amba. Lavhelesani, a thi nga dzhiyi miniti kha hezwi.
Muṅwe na muṅwe wa havho vhathu o bva a fhasi ha Khavhu ya
Mulilo, vha bva sogani, vha tshi tenda Mudzimu, vha tshimbila
vha tshi ya phanḓa. Fhedzi musi vha tshi swika kha u vhona
tshikhukhulo, musi vha—musi vha fumi vha tshi vhuya murahu
huno vha ri, “Ri nga si dzhiye shango. Oo, nṋe-nṋe, vha tou vha
miswonḓa hafho. Vha hezwi, hezwo, na zwiṅwe. Vha tou vha…
Ri nga si zwi kone. A zwi konadzeyi.”
252 Fhedzi Kaḽebe na Yoshua vho ita mini? Vho imisa vhathu.
Vha ri, “Ri a kona na u fhirisa u ḽi dzhiya.” Nga mini? Havho
vhathu vho vha vha tshi khou lavhelesa kha zwine vha kona u
zwi vhona, ni a vhona, u lavhelesa kha zwine vha kona u zwi
vhona. Fhedzi Kaḽebe na Yoshua vho vha vha tshi khou lavhelesa
kha pfulufhedziso ya Mudzimu. Mudzimu o ri, “Ndo ni ṋeya
shango. Tshimbilani ni ḽi dzhiye!”

253 Zwino Vhahevheru ya vhu 6, arali nda nga i topola, “Ngauri
a zwi tsha konadzeya kha havho vho no vhonetshelwaho, na u
thetshela Muya Mukhethwa, maanḓa a shango ḽi ḓaho, arali vha
nga wa, u landula, u ṱutshela kule.”
254 Vhunga vhaḽa vho bvaho afho nahone vha ḽa nḓirivhe dza
kha ḽiṅwe shango, vho ima henefho; huno musi zwi tshi ḓa kha
u tevhela Ipfi, u ya phanḓa, vha ri, “Ri nga si zwi ite.” Huno vho
fa sogani.
255 Ndi henefho he ra swika. Ro thetshela Ipfi ḽa vhuḓi ḽa
Mudzimu. Fhedzi, pfulufhedziso yo fhelelaho, “Hai, hai, ri nga
si zwi ite, ni a vhona, ngauri DokotelaMukene na mukene kana
muṅwe muthu uri ri nga si zwi ite. Hezwo ndi zwa vhaapostola.
Hezwo zwo vha zwa ḽiṅwe ḓuvha.” Ni fa henefho.
256 Ni ya vhona, Maṅwalo oṱhe a a tendelana, Ipfi ḽiṅwe nga
ḽiṅwe Ḽao ḽi a tendelana. Huno a nga si ṋetshedzwe nga
khumbulelo ye muthu a tou ḓiitela, maitele, kana tshiṅwe
tshithu. Zwi dzumbululwa fhedzi nga Muya Mukhethwa. Yesu
o ri, “Khotsi, Ndi a Vha livhuwa Vho dzumba hezwi zwithu kha
vhaṱali na vho thanyaho, huno vha zwi dzumbulula kha vhushie
vhune ha ḓo guda.”
257 Nga u ṱavhanya zwino kha ri ye kha heyi ngelekanyo i
tevhelaho hafha arali ri tshi nga ralo. “Vha Nndosha kha
ḽifhedzi.” Havho Vhafarisei, vho guda, oo, vha tshi tshila zwa
vhuḓi; fhedzi vha vhidzwa, nga Yesu, “vhodiabolo.” Havho
vharathioḽodzhi vho gudaho, Yesu o ri, “Ni vhodiabolo, nahone
mishumo ya khotsi aṋu ni ḓo ita.” A ri, “No khavhisa
mavhiḓa a vhaporofita, fhedzi vhokhotsi aṋu murahu kha
itsho tshifhinga…Havho vhaporofita vho bvelela uri vha
kwashekanyemaitele a vhurereli.”Ndi zwenezwo zwe vha ita.
258 Vhaporofita! Ipfi ḽi ḓa gai, kha rathioḽodzhi kana
muporofita? [Tshivhidzo tshi ri, “Muporofita.”—Mudz.] Hu
si kha vhorathioḽodzhi na tshikolo. Ḽi ḓa kha muporofita,
tshifhinga tshoṱhe. Mudzimu ha shandukisi maitele Awe, na
luthihi. Zwo dzulela u ralo, tshifhinga tshoṱhe! Hu si kha
tshigwada; hu si khamuthu enemuṋe! A zwo ngo vhuya zwa ralo
kha tshigwada; muthu ene muṋe, ee, muṋe wanga, muporofita.
Huno vha ri…
259 Yesu o ri, “Ni khavhisa mavhiḓa a vhaporofita, huno
vhokhotsi aṋu ndi vhone vho vha isa henefho.” Huno vha khou
ita zwi fanaho fhasi ha vhupofu ha seminari ya Saṱhane. Ni
a vhona?
260 Huno zwino, Pentekoste, ṱutshelani kule na Khoro ya
zwivhidzo ya Shango. Zwino, vhoinwi vhashumeli hafha, ni
ḓo ṅwalela misanda, kha—kha vhathu. Zwino, a ni nga teyi u
ṅwalela yone—yone Khuvhangano na zwiṅwe zwinzhi zwazwo,
ngauri vho no bvisela hezwo zwithu kule, a vha ṱoḓi tshithu
ngazwo. Huno vhoinwi vharathu vha Baphuthisi, na inwi-vho,

ṱutshelani kule na henefho. Naa a ni zwi vhoni uri izwo ndi
luswayo lwa ḽivhanda kokotolo lu ḓaho? Ni ya zwi ḓivha uri ndi
nnyi ane a khou ya u ṅwa zwoṱhe, arali ni tshi ḓivha tshithu
nga Luṅwalo. Arali Maipfi a tshi ḓivhonadza One aṋe kha
inwi, ṱutshelani kule na hezwo zwithu. Dinomineisheni yaṋu i
ḓo gidimela kha zwenezwo. Huno ni khou ya u zwi ita kana
dinomineisheni yaṋu ya tumulwa. Ni nga si vhe dinomineisheni
na dzula henefho, ngauri ni khou teya u dzhena ngomu kana na
dzula nnḓa.
261 Zwenezwo, a ni tsha vha tshiimiswa, zwenezwo no
ḓisumbedza. Kokotolo. Mudzimu vha ni fhaṱutshedze, arali
na zwi ita. Zwi a konḓa u amba uri ndi vhangana vhane vha ḓo
zwi ita. Fhedzi vhaṅwe vha ḓo ralo, a zwi timatimisi. Ee, muṋe
wanga.
262 U fhurwa, huno Yesu o vha vhidza “vhodiabolo.” Zwino,
fhedzi musi Yesu o ima henefho, (mini) mulingo muṅwe na
muṅwe, O u kaidza nga Ipfi, nahone a ima henefho tsini na Ipfi.
O khwaṱhisedzwa nga Mudzimu.
263 Vhunga ngei, vhuṅwe vhusiku, ndo rera nga Michelangelo.
Ndi vhangana vhe vha vha vha ngei Forest Lawn nahone
vha vhona tshifanyiso tsha Mushe henefho, tsho itwaho nga
Michelangelo? Hezwo zwo vha zwi tshi kwama, musi ndi tshi ya
henefho lwa u tou thoma huno nda tshi vhona. Michelangelo o
ṱoḓa u fhedza vhutshilo hawe hoṱhe, kha u ita. Muhumbuloni
wawe, o vha a na zwe—zwe Mushe a vhonala sa zwo. Huno o—
o vha a tshi khou ṱoḓa u swika—swika kha u mu ita phanḓa ha
musi a tshi lovha. Huno a fhedza miṅwaha na miṅwaha, ya u
vhaḓa, u tumula hafha, na u kwasha hafha, na u pholisha hafha.
U swika, mafheleloni ḽiṅwe ḓuvha musi o tshi fhedza, murahu
ha miṅwaha minzhi, o vha o ima henefho na hamula tshanḓani
tshawe, vhunga hezwi. A imela murahu huno a tshi lavhelesa,
bono ḽe ḽa vha ḽi muhumbuloni wawe, u bva tshe a pfa nga ha
Mushe, ḽo vha ḽi tshi teya u vhonala sa zwenezwo. Tsho vha
tshi henefho, tshi tshi vhonala phanḓa hawe. A ṱuṱuwedzeya
zwavhukuma nga mushumo wawe ene muṋe, a dzhiya hamula
a tshi rwa kha mulenzhe, huno a huwelela, “Amba, Mushe!”
O elekanya uri ho vha hu Mushe we a vha a tshi teya u
amba, o vha a tshi nga tshithu tshe tsha vha tshi muhumbuloni
wawe. Huno hoyo mutwe mulenzheni watsho u tshe henefho.
Ndi tshiimo tsho fhelelaho fhedzi iyo mbonzhe mulenzheni,
mulenzhe wa tshauḽa. Tshi lavheleseni ngei Forest Lawn, musi ni
tshi ya muṋangoni, mveledziso yatsho. Mushe wa Michelangelo,
vhutsila hawe, hezwo, hezwo zwo pfuṋela vhutshilo hawe.
264 Mudzimu ndiMuvhaḓimuhulu, ndi zwone, O vhumbamuthu
tshifanyiso Tshawe, uri a vhonadze Ene, nahone Ene u tou vha
Ipfi. Huno O ita mini? O linga Adamu; a kundelwa, Mushe o
kundelwa, vhaṅwe vhoṱhe vho kundelwa. Fhedzi afha Khoyu
o khunyelelaho, haḽeḽuya, (ho vha hu mini?) hu si tshiṅwe

tshithu fhedzi Mudzimu Ene muṋe a ṋamani, Ipfi ḽo vhonadzwa
Khae, zwo ḓisa vhuḓalo ha Vhumudzimu muvhilini woṱhe; hu si
muporofita, fhedzi O vha a muporofita; hu si muthu, fhedzi O
vha a muthu.

265 Vhayuda, ni so ngo lingedza u Mu dzhiya sa waṋu. O vha a si
Muyuda kana Wannḓa. O vha a Mudzimu. Ni a vhona? Ni zwine
malofha aṋu a vha zwone, ni a vhona, huno, zwo tou ralo, ni
ṋama. Huno Maria, zwo tou ralo, Maria ho ngo vha wa thovhela
nga Muya Mukhethwa u tshi mu ṋeya lutamo. Mudzimu Khotsi
vho sika mutomba, kana—kana gumba kha Maria, na tsinga dza
Malofha khae, nadzo-vho, nahone o vha aMalofha aMudzimu.

266 Huno malofha a bva kha mbeu ya tshiduna. Ngauralo ho vha
hu si…Dzone nyelelo na malofha zwi teya u bva kha khotsi,
ngauri lushie lu nga si dzhie vhulwadze ha mme alwo, sa TB. Lu
vhu dzhia kha mufemo wa mme, fhedzi hu si u vhu dzhiela, ndi
amba u ralo, fhedzi lu nga vhu fema huno—huno lwa vhu dzhia.
Fhedzi a nga si vhu dzhie kha mme, ngauri ene, o vhofhiolowa
khaho, ha malofha a mme awe.

267 Zwino, fhedzi Yesu o vha a si malofha a Muyuda na Wannḓa,
O vha a Malofha o sikiwaho nga Yehova Ene muṋe. O vha a
Malofha a Mudzimu. Bivhili i ri, “Ro tshidzwa nga Malofha a
Mudzimu.” Hu si malofha a Muyuda kana malofha a Wannḓa,
zwo vha zwi tshi ḓo vha zwi vhudzekani zwoṱhe, fhedzi haya o
vha a Malofha a Mudzimu.

268 Dzhielani nzhele zwino musi A tshi vhona Uyo o
khunyelelaho, A Mu rwa, a Mu tshinyadza. Yesaya o ri, “O
rungelwa zwivhi zwashu, a pwashekanyelwa vhutshinyi hashu.”
O vha Amini? O vha a Ipfi ḽo khunyelelaho, ḽo vhonadzwa u itela
Vhurotho, hune muthu muṅwe na muṅwe a ḓo tshila ngaho. O
vha a gorou ya Ipfi ḽa Mudzimu ine ya nga vhewa mavuni
nahone ya vheiwa kha Mafhungo maḓifha maṋa, Bugu dza
furathi-rathi. Huno muthu u ḓo tshila nga Zwenezwo, nahone
Zwenezwo fhedzi, na Ipfi ḽiṅwe na ḽiṅwe Ḽazwo. Amen. Hovho
ho vha hu vhutsila ha Michelangelo. Huno musi Mudzimu a tshi
kona u ḓivhona Ene muṋe o vhonadzwa kha Muthu, O vha a na
hoyo Muthu o khunyelelaho o sikwa sa tshifanyiso Tshawe Ene
muṋe. Oo, nṋe-nṋe, Muthu-ḓe nandi! O teya u fela riṋe roṱhe.
Ri nga dzula kha zwenezwo, fhedzi a ri nga ralo. O teya u fela
riṋe roṱhe. Huno A fa, Ene o khunyelelaho; uri riṋe, ri so ngo
khunyelelaho, ri itwe vho khunyelelaho Khae, nga u ḽa Ipfi ḽiṅwe
na ḽiṅwe ḽa Bivhili Yawe. Zwino, zwenezwo A Mu vusa hafhu, u
itela uri ri itwe vho lugaho, uri ri na pfanelo, sa Yesu o vuwaho,
U fhano zwino u itela uri funza, Ipfi ḽiṅwe na ḽiṅwe ḽa Mudzimu,
ḽine ra teya u tshila ngaḽo.

269 Zwino, nga u ṱavhanya zwino, zwenezwo ra vala. Zwino,
muselwa Efa wa vhuvhili.

270 Zwino, muhwe wa u thoma, Adamu; o teya uri a ḓiswe
nga kha lutsinga lulapfu lwa vhaporofita, na zwiṅwe zwinzhi,
zwenezwo a ḓa o khunyelela, huno zwenezwo a teya uri a fe u
itela uri a vhe Vhurotho ha vhaṅwe vhoṱhe.
271 Zwino mini-ha nga Efa? O teya u ita zwithihi. Fhedzi musi
Yesu a tshi ḓa…Elelwani, Efa o vha a musadzi. Tshivhidzo
tshi dzulela u fanyiswa nga musadzi kha Bivhili, ngauri tshi
tou vha muselwa. Zwino lavhelesani zwe a ita. O lingedza u Mu
kombetshedzela kha pfunzo yawe. Tenda fhedzi a funza zwe vha
vha vha tshi elekanya, O vha aMuthumuhulu.
272 Fhedzi ḽiṅwe ḓuvha o thoma u amba, huno a ri, “Nṋe na
Khotsi ri vhathihi.”
273 “Oo, U Ḓiita a linganaho na Mudzimu, ni a vhona. Oo, nṋe-
nṋe! A ri ṱoḓi tshithu tshi ri ṱumanyaho na hoyo Muthu, na
luthihi.”
274 Huno hezwi zwiṅwe zwithu zwoṱhe zwe A thoma u amba,
“Nga nnḓa ha musi na ḽa Ṋama ya Murwa wa muthu.” Ni
elekanya uri dokotela ḽo vha ḽi tshi ḓo elekanya mini, ḽo dzula
henefho? Ni elekanya uri muthu ufhio na ufhio o vha tshi ḓo ita
mini, ngelekanyo dzo ḓoweleyaho? “Ni teya u ḽa Ṋama Yanga
nahone na ṅwa Malofha Anga.”
275 Vho ri, “Hoyu Muthu ndi ḽidwavhathu, a si mushumeli.
Ṱutshelani kule na hoyo Muthu, U ya penga. Ṱutshelani
kule Nae.”
276 Fhedzi yo vha i Ngoho. Ni a vhona, yo vha i Ngoho. “Nga
nnḓa hamusi na I ḽa, ni ḓo lovha.Noṱhe ni ḓo fa, arali na sa I ḽa.”
277 Ndi zwithu zwithihi ṋamusi. Vhurotho na veini zwi tou vha
tshiga fhedzi, ni so ngo tenda zwithu zwamvelo zwi tshi ni wisela
fhasi. Ni teya u ḽa Kristo, ane a vha Ipfi ḽine na tshila ngaḽo, “Ipfi
ḽiṅwe na ḽiṅwe ḽi bvaho,” Bivhili yoṱhe u bva kha Genesi u swika
kha Nzumbululo.
278 Zwino, Efa wa vhuvhili, mu lavheleseni. O sikwa nga huswa,
vhunga na Ene o ralo, nga Ḓuvha ḽa Pentekoste, o ḓadzwa nga
Muya, nahone u tshila nga Ipfi. Amen. Zwino ndi khou vha wa
vhurereli. Ndi pfa ndi wavhuḓi. Tshivhidzo tsha u thoma, houḽa
Efa wa u thoma, we a vha o teya o vha Muselwa wa Kristo. Ndi
vhangana vhane vha nga ri “amen” kha izwo? [Tshivhidzo tshi
ri, “Amen.”—Mudz.] O vha a tshi khou teya u vha Muselwa wa
Kristo. O bebiwa nga Pentekoste, hu si ngei Nicaea, Roma; hu
si London, England; kana hu si United States; hu si Germany
na Luther, hu si England na Wesley, hu si United States na
Vhapentekostaḽa, zwavho. O bebwa nga Ḓuvha ḽa Pentekoste. O
ḓadzwa nga Muya. Huno O ḓadzwa nga Muya, na u kanzwa nga
Ipfi, “Ipfi ḽiṅwe na ḽiṅwe ḽi bvaho mulomoni wa Mudzimu.” Na
kha Yudasi…Huno, oo, vho tou teya uri vha dzhiye tshiṅwe na
tshiṅwe, Ipfi nga Ipfi, tshimela tsha vhukuma tshi fhufhumaho

kha ḽifhasi ḽa Mudzimu, tshi tshi imelela Ene, muṅwe muri wa
Muselwa.
279 Ipfi Ḽawe ḽa pfulufhedziso ḽi Mu vhonadza khae. Vha teya
u dzhiela nzhele kha Petro na avho. A vho ngo ya kha seminari,
nahone vha ya zwi ḓivha hezwo. A vho ngo ya kha tshikolo na
tshithihi tsha Bivhili, iṅwe seminari ya thioḽodzhi. Vho vha vha
si na pfunzo, ngauri vho vha vha sa koni na u ṅwala dzina ḽavho.
Bivhili i ri, “Vho vha vha si na ndivho nahone vha so ngo funzea.”
Fhedzi ho iteyamini? Vho teya u limuwa uri vho vha vha na Yesu,
ngauri henefho O vha a navho, a tshi vhonadza pfulufhedziso
Yawe. Haḽeḽuya! Vhugala kha Mudzimu! Hezwo ndi zwine ra
ṱoḓa kha tshino tshikhathi. Ipfi Ḽawe ḽi tshi vhonadza Ene khae,
tshivhidzo. Tsho vha tshi tshi tshila nga Ipfi ḽiṅwe na ḽiṅwe ḽi
bvaho mulomoni wa Mudzimu.
280 Fhedzi zwenezwo, vhunga Efa, tsho swika kha u wa hawe,
kha Ipfi, ngei Nicaea, Roma, he tshiimiswa tsha u thoma tsha
vhumbiwa, tshivhidzo tsha Vhakriste tsha ḽinnḓa ḽoṱhe. Naa
hu na mutshudeni wa Bivhili afha? Naa u hone…Naa hu na
rathioḽodzhi afha ane a ḓivha uri izwo ndi ngoho? Tshiimiswa
tsha u thoma tsho vha ngei Nicaea, Roma. Mudzimu ho ngo
vhuya a vha na tshiimiswa, ha nga dovhi a vha natsho. Hezwo
zwi langiwa ngamuthu. Ndi henefho hune vhoṱhe…
281 Ndi Mukriste. “Ndi tshifhio tshivhidzo tshine na wela
khatsho?” Hu tou vha na tshithihi fhedzi. Ndo vha Branham,
lwamiṅwaha ya fuṱhanu-ṱhanu, nahone a tho ngo vhuya nda vha
muraḓo wamuṱa, ndo tou bebwa ndo ralo. Ni bebiswa zwenezwo
MuvhusoniwaMudzimu, nahone ndimbonalo ya Ipfi Ḽawe.
282 Dzhielani nzhele, Efa o ṱangana na hawe. Huno zwo ralo
na kha Efa wa vhuvhili o ṱangana na hawe ngei Nicaea, Roma,
a zwi ṋetshedza kha dinomineisheni, maitele, a ṱanganedza
mikhuvha vhudzuloni ha Ipfi; a tsitsela fhasi zwifanyiso zwa
u sa tenda zwi ngaho Jupiter na zwiṅwe, huno a imisa Paulo
na Baranaba. Huno—huno vha bvisa mudzimu wa ḓuvha na
mudzimu wa ṅwedzi, Ashtoreth, mudzimu wa ṅwedzi, na kosha
ya pulumbu khazwo, huno vha zwi ita uri ene samme amudzimu
wa ḓuvha une wa vha Jupiter. Huno vha shandukisa ḓuvha ḽa
mabebo a Yesu u bva kha Lambamai, hune mupo woṱhe, we
A bebwa ngawo fhasi ha thutha, ngauri O vha a thutha, huno
vha shandukisa hezwo zwa vha ḓuvha ḽa mabebo a mudzimu wa
ḓuvha nṱha ngei kha maoraḓuvha, hune zwa ita ḓuvha ḽithihi…
Hu tou vha na phambano ya miniti muthihi kha ḓuvha musi
ḽi tshi fhira nga ḓuvha ḽa vhufumbili-ṱhanu ḽa Nyendavhusiku,
ḓuvha ḽa mabebo a mudzimu wa ḓuvha, hu si Murwa wa
Mudzimu. Huno muṅwe na muṅwe washu u ya tamba Santa
Claus, miri yo nakiswaho, zwithu zwa vhadzia u sa tenda, na
zwithu zwi ngaho hezwo, huno zwenezwo ra ḓivhidza Vhakriste?
Thaidzo ndi mini kha tshivhidzo tsha Vhakriste?

283 Naa hu ḓo vhuya ha vuwa muṅwe muthu vhukati hashu,
ane a nga rera Ipfi nahone a amba Ngoho, nahone Mudzmu a i
khwaṱhisedza na u sumbedza vhathu uri Ha shanduki mulovha,
ṋamusi, na lini na lini? A ri ṱoḓi seminari. A ri ṱoḓi rathioḽodzhi.
Ri ṱoḓa muporofita. Ndi zwone. Mudzimu vho zwi fulufhedzisa,
nazwo-vho.

284 Zwenezwo Efa a ṱangana na u kundelwa hawe, na tshivhidzo
tsho ralo-vho; tsho wa u itela u vha dinomineisheni, milayo ya
muthu, uri tshi vhuswe nga muthu, hu si u langiwa nga Muya
na luthihi. Tsho ṱutshela kule na Ipfi, nahone tsha ṱanganedza
mikhuvha. Ndi nnyi ane a nga ri “amen”? [Tshivhidzo tshi
ri, “Amen!”—Mudz.] Zwo ralo. Fhedzi ni a zwi ḓivha uri riṋe
Vhaphurositente ro ṱanganedza mikhuvha minzhi ine vha vha
nayo, musi ri tshi engedza tshiṅwe tshithu kha heḽi Ipfi kana u
ṱusa tshiṅwe tshithu Khaḽo? Saṱhane o mu wana, nga maitele
mathihi a kale o a shumisaho kha Efa, u ṱungunudza. Ndi
henefho he a zwi wana hone, o amba tshiṅwe tshithu tsho
fhambanaho na Ipfi, maitele kana dinomineisheni.

285 Zwavhukuma zwo ya mavuni, ngei kha lufu lwa
vhakhethwa, honndo ya mavu a Roma hune gorou u bva ngei
Pentekoste, ya dzhena buseni, nahone vha vha fhisa ngamatanda
na u vha kumedzela kha dzindau. Vho dzhena ngomu vhunga
zwe dziṅwe gorou dza ralo, ndi zwone, fhedzi A thoma umu vusa
hafha ngambuyedzedzo, onouḽamuthihi, lwa vhuvhili.

286 Vhunga O ita Adamu wa Vhuvhili. Murahu ha musi Adamu
o wa, O mbo ḓi thoma u vusa Adamu wa Vhuvhili. Huno Adamu
wa Vhuvhili a wa, zwenezwo Zwa takulelwa nṱha. Adamu wa u
thoma o wa kha zwivhi zwawe nahone a dzula henefho. Adamu
waVhuvhili owa, u itela u rengululamuthu u bva tshivhini, huno
a takulelwa nṱha.

287 Zwino, tshivhidzo tsha u thoma tsho wa ngei Nicaea, Roma,
lwa u thoma, nga Ipfi ḽithihi ḽa Ngoho i bvaho kha Bivhili, he
tshivhidzo tsha Roma tsha engedza mikhuvha yatsho na maitele.
Ha bvelela tshifhe muṱuku wa dzina ḽa Martin Luther, we a
ri, “Hezwi a si tshilalelo, hoyu a si muvhili wa Kristo. Ndi
kosha. Huno, muthu, ‘vha ḓo tou tshila nga lutendo.’” Huno a
posa zwenezwo fhasi, nahone a zwi hanedza. Henefho ho bvelela
ṋaledzi yaṋu ya u thoma i tshi penya murahu ha tshikhathi tsha
Thiathira. Ee, muṋe wanga, u itwa o lugaho nga lutendo! Ene,
Muvhaḓi muhulu, o dzudzanya uri a ite Muselwa a re mutsila
ane a ḓo vhonadza Ipfi Ḽawe.

288 Fhedzi Vhaḽuṱere vho ita mini nga murahu ha lufu
lwa Luther? Vho ṱangana na Saṱhane, huno vha zwi ita
dinomineisheni, huno vha fa. A tsho ngo tsha dovha tsha ita
tshiṅwe tshithu nga murahu ha hezwo, tsho vha tsho guma, tsho
sokou vha gogo ḽihulu ḽa vhathu. Zwo luga.

289 Zwenezwo Mudzimu a tshi takula hafhu, nga maḓuvha a
John Wesley, na iṅwe Ngoho ine tsha teya u vhonadza. O ita
mini? O ri, “U itwa mukhethwa ndi mushumo wa vhuvhili wa
tshilidzi.” Huno Mudzimu vho ita mini? Vho zwi fhaṱutshedza.
Huno a hanedza tshivhidzo tsha Anglican, na tshivhidzo tsha
Zwingli, na zwiṅwe zwoṱhe, na vhoramilayo vhoṱhe, na zwa
Calvin zwoṱhe, kana vhone—vhone Vhacalvinist, zwavhuḓi-
vhuḓi, huno a zwi hanedza. Huno—huno a ri, “‘Vha ḓo tou tshila
nga lutendo fhedzi,’ Luther o ralo. Huno mushumo wa vhuvhili
wa tshilidzi ndi u itwa mukhethwa.” Huno heyo ndi Ngoho. Ndi
zwone. Ni a vhona?
290 Zwenezwo o ita mini? Zwi fanaho, murahu ha lufu lwa
Wesley, na Asbury na avho, tshithu tshi fanaho tshe Luther a ita,
u vhumba tshiimiswa, tsha fa. Lavhelesani khatsho zwino.
291 Ndo ya henefho, a si kale, u rabelela musadzi vhuongeloni,
we a vha a tshi khou teya u itwa muaro. Nda dzhena henefho.
A ri, “Mukomana Branham, ndo u vhidza. A u nnḓivhi,” a ri,
“fhedzi naa u ḓo nthabelela? Ndi khou teya u vha na muaro nga
matsheloni.”

Nda ri, “Zwo ralo, khaladzi.”
292 Ho vha hu na muṅwe munna, musadzi, na mutukana, vho
dzula henefho,mutukanawamiṅwaha i yelaho kha ya fumimalo,
huno vho vha vha khou nndavhelesa nga maanḓa. Huno nda
rembuluwanahone nda ri, “Naa ni ḓompfarela, ndi khou ya…”

A ri, “Kokodza xaraḓeni!”
Nda ri, “Naa a u Mukriste?”
A ri, “Ri vha Methodisi!”

293 Nda ri, “Hezwo a si zwe nda u vhudzisa. Ndo u vhudzisa…
Arali u tshi tou vha Mumethodisi, ndi ḓo kokodza xaraḓeni.
Arali u Mukriste, a u vhuyi wa ṱoḓa na xaraḓeni ḽi tshi
kokodzwa.” Ngauralo, ee, ndi zwone.
294 Ngauralo, hu na phambano khulu kha u vha Mumethodisi,
kana Mubaphuthisi, kana Muphuresibatherieni, na u vha
Mukriste; hu si u vha Mucampbellite, fhedzi u vha Mukriste, ni
a vhona. O ita mini? Tshithu tshi fanaho.
295 Zwenezwo ha iteya mini? Mudzimu a tukusa tshigwada
tshiṱuku fhasi hafha Tshipembe, munna muṱuku wa mukhaḽadi
wa maṱo a mangai. Huno, Ene, A ita mini? A shela mbuyedzedzo
ya mpho, huno zwa vha Pentekoste. Huno vhunzhi ha vhoinwi
vha tshifhinga tsha kale sa Mukomana Valdez o dzulaho murahu
afho, munna wa kale, o vha a tshi khou rera musi ndi tshe na
miṅwaha miṱanu. U ya elelwa Pentekoste ya u ranga. Mutukana,
ni so ngo amba tshiimiswa kha havho vhathannga, vho bva kha
zwithu zwi si zwa vhuḓi. Huno vha naMulaedzawaMudzimu.
296 Fhedzi vho ita mini? Zwi fanaho zwe vhaṅwe vha ita,
vho tshi ita tshiimiswa. Zwino vha na zwi yelaho kha furaru

kana zwiimiswa zwa fuiṋa zwo fhambanaho, vhuthihi, vhuvhili,
zwiraru. U swika, khathutshelo, vhulenda, a thi athu u pfa zwo
raloho vhutshiloni hanga! No ita mini? No fa henefho fhethu.
Ndi henefho hune na kona u ya. Tshiimiswa tshaṋu tshi nga si
ṱanganedze Hezwi. Inwi, no topola muthu waṋu, “Hoyu muthu,
arali a sa tendi na riṋe, ni so ngo mu dzhenisa ngomu hafho.
Vhuḽedzani hashu a vhu nga zwi ṱanganedzi.” Oo!
297 Lavhelesani, ndi tshi ṱavhanya, hu teya u ḓa Mbeu ya
vhukuma. I tou teya u vha hone, ngauri U khou vhuyelaMuselwa
a si na dondo kana tshilavhi. U khou vhuyela ene, Muselwa o
khwaṱhisedzwaho nga Ipfi. Oo, u ḓo tou vha tshigwada tshiṱuku.
Yesu o ri, “Vhunga zwo ralo maḓuvhani a Noaxe, he mimuya ya
malo ya tshidzwa,” (izwo ndi zwone?) “zwi ḓo ralo-vho kha u
vhuya haMurwawamuthu.” Vhangana? A thi ḓivhi.
298 Fhedzi, ni a vhona, Muselwa u khou ya u itwa nga vhoṱhe u
bva fhasi, vho vhaho na Ipfi ḽa tshikhathi tshavho. A si hetshi
tshigwada tsha u fhedza fhedzi, Mudzimu vha khou ya u dzhiya
zwithu zwoṱhe u bva kha hezwi. Oo, hai.
299 Tshi ḓo ralo—tshi ḓo vha tshi tshiṱuku, tshi ḓo vha tshi khou
mangadza. Vha ḓo vuwa vha tshi khou ṱahela, a ni nga vhuyi
na ḓivha na uri vho ṱuwa. Mini-ha arali A dzhiya vha maḓana
maṱanu kha ano maḓuvha a u fhedza? A ni nga vhuyi na zwi
ḓivha. A dzhiya vha maḓana maṱanu nga maḓuvha a si gathi,
mavhili kana maḓuvha mararu? Hu na vhathu vhanzhi vho no
ṱahela u mona na shango, ni sa vhuye na ḓivha na uri vha gai,
ni sa pfe tshithu na tshithihi ngavho. U Vhuya ha tshiphiri ha
Murena Yesu, U ḓo takulelwa kule.
300 Huno vhaṅwe vhoṱhe vha isa phanḓa na u rera, vhunga zwo
ralo maḓuvhani a Noaxe, “Vhugala kha Mudzimu, ro Zwi wana,
haḽeḽuya,” huno vha pfuṋelwa kha lufu lwavho. Hezwo ndi zwine
Bivhili ya amba, nahone I nga si kundelwe.
301 Vhunga Noaxe, Mushe, Davita, vho vhonadza u vhuya ha
hoyu Muhwe o khunyelelaho; na Luther-vho o ralo, Wesley, na
Pentekoste, vho vhonadza u ḓa haMuselwa o khunyelelaho.
302 Dzhielani nzhele, tshifhinga tshiṅwe na tshiṅwe a tshi
sumbedza, u ita mini? Tshifhinga tshiṅwe na tshiṅwe, hetshi
tshivhidzo, vhunga Efa o ralo, tshi kombetshedza Adamuwatsho
uri a tende tshedza tshawe tshiswa, vhufhura hawe, huno
henefho a fa natsho. “Ri ḓo ralo, zwo luga, tshigwada tshashu
tshi ḓo kuvhangana tshoṱhe, ni a vhona, oo, phaṱhutshedzo
dzashu ntswa dza zwe ra wana, na zwiṅwe.”
303 Izwi zwoṱhe zwo ita mini kha Efa? Ri tou vha na tshifhinga
tshipfufhi zwino. Izwi zwoṱhe zwo ita mini kha Efa, nga
tshivhidzo tshine tsha vha mme tsha u thoma, muselwa wa u
thoma kha Adamu wa u thoma? Zwo ita mini khae? Zwino
thetshelesesani, ni khou ya u hanedzana na Hezwi. Fhedzi zwo
bveledza “mbeu ya ṋowa.” Kokotolo.

304 Murwa wawe wa u thoma o vha a si murwa wa Adamu. Arali
o vha o ralo, u na pfanelo dza mabebo. Bivhili, kha Yuda, yo
ri Adamu…hezwo, “Inoko o vha a wa vhusumbe u bva kha
Adamu.” Izwo ndi zwone? Huno a thoma, “Adamu o beba murwa
wawe, Sethe.” Mini-ha nga Kaini, ane a vha na pfanelo dza
mabebo? O vha a si murwa wa Adamu. Sethe, huno Sethe a beba;
Yarede, na u tsa fhasi u ya kha Adamu, u swika fhasi kha…“we
a vha a wa vhusumbe u bva kha Adamu.” Zwenezwo arali Kaini
o vha a murwa wawe, a hu na fhethu na huthihi kha Bivhili,
na kha Luka musi a tshi sumba murahu khazwo hafhu, ho ngo
vhuya a sumbaKaini samurwawaAdamu. Huno, arali o vha a so
ngo ralo, o vha a murwa wa nnyi? Huno arali o vha a murwa wa
Adamu, o vha a murwa wawe wa u thoma, ane a vha na pfanelo
ya mabebo. Oo!
305 Khetsho tshivhidzo tsha ṋama (naa a ni zwi vhoni?) tshe
tsha ṱanganedza tshiṅwe tshithu, ho vha vhupombwe madzuloni
a Ipfi. Vhathu vha pentekostaḽa, fhaṱutshedzeyani. Zwo luga,
o bveledza mini kha Efa? Mbeu ya ṋowa. Yo ita mini kha ano
maḓuvha a u fhedza, nga dinomineisheni? Yo bveledza mbeu
ya ṋowa, hafhu, u landula Ipfi. O ṋetshedza mini? Mitshelo na
zwiṅwe, hu si Malofha.
306 Nga nzumbululo ya Ipfi, Ipfi ḽa Mudzimu phanḓa ha musi
Ḽi tshi ṅwaliwa, “Avhele nga lutendo o ṋetshedza Mudzimu
tshiṱhavhelo tsha khwiṋe u fhira hetsho tsha Kaini, zwine zwo
ṱanziela uri o vha amuvhuya,” Ipfi ḽi tshi khouḒivhonadza khae,
nga tshiṱhavhelo tshawe.
307 Oo, Kaini o ṱuwa huno a dzhiya mitshelo ya tsimuni, o
elekanya uri Efa o ḽa apuḽa. Nga maanḓa dziseminari dza
thioḽodzhi dzo shandukisela hezwo kha u vha phwere. Ho vha
hu vhupombwe. Huno nnyi na nnyi u ya zwi ḓivha hezwo, ane a
ḓivha Bivhili. Zwo ralo, zwo vha zwi zwenezwo.
308 Dzhielani nzhele, mbeu ya ṋowa yo bveledzwa nga Efa
wa u thoma musi o ṱutshela kule na Ipfi. Efa wa vhuvhili
o ita zwi fanaho ngei Nicaea, Roma. Huno tsho wana mini?
Tshigwada tsha vhana vha zwa dinomineisheni. Ndi zwone. Oo,
matshilisano a vhuḓi; zwo ralo, zwo luga. Fhedzi mini-ha nga
hazwo? Vho fa, kha maitele avho.
309 Zwithihi zwino. Nzumbululo ya Ipfi ya Kaini yo ita zwithu
zwi fanaho ye hezwi zwa ita. Mini? O mu fulufhedzisa.
Tshifhingani tsha vhufhelo, ndi dzifhio pfulufhedziso kha
uyu Efa zwino? Thetshelesesani, ndi khou vala. Ndi ifhio
pfulufhedziso kha uyu Efa kha tshino tshifhinga tsha vhufhelo?
Lupfumo, Laodekia, dzina ḽihulu, muthu muhulu, u pfuma.
“Fhedzi vho fa, na u vha fhedzi, nahone a vha zwi ḓivhi.” Hezwo
ndi zwine tshikhathi tsha tshivhidzo tsha fhelela khazwo.
310 Fhedzi tshi landula Ipfi. U ita uri Mateo 24:24 i vhe ya
vhukuma khae, tshi lingedza u dzhena ngomu na phosho khulu,

na vhunzhi ha hezwi, na vhunzhi ha maimo a zwa matshilisano,
na zwithu zwi ngaho hezwi, vha tshi lingedza u ri, “Zwo luga,
ri na maanḓa! Vhugala kha Mudzimu, haḽeḽuya, ri na maanḓa!”
Vha na tshivhumbeo tsha vhukhethwa, fhedzi one Maanḓa vha
tshi a landula, ngauralo zwi tsini lune zwo vha zwi tshi ḓo fhura
vhanangiwa…Muthu u kona hani u tshina Muyani na u amba
nga dzindimi, huno a landula Ipfi ḽa Mudzimu sa ḽi re ḽa Ngoho,
huno ha vha huMuyaMukhethwa? Zwi nga si iteye.
311 “Ipfi ḽiṅwe na ḽiṅwe!” Mudzimu u amba tshithu tshithihi,
ndi zwenezwo zwine A amba. Ni so ngo Zwi ṱalutshedza
nga iṅwe nḓila. Bivhili i ralo, i ri, “A si ḽa ṱhalutshedzo yo
dzumbamaho.” Zwi ambeni nga nḓila ye AZwi amba.
312 Dzielani nzhele, maanḓa a mazwifhi. Hezwo ndi zwone zwe
Saṱhane a ṱoḓa u ṋeya Yesu, u ya nṱha henefho huno a Mu ita uri
a ḓisumbedze Ene muṋe. Vhathu izwo vha a zwi ita, na Khoro ya
Shango, vhoṱhe. “Ndi nnyi ane a kona u ita nndwa nae,” o ralo,
Bivhili, “hetshi tshifanyiso tsha ḽivhanda tshine tsha khou ya u
vuwa?” Arali ro vha ri na tshifhinga, ro vha ri tshi ḓo dzhena
(fhedzi a rina) khazwo. Dzhielani nzhele Yesu, Adamu wa Ipfi
wa vhuvhili, maḓuvhani awe, lavhelesani maḓuvhani a tshino
tshivhidzo zwino zwine zwa khou ya u vha tsini. Tshikhathi tsha
u fhedza tsha tshivhidzo ndi Loadekia. Ndi vhangana vhane vha
nga ri “amen” kha izwo? [Tshivhidzo tshi ri, “Amen.”—Mudz.]
Tshi ita mini? Tsho ya hani kha vhuimo ha vhugala? U dudela,
hu si na Mudzimu. Huno tsho ita mini?
313 Zwino, Adamu o vhona Efa nga u funa…kana hu si nga u
funa, fhedzi nga u fhurwa ha u sa londa, huno Adamu a ṱuwa
na Efa u itela uri a mu rengulule. Izwo ndi zwone? Bivhili yo ri,
“Adamu ho ngo fhurwa.” Heyo ndi yone mbuno ya musi I tshi
hanele vhasadzi u rera Mafhungo maḓifha. Ni a vhona? Adamu
o vha a siho vhutshinyini, fhedzi Efa o vha a henefho. Ngauralo
heyo ndi yone mbuno a sa teyi u funza, ni a vhona, kana u dzhia
ndaulo nṱha ha munna, na zwiṅwe. Hezwo ndi—hezwo ndi zwine
Ipfi ḽa amba.
314 Ni ri, “Zwo luga, hezwi…!” a thi na ndavha na uri hezwi
zwi ita mini kana hezwo zwi ita mini. Ndi zwine Ipfi ḽa amba,
murathu, khaladzi. Ndi khou lingedza u swikisa hezwo kha
inwi, ni a vhona, ndi zwine Ipfi ḽa amba. Ri tshila nga Ipfi,
hu si vhuṅwe vhuṱanzi, kana zwiṅwe zwithu zwa ṋama, kana
tshiṅwe tshenzhemo. Hezwo a zwi vhuyi zwa kwamana nazwo.
Tshenzhemo tshi nga vha tshifhio na tshifhio a tshi nga shumi,
arali zwi tshi landula Ipfi. “Vhanzhi vha ḓo ḓa kha Nṋe huno
vha ri, ‘Ndo porofita, ndo pandela vhodiabolo. Ndo amba nga
dzindimi. Ndo ita hezwi zwithu zwoṱhe, ndo rera Mafhungo
maḓifha, nahone Dokotela ḽa Vhukhethwa.’ Ḽo ri, ‘Vhoinwi vha
iti vha vhutshinyi, A tho ngo vhuya nda ni ḓivha.’” Ni tshi ḓivha
uri Ipfi ḽi amba Hezwo, huno zwenezwo na ṱungunudza ngauri
tshiṅwe tshiimiswa kana tshiṅwe tshithu, iṅwe sisiteme. Oo,

khonani yanga, i ri ni ndi ni tsivhudze, sa murathu a funeyaho
ane a ni funa. Thetshelesani.
315 Zwino, Adamu wa u thoma o tshimbila na Efa, ngauri o vha
o fhuriwa. Fhedzi, ho vha na muṅwemuthu fhano kha Laodekia,
u ḓivha phambano. Ee, muṋe wanga. Ngauri tsho Mu bvisa kha
mmbete watsho, lufhera lwatsho, tsh-…O vha a nga nnḓa, a
tshi khokhonya, a tshi lingedza u dzhena ngomu. Fhedzi tsho
no vha na maitele, tsho dzudzwa nṱha. Tsho ralo, oo, nṋe-nṋe,
“a tshi ṱoḓi tshithu,” tshi ralo, fhedzi a tsho ngo ḓivha uri tshi
fhedzi, tshi a shonisa. Hetsho ndi tshivhidzo tshine tsha fhura
vhanangiwa arali zwo vha zwi tshi konadzeya. Dzhielani nzhele,
tshi na maanḓa, maanḓa a khole-khole. Tsho dzhiya tshipiḓa
tsha Ipfi, tshi sa dzhie zwoṱhe Zwaḽo.
316 Ndi afhio mazwifhi mahulusa o vhuyaho a ambiwa? A na
phesente dza fuṱahe-ṱahe dzaNgoho khao. Arali muṅwemuthu a
ri “William Branham, nga heḽi ḓuvha, o vha a nṱha ngei Houston,
Texas, o kambiwa o fhelela.” Hezwo ndi mazwifhi. Ni a vhona?
“Oo,” ni ri, “hai, o vha a Phoenix, Arizona. O vha a tshi khou rera
kha vhanna vha vhubindudzi vha Vhakriste, o rera iṅwe thero,
ho vha hu na vhathu vhanzhi, vho thetshelesa u swika hafu u bva
kha iri ya vhufumi. Huno, nga hafu u bva kha iri ya vhufumi, ni
ya ḓivha zwe a ita? A swikelela nahone a ḓiwanela tshinwiwa
tsha tshikambi, nahone a ṅwa.” Zwino hu na mazwifhi. Zwiṅwe
zwo vha zwi ngoho. Ni a vhona, zwi teya u vhonala sa ngoho
kokotolo, uri zwi fhure.
317 Ndi zwine vhathu vha itisa zwone ṋamusi. Vha na Ngoho
nnzhi, vha fhura vhanangiwa…Fhedzi, Ipfi ḽithihi, zwi dzhiya
zwenezwo fhedzi. Huno ndo sumbedza hezwo nga Bivhili.
318 Dzhielani nzhele, Ho ngo tshimbila nae. Tsho Mu bvisela
nnḓa, Ipfi, tsho Mu landula. Zwino hezwi ndi mbonalo i
ṱungufhadzaho, musi ri tshi swikamagumoni.
319 Vhunga zwo ralo ngei Babeḽe, muthu ha nga imi kha tshithu
na tshithihi tshine a khou lingedza u tshi swikelela ene muṋe.
U tou vha a nga si ime. Vhunga maḓuvhani a Noaxe, hu si na
ndavha uri Noaxe o rera hani na u tsivhudza, a zwo ngo thusa
nga tshithu. Maḓuvhani e Ahaba, u teya u ita vhurotho hawe
ene muṋe uri a ḓirumele heleni. Ndi zwenezwo. U teya u ita
vhurotho hawe uri ṱhumanyo i vunḓeye, uri zwi kone u rumela
ene muṋe heleni. Vhunga Ahaba na Isebele. Vho ralo, fhedzi,
zwithu ndi uri, a vho ngo elekanya uri vho vha vha khou tshinya.
Vho elekanya uri vho vha vha tshi khou ita zwone.
320 Ni a ḓivha, Yesu o ri, “Zwi ḓo vuledzeya hune vha ḓo ita
na u ni vhulaya, vha tshi elekanya uri vha khou itela tshumelo
Mudzimu.” Lindelani u swika heyi bugu ntswa yanga i tshi
bva. Vho thuntsha vhaṅwe vhathu, vhuṅwe vhusiku, nge vha
amba uri zwo khakheya u ṱanganyisa tshivhidzo tsha Katoḽika
ya Roma na Phurositente. Mithuntsho miraru yo fhira kha

tshifhaṱo, tsha khonani yanga, dzo tou vha bumpha. Lindelani
u swika bugu i tshi thoma u phaḓaladzwa. A vha elekanyi uri
vha khou tshinya; vha elekanya uri vha khou ita zwithu zwone.
Vha elekanya uri vha khou—vha khou ita hezwo vha tshi itela
Mudzimu, vha sa zwi ḓivhi.
321 Vhayuda vho vhulaya Yesu, vha tshi elekanya uri vha khou
ita zwithu zwone, ngauri pfunzo ya tshivhidzo tshavho yo ri
O khakha. Oo, yo vha vhudza uri U… “Vho vhamba uvho
Vhurotho he vha vha vho teya u tshila ngaho.”
322 Zwino, zwenezwo, “Vhanzhi vho Mu ṱanganedzaho uri a
vhe Vhutshilo havho, Vhutshilo Vhu Sa Fheli, vho tshila Ngae,
nahone A vha ṋeya maanḓa a uri vha vhe tshipiḓa Tshawe,
vharwa vha Mudzimu.” Ndi zwone?
323 Vho takalela maranga a ḓaka, lufu ngomu tshidzimbani, u
bva tshikoloni tsha vhorathioḽodzhi vhavho. A vha ṱoḓi Yesu,
Vhurotho ha Vhutshilo. A vha Mu ṱoḓi. Vho Mu bvisela nnḓa ha
tshivhidzo tshavho. Vha khou teya u zwi ita. A thi na ndavha na
zwine vha ita.
324 Ni ri, “U elekanya u khou ya u zwi shandukisa, Mukomana
Branham?” Hai, muṋe wanga. Fhedzi ndi khou amba na
Vhanangiwa.
325 Vho Mu bvisela nnḓa. Nga mini? Vho dzhiya tshidzimba
tshavho, vha ṱanganyisa na shango, dziṅwe nganeya dza zwiṅwe
zwithu, vha zwi ṱanganyisa zwoṱhe, huno vha ita zwi re bodoni
uri zwi vhe seminari ya zwa thioḽodzhi. Huno vha landula
vhukhopfu hamuporofita Eḽiya uri vhu ilafhe.
326 Naa vho zwi ita nga iḽo ḓuvha? Eḽiya o vha a na vhuṅwe
vhukhopfu. Hovho vhukhopfu ho vha hu Kristo, tshikumedzwa
tsha vhukhopfu, maimo oṱhe a ya fana. Honndo iṅwe na iṅwe
i teya u fana, uri i zwi tumukanye. Huno a vhu shela ngomu
henefho, huno ha fhodza malwadze avho, kana lufu lwavho
bodoni.
327 Fhedzi ṋamusi vha na lufu bodoni, huno a vha ṱoḓi
Vhukhopfu ha Eḽiya, Kristo, Vhurotho, Ipfi. “Hai, muṋe wanga!
Ndi maloto!” Vha nga si Vhu ṱanganedze. Isani phanḓa ni zwi ḽe,
huno ni ḓo fa nga u ralo sa shango. Hu na mulimo bodoni. A vha
nga ṱanganedzi hovhu Vhukhopfu (hai, muṋe wanga) kha bodo
dzavho dza zwa thioḽodzhi. Vha tou vha vha nga si zwi ite. Zwino
vha ḓo ni bvisa khazwo, a vha ṱoḓi u ḓibaḓekanya nazwo.
328 Zwino Efa wa vhuvhili, vhurotho hafhu, ho vha hu
Pentekoste, o ita sa wa u thoma, vhurotho ha Adamu, vho ya
lufuni fhasi ha honndo dza Roma, fhasi hamutovholo, u vhulawa
ha vhakhethwa.
329 Fhedzi murathu watsho we a mbo ḓi vha phombwe, (naa
izwo ndi zwine Bivhili ya amba?) ndi zwone, tsho ita mini? Tsho
ya henefho shangoni nahone tsha beba vhana. Ndi nnyi ane a

nga ri “amen” kha izwo? [Tshivhidzo tshi ri, “Amen.”—Mudz.]
Nzumbululo 17, “Phombwe na vhananyana vhayo,” hu si munna;
vhasadzi, zwivhidzo. Vho dinomineithaho, ndi mini tshe tsha
mu ita phombwe? Tsho landula Ipfi huno tsha ṱanganedza
dinomineisheni, tsha mbo ḓi vha phombwe. Vhana vhawe vho
ita mini? Vho vha vha dziphombwe, zwine zwa vha zwithu
zwi fanaho. Vho ita zwithu zwi fanaho, vho landula Ipfi huno
vha farelela kha dinomineisheni. “Vhana vhawe,” vhananyana,
zwivhidzo, lavhelesani khavho.
330 Zwino i ri ni ndi ambe hezwi, kha tshiporofito. Naa ni ḓo
pfesesa? U ṱanganana ha muṱa muhulu hu tsini na u fhela.
Vhoṱhe vha khou ḓa u kuvhangana. Mme wa kale vha khou ya
u dzhiya vhana vhawe murahu. Vhoṱhe vha ya fana, zwo ḓiralo.
Vha khou ṱoḓa u vha vhathihi. Ndi tshifhinga tsha uri Tshivhidzo
na Mudzimu vha ralo, Tshivhidzo na Ipfi, uri zwi vhe tshithihi,
henefha, ngauri hezwo ndi zwine A khou ḓela; hu si tshigwada
“tshithihi” sa hezwo. Hai, muṋe wanga.
331 Zwi khou ya u vha thoro ya gorou. Zwino lavhelesani mupo,
huno ri khou vala kha ino ngelekanyo. Lavhelesani mupo.Muthu
u ṱavha gorou.
332 Vho ṅwala bugu, ndi a kholwa noṱhe ni a i vhala, ngamaanḓa
vhaṅwe vha vhoinwi vhorathioḽodzhi, i vhidzwa Mudzimu O
Fhumulaho. Ndi a kholwa ni nga i wana kha—kha dzibugu
dzaṋu, ngei—ngei hune na rengisa dzibugu, vhengele ḽa bugu.
Mudzimu O Fhumulaho, i ri hani…A sa tendi, u ri, “Ni vhuya
na lavhelela hani uri hu na Mudzimu, ane a kona u dzula Afho
kha Zwikhathi zwa Swiswi huno a lavhelesa vhana vhaṱuku vha
tshi iswa lufuni, nga mulilo; vhasadzi, mavhudzi avho malapfu a
tshi ṱhuvhuliwa, a fhiswa; vha vheya phulu kha tshiṅwe tshanḓa,
na iṅwe kha tshiṅwe, huno vha vha kokodza, ngauri vha hana u
mama tshifanyiso tsha tshifhambano; na izwo zwithu zwoṱhe zwi
ngaho izwo?” A ri, “Mudzimu u kona hani, arali o vha a hone, u
dzula nṱha afho nahone a lavhelesa avho vhana vhaṱuku vha tshi
swa?” Ni a vhona, hezwo ndi zwa mvelo, muhumbulo wa ṋama.
Ni a vhona?
333 Lavhelesani, naa ni ya ḓivha gorou, musi i tshi wela mavuni,
i teya u dzula henefho nahone ya sina? Hezwo ndi zwine
tshivhidzo tsha pentekoste tsha khou teya u ita, u dzula henefho
nahone tsha ya mavuni, huno tsha fa. Tshi teya u fa, u itela
u bveledza Vhutshilo hafhu. Naa izwo ndi zwone? [Tshivhidzo
tshi ri, “Amen.”—Mudz.] Zwino lavhelesani, huno hedzi ndi
ngelekanyo dzanga dza u vala. Zwino u zwi pendela zwoṱhe, kha
ri dzhie mupo. Ndi vhangana vha vhoinwi vhane vha tenda uri
Mudzimu u shuma zwi fanaho kha mupo, zwi tshi vhambedzwa
na kha zwithu zwoṱhe? [“Amen.”]
334 Ene, lavhelesani, O fhedza shango. O rengulula shango nga
nḓila i fanaho ye A rengulula muthu. Muthu u tenda mini? U

ya tenda, zwenezwo a lovhedzwa; zwenezwo-ha a ṱanzwa nga
malofha, u itwa mukhethwa, we wa vha u mulaedza wa Wesley;
a kona-ha u ḓadzwa nga Mulilo wa Muya Mukhethwa, u bvisa
shango ngomu hawe, huno a ḓadzwa nga Muya, une wa vha
Ipfi. Naa ni ya tenda izwo? [Tshivhidzo tshi ri, “Amen.”—Mudz.]
Zwino lavhelesani hezwi. Mudzimu u khou ya u rengulula
shango Ḽawe nga nḓila i fanaho.
335 Ndi vhangana vhane vha vha na—na—na Haya Hu Ḓaho Ha
Muselwa NaMuhwe, kha theiphi? Ni a vhona, ndo i bvisa ngomu
henefho. Murena vho nṋeya yone. Ndi i ṋeya inwi vhunga O i
ṋeya nṋe.
336 Lavhelesani, tshithu tsha u thoma, shango ḽo haṱulwa, fhasi
ha musi Adamu o wa kha Ipfi. U rera ha Noaxe ho ḓisa u itwa o
lugaho, huno Mudzimu a lovhedza ḽifhasi nga maḓi; zwenezwo
ha bvelela Murwa nahone a rothisa Malofha Awe khaḽo, u itela u
ḽi khethefhadza, u ḽi dzhiulula sa ḼaweEnemuṋe; zwenezwo kha
phendelo ya u fhedza, mvusuludzo, hu ḓo vha mulilo une wa ḓo
fhisa mutomba muṅwe na muiṅwe, tshithu tshiṅwe na tshiṅwe,
u ḓo gonyawa swika khamaela dza zwigidi, muyani.
337 Huno zwo ralo-ha mini? “Nda vhona Ḽiṱaḓulu ḽiswa na
ḽifhasi ḽiswa, ḽiṱaḓulu ḽa u thoma na ḽifhasi zwo vha zwo fhira.
Huno nda vhona Ḓorobo Khethwa, Yerusaḽema Ḽiswa ḽi tshi tsa
u bva ha Mudzimu, ngei Ṱaḓulu, ḽi tshi nga muselwa o ḓiṱamaho
u itela wawe…muselwa o ḓiṱamaho u itela munna wawe, ni a
vhona, ḽi tshi tsela fhasi kha ḽifhasi.” Zwenezwo Mudzimu na
muthu…
338 Zwithihi na kha Yesu, lavhelesani, musi A tshi lovhedzwa
maḓini, huno a ita ndugiselo Dzawe. O itwa mukhethwa, na u
rangani hazwo, nga Khotsi; zwenezwo A imisa zwanḓa Zwawe,
huno ha bvelela Ḽiivha nṱha ha Ngwana. Mudzimu o vha a khou
ita mini izwo musi A tshi vheya Ḽiivha nṱha Henefho? O vhila
tshipiḓa tsha vhutshilo; tshe—tshe tsha vha tshi tshipiḓa tsha
ḽifhasi, Yesu o ḽa zwiḽiwa vhunga ro ralo, vhurotho ha mvelo.
Fhedzi zwino Mudzimu o zwi vhila, a hu na tshithu tshine tsha
khou ya u zwi fara. Lufu lu nga si zwi fare. O ri, “Thuthani ino
Thembele, Ndi ḓo i vusa hafhu.”
339 Huno musi munna na musadzi vha tshi ya kha Mudzimu,
vho fhelela zwino, hu si fhasi ha miṅwe mimuya, hu si fhasi ha
zwipfi, fhedzi zwavhukuma musi Ipfi Nae vha tshi vha vhathihi;
Mudzimu o tshidza hoyo muthu, o mu ṱanzwa kha zwithu zwa
shango, a vuseledza zwoṱhe zwa shango kule khae, nga Mulilo
wa Muya Mukhethwa, nahone a tshila kha onoyo muthu, a tshi
ḓivhonadza Ene muṋe, uyo munna o khunyelelaho kana musadzi
a tshi tshila nga Ipfi. Ni a vhona, heḽo ndi ḽifhasi ḽo ṱanzwiwaho.
U ḓo shumisa ḽifhasi nga nḓila i fanaho, O ḽi rengulula.
340 Zwino lavhelesani, thoro ya gorou i wela mavuni. Zwino,
Yesu o vha a heyo thoro ya gorou yo welaho mavuni, ye ya

fhedza yo itwa yo khunyelelaho, Yo vha i na Vhutshilo Khayo.
Mushe ho ngo vuwa. Adamu ho ngo vuwa. A hu na na muṅwe
wavho o vuwaho. Fhedzi Hoyu o khunyelelaho ane a vhonadza
Ipfi nga nḓila dzoṱhe, U tshila nga Ipfi ḽiṅwe na ḽiṅwe! Ndi
vhangana vhane vha nga ri “amen” nga izwo? [Tshivhidzo tshi
ri, “Amen.”—Mudz.] O tshila nga Ipfi ḽiṅwe na ḽiṅwe. Ho iteya
mini? Vho Mu isa vhiḓani. Fhedzi, maḓuvha mararu, A ḽi vula
nahone a bva khaḽo. Ni a vhona?
341 Zwino afha hu bvelela tshivhidzo hafhu, ni a vhona, tshi
tshi ḓa kha Uyo o khunyelelaho, u itela u Takulelwa nṱha
hafhu. Zwino ho iteya mini murahu ha musi tshivhidzo tsho
wela mavuni ngei Nicaea, Roma, kha tshiimiswa tsha u thoma?
Muṅwe muthu a nga ri “amen,” hezwo ndi zwone? [Tshivhidzo
tshi ri, “Amen.”—Mudz.] Tsho ita mini? Tsho vuwa hafhu nga
mvuwo ya tshifhinganyana, O lingedza kha Luther zwithihi
zwe A ita kha Noaxe. Fhedzi o ita mini? O laṱedza Ipfi, a ita
tshiimiswa. O ita mini?
342 Zwi nga thoro ya gorou i tshi aluwa. Musi thoro i tshi aluwa,
tshithu tsha u thoma u bvelela ndi mini? Vhutsinde vhuvhili
vhuṱuku. Zwino thetshelesani nga maanḓa. Hu bvelela mini,
kha zwa mvelo zwino? Ri khou ya u tevhela zwa mvelo na zwa
tshimuya, vhurotho ha mvelo na vhurotho ha tshimuya. Hu iteya
mini? “UyuMuthu a nga vha hani Vhurotho?” Lavhelesani.
343 Musi tshivhidzo tshi tshi takuwa, tsho vha tshi ṱari lithihi
ḽiṱuku. Zwino hezwo a zwi vhonali vhunga thoro yo dzhenaho
mavuni, na luthihi, fhedzi ndi tshihwali tsha vhutshilo. Ni a
vhona? Zwino hu iteya mini? Zwino muthu u ri, “Oo, ndi na
tsimu ya vhuḓi ya gorou.” A ni athu. Zwi khagala u nayo. Ho
iteya mini? We a takuwa u tevhela ho vha Zwingli, hoyo wo
vha u muṅwe mutshimbilo we wa bvelela murahu ha Luther.
Fhedzi zwo vha zwi sa athu u vha zwone. Ndi tavhi. Zwenezwo
tsinde ḽa bveledza matavhi manzhi, a ngaho Calvin, na vhaṅwe,
vha bvelela. Mafheleloni tshivhidzo tsha Anglican tsha takuwa,
matavhi oṱhe. Ni a vhona, vhoṱhe vha tshi tou fana, tshithu
tshithihi.
344 Zwenezwo ha iteya mini? Gorou ya shanduka, thoro ya
shanduka, na tshiṅwe na tshiṅwe tsha shanduka. Zwe zwa
bvelela ho vha malelevudza. Ni nga zwi vhidza malelevudza.
Zwo luga, musi zwi tshi ralo, lavhelesani zwine zwa ṋembelela
khao, vhupuse vhuṱuku. Zwino hezwo zwi vhonalanyana sa
thoro ya vhukuma ye ya dzhena fhasi, u fhira zwe tavhi ḽa ita.
Izwo ndi zwone? Zwo luga,mulaedzawaWesleywo vha u tsini na
Bivhili u fhira wa Luther. Ni ya zwi ḓivha hezwo. Naa ndi zwone?
Ayo malelevudza oṱhe maṱuku ndi a mini zwino? Afho ho vha hu
Methodisi ya Wesley, Nazareta, Vhatsinda Vhakhethwa, United
Brethren, vhoṱhe havho fhasi ha u itwa mukhethwa. Huno ho
bva mini kha izwo? Zwone, mafheleloni, zwo ita mini? U ita
tshiimiswa, zwa fa!

345 Ho bva mini kha avho Vhapentekostaḽa. Ni ri, “Oo,
murathu!”
346 Zwino a si kale, nahone ndi amba hezwi na lufuno lu vhuya.
Huno ngavhe Khotsi Muhulu O ni vhudzaho hezwi, u rangani, o
vha a hone fhano, muwanala hoṱhe. Arali nda amba hezwi nga
khumbulelo, zwenezwoU ḓo nkhaṱhula. Arali nda zwi amba nga
Ngoho, U ḓo mphaṱhutshedza. U ḓo ni tendela na Zwi vhona,
arali no telwa Vhutshilo.
347 Musi thoro ṱhukhu ya u thoma ya gorou i tshi bvelela kha
tsinde ḽa gorou, yo vhonala kokotolo sa thoro. Izwo ndi zwone?
Fhedzi ndi mini? A si thoro. Hezwo ndi heiḽa Mateo 24:24,
“zwi tsini zwavhukuma lune zwi ḓo fhura vhanangiwa arali
zwo vha zwi tshi konadzea.” Dzhielani nzhele, zwi vhonala sa
thoro. Fhedzi itanu litshedza hezwo nahone ni dzule fhasi, huno
ni dzhiye mangilasi a khudza zwithu huno ni thome u zwi
kokodzela murahu. Zwi tou vha kanda ḽa thoro, kana kanda kha
gorou. Zwo tou itelwa u i tsireledza, fhedzi zwi vhonala kokotolo
sa thoro. Zwino ndi vhangana vho no ḓivha uri izwo ndi ngoho,
imisani zwanḓa zwaṋu? Zwo tou ralo. Fhedzi ndi kanda.
348 Zwino, vharathu vha Pentekostaḽa, ni so ngo nnzhiisa zwithu
zwoṱhe, fhedzi heyi ndi Ngoho. Ni nga si landule mupo. Huno
mupo u ṱanzielaMudzimu kha zwioṱhe, Musiki wawo.
349 Zwino lavhelesani kha heḽi kanda. Ḽi vhonala…Vha ḓo
ita mini? Vho amba nga dzindimi. Vho ita sa zwe vha ita nga
Pentekoste. Fhedzi arali na tumula hezwo, huno dzhiya hetsho
tshithu tshiṱuku na tshi kokodzela murahu, tshi na makanda
manzhi khatsho. Huno musi ni tshi tshi hwihwidzela murahu,
ni vhona murahu-rahu nga murahu hatsho, ni ḓo teya u vha na
ngilasi ya vhuḓi, ni lavhelese murahu henefho. Hu na mutomba
muṱuku wa thoro wo no khou aluwa, henefho hu na tshithu tsha
vhukuma. Ndi tshihwali. Nga mini? Tshi teya u vha hone uri tshi
tsireledze iyo thoro. Tshi khou shuma ngamulalo, fhedzi ndi tsha
u tsireledza heyo thoro. Zwino hune thoro ya takuwa mavuni, u
ḓa nṱha nga kha Vhaḽuṱere, nga kha izwo zwivhidzo, nga kha
Wesley na nga henefho, na nga kha malelevudza, huno zwino
fhasi kha kanda. Zwino zwi vhonala zwo khunyelela. Ngazwo
Yesu o ri, “Zwi ḓo fhura vhanangiwa arali zwo vha zwi tshi
konadzeya.” Zwi vhonala kokotolo sa thoro, henefho fhethu hune
thoro ya teya u vha hone, fhedzi ho iteya mini? Yo ita zwithu
zwithihi zwe vhaṅwe vha ita murahu hayo, u ita tshiimiswa!
Tsha mbo ḓi vha mini? Tshihwali.
350 Zwino maḓuvhani ane ra khou tshila khao, muḓivhi wa
zwakale muṅwe na muṅwe hafha u ya zwi ḓivha uri mvuseledzo
iṅwe na iṅwe i fhedza miṅwaha miraru fhedzi, huno zwenezwo
kha yeneyo mvuseledzo ha bvelela tshiimiswa. Mukomana,
khaladzi, kha ino mvuseledzo khulu ya miṅwaha ya fumiṱhanu
ye nda tshila khayo, ndo vha na mashudu a u tshila khayo

na vhoinwi, a hu athu u vha na tshiimiswa tsho takuwaho
khayo. A hu tshe na zwiimiswa. A tshi nga vhi hone. Hetsho
ndi tsha u fhedza. Zwino, Pentekoste yo teya uri i vhe hone u
itela u tsireledza hezwi. Ndi musi ro ya ngafhi na Mulaedza u
ngaho uyu arali hu so ngo vha na Pentekostaḽa ya u zwi tenda?
Zwino humelani murahu ngei Mulamboni wa Ohio, nga 1933. Ni
a vhona?
351 Pfarelo kha zwenezwi, fhedzi ndi khou ṱoḓa ni tshi ḓivha
Ngoho. Huno a thi tshe na tshifhinga tshinzhi tsho salaho, izwo
ni ya zwi ḓivha, ndi na ya fuṱhanu-ṱhanu. Fhedzi dzino theiphi
dzi ḓo tshila musi ndo no ṱuwa, huno ni ḓo vhona arali zwi
zwone, kana hai, arali ndi mulanda wa ngoho kana muporofita
wa mazwifhi. A thi athu u ni vhudza tshithu fhedzi tshe tsha
iteya, ngauralo zwi ḓo iteya.
352 Ndi tshihwali. Tshi teya u ralo. Fhedzi musi heyo gorou i tshi
thoma u aluwa, vhunga tshivhidzo tsho thoma u vha tshihwali
kha Yesu, fhedzi musi A tshi thoma u vha vhudza Ngoho ya
Mudzimu, vha ḓifhandekanya Nae. Zwino hu khou iteya mini? A
hu na u shumisana. Nga mini? Zwi teya u vha nga yeneyo nḓila,
uri gorou yone iṋe i dzule phanḓa ha ḓuvha, ḓ-u-v-h-a, huno
ngauralo gorou ya tshimuya i ya kona u dzula phanḓa ha M-u-
r-w-a, uri i shandukiselwe kha u vha thoro ya musuku wa Ipfi,
ni a vhona, o itwa Ipfi, Mudzimu o itwa ṋama, a khwaṱhisedzwa.
Yone… “Uyo ane a tenda kha Nṋe, mishumo ine Nda ita u ḓo
ralo-vho.” Tshivhidzo tshine tsha tshila nga Ipfi, nga nḓila yone,
hu si nga kha tshiimiswa, fhedzi Vhuhoneni ha Ipfi, Murwa,
tshi vha (mini?) Ipfi ḽi fanaho ḽo tselaho fhasi nga Ḓuvha ḽa
Pentekoste.
353 Zwino, naaMaḽiaxe 4 a i ri funzi, uri phanḓa ha ḓuvha ḽihulu
nahone ḽi ofhisaho ḽa Murena hu ḓo bvelela zwo raloho, uri izwi
zwi ḓo iteya? Ndi vhangana vhane vha zwi ḓivha izwo? “Huno U
ḓo vhuyedzedza mbilu dza vhana kha vhokhotsi,” naa izwo ndi
zwone, “Lutendo lwa vhokhotsi vha pentekostaḽa vha u thoma.”
354 “Huno nga iḽo ḓuvha,” Luka 17:20, ndi a tenda uri ndi yone,
Yesu o ri, “musi Murwa wa muthu a tshi dzumbululiwa,” hu
si vhathu. “Murwa wa muthu,” hu si tshiimiswa. “Murwa wa
muthu,” Ipfi ḽi tshi khou tshila Ḽone ḽiṋe hafhu vhukati ha
vhathu! Ni a vhona?
355 Ipfi, Ḽone ḽiṋe, ḽo itwa ṋama kha inwi, ni tshivhoni tsha ino
awara, Mulaedza, tshivhoni tshawo. Ni a vhona, ni tshila hafhu,
tshilani Vhutshilo he ha vha vhu kha Yesu Kristo. Ni Vhuhoneni
ha Murwa. Zwenezwo kha…
356 Ho iteya mini khazwo? Ho iteya mini kha Tshivhidzo?
Mafheleloni, thetshelesani, heḽo kanda ḽo bva kha gorou, musi
i tshi thoma u vhonadzwa. Ho iteya mini? Vhutshilo he ha vha
vhu kha kanda, ho pfulutshela kha gorou. Vhutshilo a vhu nga
shanduki. Zwihwali zwi a shanduka, zwi a vhusa; ni a vhona,

matavhi, malelevudza, kanda. Fhedzi gorou a i shanduki. Hu
teya u vha vhushumeli vhu re kha Ipfi kokotolo vhunga O vha
a kha Ipfi, huno vhunga Tshivhidzo tsha u thoma tsho vha tshi
kha Ipfi, tsho ḓadzwa nga Muya, tshi kanzwa nga Ipfi; hu si u
kanzwa nga dinomineisheni. U kanzwa nga Ipfi!
357 Zwino hu namvelo, na Ipfi ḽaMudzimu. U tou vha Vhurotho.
“Muthu ha nga tshili nga vhurotho fhedzi, fhedzi nga Ipfi ḽiṅwe
na ḽiṅwe ḽi bvaho mulomoni waMudzimu.”
358 Ndi tshi khou vala zwino, phanḓa ha thabelo. Dzhielani
nzhele hafha, afha hu ḓa zwithu zwine nda khou ṱoḓa u amba.
359 Zwino heḽo kanda ḽo teya u bva kha gorou, hezwo zwi kha
mveledzo ya Mudzimu. Ndi vhangana vhane vha ri “amen”?
[Tshivhidzo tshi ri, “Amen.”—Mudz.] Kanda ḽi teya u bva kha
gorou, ngauri zwino i khou hula. Yo takuwa. Zwino, heḽo kanda
ḽo vha ḽi siho hafho, ḽo vha ḽi tshitekedzi, ḽo vha ḽi tshihwali tsha
Vhutshilo, zwenezwo Vhutshilo u bva henefho ho pfukela kha
gorou. Zwino, heyo ndi mbuno.
360 Thetshelesani, khonani, ḓuvha ḽine ra khou tshila khaḽo? Ro
vha na mvuseledzo ya miṅwaha ya fumiṱhanu. Ndi vhangana
vhane vha nga ri “amen” kha izwo? [Tshivhidzo tshi ri,
“Amen.”—Mudz.] Ndi tshifhio tshiimiswa tsho vuwaho? A hu na.
Vho lingedza u nnyita uri ndi ite tshiimiswa, vha ri, “Naa u ḓo ita
tshiimiswa, Mukomana Branham, kha vhushumeli hau? Zwi ḓo
vha…” Zwino, hu si nṋe, a thi khou amba nṋe. Ndi khou amba
nga Mulaedza wa awara, wa ḓuvha.
361 Huno vha gonya nṱha hafhoCanada huno vhawana vharathu
vha si gathi vhamvula yamibvumbi. Zwa fa henefho. Ni a elelwa
mvula ya mibvumbi, vhoinwi vharathu? Yo fhelela gai? Zwiṅwe-
vho zwo fhelela gai? Fhedzi tshiimiswa tsho wana mini khazwo?
Vhashandukwa vha dzimiḽioni, huno vha ita phuli khavho, kha
maitele avho, uri vha vhe vho pfumaho, na u fhaṱa zwifhaṱo
zwa dzimiḽioni na dzibiḽioni dza doḽara na zwithu zwi ngaho
zwenezwo, huno vha tshi ri “Murena u khou vhuya,” vha tshi
rumela vhareri kha dziseminari na zwiṅwe, huno vha tshi vha
gudisa kha thioḽodzhi yo itwaho nga muthu, vhunga Luther,
Wesley, na vhoinwi noṱhe. Zwi fhedza zwo vha kanda.
362 Fhedzi, ndi livhuwa Mudzimu, thoro i khou ya phanḓa.
Zwenezwo arali hezwo zwi ngoho nga Ipfi, u swika hune ra khou
tshila hone, hezwo ndi ngoho nga mupo, zwo khwaṱhisedzwa,
thoro ya gorou, nḓila iṅwe na iṅwe, ri na tshifhinga tshingafhani
tsho salaho? Ni a ḓivha uri ndi mini? Ndi pfa u ḓa ha
ṱanganyelano, Khoro ya Shango, tshi ḓo zwi fhandekanya. Tshi
ita mini? Tshi zwi tumula kha tsinde. Fhedzi Tsho lindelwa nga
bufho. Tshi ḓo ya Hayani, maṅwe a haya matsheloni. Oo, ee. Ni a
pfesesa, i ri ni “amen”? [Tshivhidzo tshi ri, “Amen.”—Mudz.]
363 Ndi a zwi ḓivha uri shango izwo a ḽi zwi tendi. Vha nga si
zwi tende. Ni so ngo ralo…Ndi tou vha pfela vhuṱungu, ngauri,

“A hu na muthu ane a nga ḓa nnḓani ha musi Khotsi Anga vho
mu kokodza; nahone vhoṱhe vhe Khotsi Anga vha Nṋeya vha
ḓo ḓa.” Arali dzina ḽawe ḽi kha Bugu ya Vhutshilo, u ḓo ralo u
limuwa Ipfi. U teya u ralo, zwo iteya lwa tshifhinga tshilapfu.
Zwo khwaṱhisedzwa lwo khunyelelaho, u swika zwi tshi tou vha
Ngoho i na vhuṱanzi.
364 A ri nga vhi na zwiṅwe zwiimiswa, fhedzi zwiimiswa zwoṱhe
zwi ḓo ya kha tshithihi. Tsho lugela mini? U ṱuwa…Ngauri vha
ita mini nga mifhunga? Vha a zwi fhisa. Yesu o ri, “Vharuṅwa
vha ḓo ḓa vha kuvhanganyela gorou ḓuluni.” Huno hu ḓo iteya
mini? “Matsinde, na maṱanga, na tsheṋe, zwi ḓo swiṱiwa nga
mulilo u sa tsimi.” Ni a vhona? Huno tsha u ranga hu teya u itwa
mini? Vharuṅwa vho tshimbila huno vha thoma nga u vhofha
mifhunga. Izwo ndi zwone? Ni a vhona, vha khou ḓivhofhekanya
nga tshavho kha tshiimiswa tshithihi tshihulu, a hu tshena
zwiimiswa.
365 Gorou i fhano. Ndivhuwo kha Mudzimu, gorou i fhano.
Kristo u fhano. U sumbedza Ipfi Ḽawe, Ndi Ngoho. Gorou i
fhano, zwino i khou aluwa, i khou dzula Vhuhoneni haMurwa.
366 Na muthu na muthihi a nga si I kwame, zwoṱhe zwi khou
ṱutshela kule, “A ri nga vhi na vhukwamani Nazwo.” Ni teya u
ita zwenezwo.
367 Oo, murathu, dzhenani kha gorou, litshani Vhutshilo haṋu
vhu re kha inwi vhu ḓe kha gorou. Naa ni ḓo ralo? Tendani
Mudzimu. Ni so ngo ralo…Itanu dzula na Mudzimu. Naa ni na
vhuṱanzi uri ni khou ya u zwi kona? Mini-ha arali muṅwe muthu
a ri…A thi na ndavha.
368 Vhunga tshiṱori tshe nda vhala, tshiṅwe tshifhinga. Ho vha
hu na dokotela, o vha amuthuwa u luga, nahone o vha a tshi funa
zwishai. Huno tshifhinga tshiṅwe na tshiṅwe musi mushai a tshi
kundelwa u badela zwikolodo, ni a ḓivha zwine a ita? U sokou
zwi saina nga ennge tswuku, a ri, “Wo hangwelwa.” Mafheleloni,
dokotela ḽa lovha. Huno musi dokotela ḽi tshi fa, mufumakadzi
wawe o vha a tshi konḓa. O vha o fhambana, vhunga tshivhidzo
ṋamusi. A ṱuwa a swika a vha kuvhanganya vhoṱhe. A ḓisambilo,
huno a vha posa vhoṱhe khothe, “Ni khou ya u badela hezwi
zwikolodo, naho zwo ralo!”
369 Fhedzi muhaṱuli a dzhia zwiṅwe zwa zwiḽipi, a ri, “Iḓa
hafha, mme.” A ri, “Naa iyi ndi ennge tswuku ine ya vha tsaino
ya mukalaha wau?”

A ri, “Ee, muṋe wanga, ndi yone.”
370 A ri, “A hu na khothe shangoni ine ya nga vha vhila. Vho
vhofholowa.”
371 Vha tendele vha ambe zwine vha khou ṱoḓa. O saina Ipfi
Ḽawe nga Malofha Awe Ene muṋe. A hu na tshithu tshine tsha
nga ri dzhiela zwone, murathu. Ro vhofholowa.

372 Kha ri rabele. Ngoho ni…[Murathu tshivhidzoni u ṋeya
ṱhuṱhuwedzo. A hu na tshithu kha theiphi—Mudz.] Amen.
373 Zwino no kotamisa ṱhoho dzaṋu. Arali ndi tshi pfesesa,
muthihi o takuwa vhukati havho, maḓuvhani a khosi, huno a
ṋeya tshiporofito, hune vha teya u ṱangana na swina na u vha
tshinyadza. Zwino, arali ndi tshi pfesesa izwo nga nḓila yone,
huna fhethu huthihi ha u ṱangana na swina ḽaṋu, hafho ndi kha
Ipfi. Hafho ndi hone hune a khou lingedza u ṱangana na inwi. Ni
ṱangana nae henefho naARALOMAAMBAMURENA.
374 Ndi vhangana ngomu afha, na ṱhoho dzaṋu dzo kotamiswa,
(ho no vha tsini nga maanḓa na madekwana, a thi na tshifhinga
tsha u vhidzelela kha aḽeṱare fhedzi zwenezwi) ni nga imisa
zwanḓa zwaṋu, ṱhoho dzaṋu dzo kotamiswa, maṱo aṋu o
bonyiwa, “Ndi khou ṱoḓa u vha tshipiḓa Tshawe. Ndi khou ṱoḓa
u ḓiita muraḓo Nae na Ipfi Ḽawe. Hu si na ndavha na zwine zwa
ḓa kana zwa ṱuwa, zwine shango ḽa amba, ndi khou ṱoḓa u vha
tshipiḓa Tshawe,” imisani tshanḓa tshaṋu nahone ni ri, “Ndi a
ralo”? Mudzimu vha ni fhaṱutshedze. Lwa phesente dza ḓana,
ndi a tenda.
375 Ṱhoho dzashu dzo kotamiswa, musi ri tshi khou elekanya,
kha ri ṅuṅune ro dzika holwo luimbo zwino. Muṅwe na muṅwe
a tshi khou rabela.

Kha hu rendwe mbofho ine ya vhofha (hezwo
ndi Ipfi)

Mbilu dzashu lufunoni lwa Vhukriste;
Vhuḽedzani ha mihumbulo yo fhambanaho
Zwi nga izwo zwa ngeyo Nṱha. (“Vhunga Nṋe
na Khotsi Anga ri vhathihi, ni muthihi Nae,
nae-vho.”)

Musi ri tshi fhambana,
Zwi ri ṋeya vhuṱungu ha ngomu;
Fhedzi ri ḓo vha ri tshe ro baḓekana mbiluni,
Na fulufhelo ḽa u ṱangana hafhu.

376 Matsheloni a Mugivhela u tevhelaho ngei Flagstaff, Arizona,
Murena vha tshi funa, ndi fulufhela u ṱangana na inwi hafhu.
Naa ni yaMu funa? [Tshivhidzo tshi ri, “Amen.”—Mudz.]
377 Zwino ndi khou ya u zwi litsha zwo ralo, ni a vhona. Bivhili
yo ri, “Vhanzhi vho Mu tendaho, na vhanzhi vho ṱanganedzaho
Ipfi.” Ni a vhona? Ndi nga si ambe uri ndi ufhio kana a si
ufhio, hezwo zwi kha inwi. Fhedzi arali ni tshi khou farelela
khamaṅwemaitele maṱuku, vhaṅwe vha vhoinwi Vhamethodisi,
Vhabaphuthisi, kana Vhapentekostaḽa, kana ni nga vha ni nnyi
kana nnyi, vhane na khou farelela kha tshiṅwe tshithu tsho
fhambanaho na iḽo Ipfi, ndi a humbela, vhathu vhanga vha
funeaho, ṱutshelani kule nazwo, ṋamusi. Naa a ni nga ralo?
Ṱutshelani kule nazwo, huno ni ye Khae. Ni so ngo tendela

Ipfi na ḽithihi zwaḽo ḽi tshi vunḓeya kha vhuḽedzani ha Kristo.
NgavheMuyaWawe u tshi tendela hezwi.
378 Khotsi, Mudzimu, havha vhathu vho dzula hafha lwa
tshifhinga tshilapfu. Zwi nkhumbudza zwa tshiṅwe tshifhinga
he Paulo, a tshi khou rera nga aneya maitela a fanaho, ho vha
hu Mafhungo maḓifha, vho dzula vhusiku hoṱhe huno vha mu
thetshelesa, munna muṱuku a wa kha fasiṱere huno a fa. Paulo a
ṱuwa a ladza muvhili wawe nṱha ha hoyu munna muṱuku, huno
a ri, “Vhutshilo ho vhuya murahu khae.” Zwino, Khotsi, hu na
vhalwadze na vho ṱhupheyaho hafha, hu na havho vhane vha
ṱoḓa thabelo u itela mivhili yavho. Ndi a rabela, Mudzimu a
funeaho, uri vha si lindele u swika muṱangano. A vha teyi u
lindela muṱangano na muthihi. Ipfi ḽi dzula ḽi fhano, hoyo ndi
Kristo. Ndi a rabela uri U fhodze muṅwe na muṅwe wavho.
Litsha muṅwe na muṅwe wavho a fhodzwe lwo fhelelaho,
Mudzimu. Zwi tendele. Vha fhaṱutshedze, u ḓivhudza havho.
Ndi musi vha so ngo dzula hafha, Murena, ndi musi vha so ngo
thetshelesa Hezwi, arali vha so ngo Zwi tenda. Zwino, Murena,
vho imisa zwanḓa zwavho, vha ya Zwi tenda, zwino ngavhe Zwi
tshi ṱanganedza mbiluni dzavho, mushumeli muṅwe na muṅwe,
muṅwe na muṅwe wa havha vha tendaho. Muitazwivhi, ngavhe
a tshi ṱanganedza Kristo; o guneyaho a vhuye murahu. Zwi
tendele, Khotsi. Hedzi phaṱhutshedzo ri dzi humbela nga Dzina
ḽa Yesu Kristo. Amen.

Ndi a Mu funa, ndi a Mu funa,

O vheya dzina ḽanga ngomu henefho, miṅwaha minzhi yo
fhiraho.

…o ranga u mpfuna
Huno a badela u tshidzwa hanga
Kha muri wa Khaḽivari.

379 Ni a Mu funa? Zwino musi ri tshi imba hafhu, swikelelani
ṱafulani huno ni khaḓane zwanḓa na muṅwe muthu, ni ri,
“Mutsinda a funeaho, ndo takala u dzula hafha ano matsheloni.
Ndi a tenda Kristo. Inwi a ni ralo?” Tshiṅwe tshithu tshi ngaho
izwo, musi ri tshi khou imba hafhu.

Ndi… (…?…)
…badela u tshidzwa hanga
Kha muri wa Khaḽivari.

380 Zwino, u bva zwino u ya phanḓa, naa ro fhedza nga shango?
Naa ro fhedza nga fesheni dza shango? Huno yone…maloto
oṱhe, na hezwi zwi kungaho zwoṱhe, na u dzhiya Mafhungo
maḓifha nahone na ita zwa vhubindudzi khao, huno—huno ro
fhedza ngazwo? Naa a ri ralo? Itanu nṋeya Yesu, ndi zwenezwo
fhedzi zwine nda ṱoḓa. “UMu ḓivha ndi Vhutshilo, Mu ḓivheni.”
Ndi a Mu funa. Naa a ni ralo u Mu funa? [Tshivhidzo tshi ri,
“Amen.”—Mudz.] Oo, ri Mu funa hani!

381 Zwino ndi khou ya u ṋetshedza tshumelo kha Mukomana
Carl, a thi ḓivhi uri u kha ḓi ya u ita mini.
382 Mudzimu vha ni fhaṱutshedze. Huno ndi a fulufhela u dovha
nda ni vhona Swondaha i tevhelaho, huno arali nda sa ni
vhona…kana Mugivhela u tevhelaho. Arali nda sa ni vhona,
ndi ḓo ni vhona fhasi ngei Tucson. Arali ha sa vha izwo, ndi ḓo
ni vhona murahu henefha nga ḽa vhufumisumbe. Arali ha sa vha
izwo, ndi ḓo ni vhona Vhugalani. Amen.
383 Mukomana Carl zwino, a thi ḓivhi zwine a khou ṱoḓa u ita
nga tshino tshifhinga, Mukomana Williams. 

